
An Fhiosracht
agus an Baol a 
Théann 
Leis 
L. 24

Gaelscéal 
ar Scoil
L. 19

“Táim an-
mhuiníneach gur 
féidir linn an cluiche 
a bhaint” Jim Gavin,
bainisteoir Bhaile 
Átha Cliath
L. 29

Dá Thionscnamh Nua: Clár Tacaíochta Teaghlaigh 
agus Próiseas  Pleanála Teanga 
Gaeltachtaí idir dhá Chomhairle ar Pholasaithe 
Nua na Roinne 
Beidh ar phobal na Gaeltachta ‘na freagrachtaí a 
ghlacadh’ as tacaíocht teanga a chur ar fáil
“Thart ar leathmhilliún” ar fáil do na grúpaí seo 
chun na seirbhísí tacaíochta a chur ar fáil

Máirtín Ó Catháin

TÁ beirt Chomhairleoirí Con-
tae Fhianna Fáil i dtoghchean-
tar Chonamara ar an bhfocal
céanna leis an Teachta Dála,
Éamon Ó Cuív, faoin reifreann
ar an gConradh Fioscach Eor-
pach. 

Dheimhnigh an Comhair-
leoir Séamus Breathnach agus
an Comhairleoir Seán Ó
Tuairisg dúinn an tseachtain
seo go bhfuil siadsan in
aghaidh an Chonartha.  

Dúirt an Comhairleoir Ó
Tuairisg go bhfuil an-iomarca
éiginnteachta ag baint leis an

gConradh agus go bhféadfadh
sé ceangail a chuir orainn a
dhéanfadh dochar don tír
amach anseo.  Bheadh imní air
freisin go gcaillfeadh muid
smacht ar na socruithe cánach
atá againn sa tír seo anois. 

Ní cosúil go mbeidh an
Comhairleoir Breathnach ag
glacadh páirt ar bith sa
bhfeachtas.  

Dúirt an Comhairleoir Ó
Tuairisg nach bhfuil a fhios
aige féin fós an mbeidh sé
gníomhach ar bhealach ar bith
le linn an fheachtais.  

De réir mar a bhí le cloisteáil
le linn na seachtaine, tá roinnt

ball sinsearach eile i bhFianna
Fáil i gConamara drogallach
faoi aon tacaíocht a thabhairt
don fheachtas i bhfábhar an
Reifrinn. 

Cé nach bhfuil sé ar chlár an
chruinnithe a bheas ag
Comhairle Ceantair Chonama-
ra Theas san oíche Dé hAoine,
ceaptar go dtarraingeofar ceist
an Reifrinn anuas ansin. 

Cuirfear spéis sa dearcadh a
bheidh ag toscairí na gcumann
ar an reifreann ansin agus
d’fhéadfadh Comhairlí Cean-
tair eile cibé leagan amach a
bheidh ag toscairí Chonamara
Theas a leanacht. 

Comhairleoirí 
Fhianna Fáil i 
gConamara ag 
coinneáil le 
dearcadh Uí Chuív 
faoin Reifreann 

“Ní ceantar tíreolaíochta é an
ceantar Gaeltachta a thuilleadh”

Níl!
Éirí amach i bhFianna Fáil? Ceannaire Fhianna Fáil, Mícheál
Martin ag Comóradh Éirí Amach 1916 a pháirtí ag Cnoc an 
Arbhair Dé Domhnaigh seo caite. [PIC : SAM BOAL/PHOTOCALL IRELAND]

Colm Ó Broin

IS cosúil go bhfuil fás
rábach na Gaeilge
scaipthe go forleathan ó
thuaidh, bunaithe ar
thorthaí suirbhé a deir go
bhfuil 46% de phobal na
Sé Chontae ag iarraidh go
bhfeicfí agus go gcloisfí
níos lú Gaeilge ann.

D’fhoilsigh an Roinn
Ealaíon, Cultúir agus
Fóillíochta taighde inné a
thug le fios go gceapann
67% de Phrotastúnaigh

Ar lean ar leathanach 2

46% ag
iarraidh
‘níos lú
Gaeilge’ ó
thuaidh

Oifig an 
Spidéil: 

00353-91-897766

Ciarán Dunbar 
Eagarthóir

ciaran.dunbar@gaelsceal.ie

Colm Ó Broin
Iriseoir

colm.obroin@gaelsceal.ie

Katie McGreal
Iriseoir

katie.mcgreal@gaelsceal.ie

Caroline Ní Chualáin
Oideachais

scoil@gaelsceal.ie

Gráinne McElwain
Spóirt

grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus
gramadach na Gaeilge, www.cruinneog.com

Sochraid an iascaire Gearóid Ó Cualáin, as Dumhaigh Ithir, Carna,  ar a bhealach go dtí Reilig Mhaírois i gCarna, Dé hAoine seo
caite. Báthadh Gearóid i dtimpiste farraige. [PIC: SEÁN Ó MAINNÍN]

Baill ag teastáil ó Fhianna Fáil
– coinbhinsiúin áitiúla ar an mbealach

Máirtín Ó Catháin 

TÁ iarrtha ar chumainn Fhi-
anna Fáil ar fud na tíre liosta
iomlán de na baill atá
cláraithe leo a chur ar fáil
roimh an lá deireadh den mhí
seo (Bealtaine).  

Is ag na daoine atá cláraithe
roimh an dáta sin amháin a
bheidh vóta i gcoinbhinsiúin
de chuid an pháirtí as seo go
ceann bliana.  Tá sé geall le
bheith cinnte go reáchtáilfear
coinbhinsiúin do thoghcháin
Comhairle Contae agus
údaráis áitiúla sa tréimhse
sin. 

Go dtí anois, bhíodh 3 vóta
ag chuile chumann ag
coinbhinsiúin cibé líon ball a

bhí acu; beidh vóta anois ag
chuile bhall atá cláraithe sa
bpáirtí.

Ní bheidh an táille nua €20
sa mbliain le n-íoc ag baill a
chláraítear sa bpáirtí roimh
dheireadh na Bealtaine.  Níl a
fhios fós cén chaoi a socrófar
cúrsaí táillí don tréimhse idir
seo agus deireadh na bliana.
Beidh an €20 sa mbliain le n-
íoc ag chuile bhall ó thús an
Eanáir 2013. 

De réir foinsí sinsearacha i
bhFianna Fáil, beidh vóta ag
chuile bhall atá cláraithe leis
an bpáirtí ag na coinbhinsiúin
a reáchtáilfear le haghaidh na
dtoghchán áitiúil; chuile
sheans go mbeidh siad sin
ann taobh istigh de bhliain.  

D’fhéadfadh buntáiste a
bheith ag iarrthóirí áiríthe ar
ainmniúchán dá mbeadh an
tacaíocht eagraithe go maith
ina gceantar féin.

Baineann an córas nua seo
leis an ath-eagar atá á chur ar
an bpáirtí.  Beidh cruinniú de
Chomhairle Ceantair Fhianna
Fáil i gConamara Theas ar
cheann de na chéad áiteacha i
nGaillimh a mbeidh na cúrsaí
seo faoi chaibidil san oíche Dé
hAoine seo chugainn.  

D’fhéadfadh moltaí a bhei-
th ansin freisin faoin líon
cumann ab fhearr a d’fheil-
feadh sa gceantar sin as Leitir
Mealláin soir chomh fada leis
an gCoill Rua.  

Tá 9 gcinn ann faoi láthair.

Tá tuairimíocht ann go
ndéanfar iarracht leis an líon
sin a laghdú.  Ní bheidh an
oiread céanna tábhachta leis
an líon cumann feasta de
bharr nach mbeidh an córas 3
vóta in aghaidh an chumainn
i bhfeidhm ag na coinbhin-
siúin. 

Beidh an t-ath-eagar ar Fhi-
anna Fáil ar cheann de na
hábhair a bheidh á bplé ag
cruinniú de Lárchoiste an
pháirtí i mBaile Átha Cliath
san oíche amárach (Déar-
daoin).  Tuigtear nach raibh
baill an Lárchoiste uilig ar aon
fhocal faoin táille €20 agus go
dtarraingeofar anuas aríst é.  

Ceapann cuid acu go bhfuil
sé róchostasach. 

Ar lean ó leathanach a haon

agus 16% de Chaitlicigh go
bhfuil an Ghaeilge róshláintiúil
ó thuaidh den teorainn.

Ba mhaith le 76% de Chaitli-
cigh agus 21% de Phrotastú-
naigh go dtiocfadh tuilleadh
fáis ar an teanga, áfach.

Tá 35% den phobal iomlán ó
thuaidh ar son na Gaeilge, tá
29% ina éadan na teanga agus
tá 35% ar nós cuma liom. 

Tá tacaíocht fhorleathan do
mhúineadh na Gaeilge, áfach.
Measann 93% de Chaitlicigh
agus 76% de Phrotastúnaigh
gur cheart go mbeadh rogha ag
daltaí an teanga a fhoghlaim ar
scoil.

Tá tacaíocht shuntasach
d’úsáid na Gaeilge ar litríocht
an Stáit chomh maith. Deir

75% de Chaitlicigh agus 41%
de Phrotastúnaigh gur cheart
go mbeadh Gaeilge ar
cháipéisí, bileoga, srl., má tá
siad ar fáil i dteangacha eile.

Dúirt 81% de Phrotastú-
naigh agus 28% de Chaitlicigh
nach bhféadfadh rud ar bith
iad a spreagadh chun an tean-
ga a labhairt.

I measc na ngnéithe a luaigh
daoine eile, bhí fail ar an
nGaeilge ar scoil, comharthaí
bóthair Ghaeilge agus níos mó
teilifíse agus raidió trí mhéan
na Gaeilge.

Phioc 57% den phobal iom-
lán gnéithe as liosta de mholtaí
le cur san áireamh in Acht
Gaeilge don Tuaisceart. Dúirt
an 43% eile nach n-aontaíonn
siad le reachtaíocht dá lei-
théid.

46% ag
iarraidh
‘níos lú
Gaeilge’ ó
thuaidh

Ba mhaith le 76% de Chaitlicigh agus 21% de Phrotastúnaigh ó
thuaidh go dtiocfadh fás ar an nGaeilge.

Folúntas

Coláiste na nDán, na nEolaíochtaí Sóisialta
agus an Léinn Cheiltigh

• Léachtóir (Téarma Socraithe) le hIodáilis
Spriocdháta: Déardaoin, 17 Bealtaine 2012

• Comhalta Ollscoile (Teagasc agus
Taighde) le Tíreolaíocht

Spriocdháta: Déardaoin, 17 Bealtaine 2012

Sonraí/nós imeachta iarratais:
Chun tuilleadh eolais a fháil agus le hiarratas a dhéanamh ar na poist
thuas féach ar www.publicjobs.ie

Coláiste an Ghnó, an Bheartais Phoiblí, agus an Dlí

• Léachtóir (Os cionn/Faoi bhun an Bhaic) 
le hEacnamaíocht (2 phost)

Spriocdháta: Déardaoin, 31 Bealtaine 2012

• Léachtóir (Téarma Socraithe) le
Cuntasaíocht agus Airgeadas

Spriocdháta: Déardaoin, 17 Bealtaine 2012

Coláiste an Leighis, an Altranais & na
nEolaíochtaí Sláinte

• Léachtóir (Faoi bhun an Bhaic) le Teiripe
Shaothair

Spriocdháta: Déardaoin, 31 Bealtaine 2012

• Léachtóir (Téarma Socraithe)/
Cláraitheoir le Síceolaíocht, 
Acadamh Leighis Chaisleán an Bharraigh

Spriocdháta: Déardaoin, 17 Bealtaine 2012

• Léachtóir (Téarma Socraithe, Leatham)
le Péidiatraic - Acadamh Leighis
Chaisleán an Bharraigh

Spriocdháta: Déardaoin, 17 Bealtaine 2012

Fáilteofar roimh iarratais ar na poist seo a leanas:

Coláiste na hEolaíochta

• Léachtóir (Faoi bhun an Bhaic) in
Eolaíochtaí Domhain agus Aigéin

Spriocdháta: Déardaoin, 31 Bealtaine 2012

• Léachtóir (Téarma Socraithe,
Páirtaimseartha 0.5) in Eolaíochtaí
Domhain agus Aigéin

Spriocdháta: Déardaoin, 17 Bealtaine 2012

www.oegaillimh.ie

Is fostóir comhionannas deiseanna í Ollscoil na hÉireann, Gaillimh.

Gaelscoil Éanna le foirgneamh nua a fháil
Katie McGreal

OSCLÓIDH Gaelscoil Éanna, atá
lonnaithe ar thalamh Chumann
Lúthchleas Gael Naomh Éanna i
nGleann Ghormlaithe, Contae
Aontroma, a scoil nua ar an
Aoine bheag seo ag 1.30in. 

Beidh Micheál Ó Muirc-
heartaigh ina aoichainteoir ar an
lá agus beidh an tAire
Oideachais, John O’Dowd, i
láthair don oscailt freisin. 

Thosaigh an obair thógála i mí
na Samhna 2011 agus chosain sé
£500,000 ina iomláine. 

Beidh seomraí ranga, oifig,
spás acmhainne agus seomra
foirne san ionad nua. Táthar ag
siúl le 150 dalta don bhliain seo
chugainn agus tiocfaidh tuil-
leadh daltaí amach anseo ón
naíonra, Naíscoil Éanna, atá mar
scoil fhriothálach don bhun-
scoil. 

Fuaireadar maoiniú ó Ion-
taobhas na Gaelscolaíochta agus

ón iar-Aire Oideachais, Caitríona
Ruane. D’oscail an scoil in 2007

agus bhíodar i bhfoirgneamh
sealadach go dtí anois. 

Gearán faoi
léarscáileanna
á fhiosrú ag an
gCoimisinéir
Teanga
Colm Ó Broin

TÁ an Coimisinéir Teanga ag
fiosrú gearáin faoi
léarscáileanna de chuid
Shuirbhéireacht Ordanáis
Éireann (SOÉ).

Rinne Urlabhraí Gaeltachta
Shinn Féin, Peadar Tóibín TD,
gearán le hOifig an Choimis-
inéara le déanaí de bharr an
easpa Gaeilge ar léarscáilean-
na an SOÉ.

“Tá mé ag tógáil mo pháistí
le Gaeilge agus ba cheart go
mbeadh áiseanna ar fáil ón
Stát chun é sin a éascú, mar
shampla, léarscáileanna den
tír féin.”

“Níl léarscáil i nGaeilge
amháin ar fáil ó SOÉ, agus níl
Gaeilge ar go leor de na
logainmneacha sna
léarscáileanna a fhoilsíonn an
gníomhaireacht, seachas na
bailte agus gnéithe tíreo-
laíochta móra eile.”

Tuigtear go bhfuil treoir
tugtha ag an gCoimisinéir
Teanga don SOÉ go gcaithfidh
siad plean a chur i dtoll a
chéile maidir le léarscáil
Ghaeilge nó dátheangach
laistigh de shé mhí.

Tá an tSuirbhéireacht
Ordanáis Éireann ar cheann
de na heagraíochtaí stáit is
measa ó thaobh neamhaird a
dhéanamh d’Acht na dTean-
gacha Oifigiúla. 

D’iarr an tAire Gaeltachta ar
an SOÉ scéim a réiteach faoin
acht i mí Dheireadh Fómhair
2006 ach ní ceann ullmhaithe
go fóill acu.

An Coimisinéir Teanga le
labhairt i dTeach Laighean
Colm Ó Broin

BEIDH an Coimisinéir Teanga,
Seán Ó Cuirreáin, ag labhairt
os comhar coiste oireachtais
inniu faoin tuarascáil spleo-
drach a d’eisigh sé an tseach-
tain seo caite.

Thug Cathaoirleach an
Chomhchoiste Oireachtais
um Imscrúduithe, Formhaoir-
siú agus Achainíocha, Peadar
Tóibín TD, cuireadh don
Choimisinéir fianaise a chur
faoi bhráid an Oireachtais
faoin tuarascáil.

Léirigh an tuarascáil gur
sháraigh na Gardaí an dlí ó
thaobh oifigigh le Gaeilge a
lonnú sa Ghaeltacht agus nár
chloígh an Roinn Coimirce
Sóisialaí le reachtaíocht a
dúirt gur gá marcanna breise a
bhronnadh ar Ghaeilgeoirí a
bheadh ag lorg ardú céime sa
Státseirbhís.

Léiríodh chomh maith go

bhfuil eagrais stáit ag
déanamh neamhairde de
chóras scéimeanna Acht na
dTeangacha Oifigiúla.

Bunaíodh an Comhchoiste
Oireachtais um Imscrúduithe,
Formhaoirsiú agus
Achainíocha le déanaí le
theacht i gcomharbas ar an
obair a rinne binsí fiosraithe. 

Idir an dá linn tá sé tagtha
chun solais go bhfuil an
Coimisinéir Teanga ag fiosrú
gearáin faoi léarscáileanna de
chuid Shuirbhéireacht
Ordanáis Éireann (SOÉ).

Rinne an Teachta Tóibín,
Urlabhraí Ghaeltachta Shinn
Féin, gearán le hOifig an
Choimisinéara de bharr an
easpa Gaeilge ar léarscáilean-
na an SOÉ.

“Tá mé ag tógáil mo pháistí
le Gaeilge agus ba cheart go
mbeadh áiseanna ar fáil ón
Stát chun é sin a éascú, mar
shampla, léarscáileanna den

tír féin.”
“Níl léarscáil i nGaeilge

amháin ar fáil ó SOÉ, agus níl
Gaeilge ar go leor de na logain-
mneacha sna léarscáileanna
fhoilsíonn an gníomhaireacht,
seachas na bailte agus gnéithe
tíreolaíochta móra eile.”

D’iarr an tAire Gnóthaí
Pobail, Tuaithe agus Gaeltach-
ta ar an SOÉ scéim a réiteach
faoi Acht na dTeangacha
Oifigiúla in mí Dheireadh
Fómhair 2006 ach níl ceann
daingnithe go fóill.

Deirtear go sonrach in Alt 34
den ATO, áfach, go gcaithfidh
an SOÉ léarscáileanna a fhoil-
siú i nGaeilge nó i mBéarla
agus Gaeilge.

Tuigtear go bhfuil treoir
tugtha ag an gCoimisinéir
Teanga don SOÉ go gcaithfidh
siad plean a chur i dtoll a
chéile maidir le léarscáileanna
Gaeilge nó dátheangacha
laistigh de shé mhí.

Preas oifigeach do Ghaeilgeoirí sa Ghaeltacht
Katie McGreal 

Tá preasoifig do na meáin
Ghaeilge in oifigí na Roinne
Ealaíon, Oidhreachta agus
Gaeltachta sna Forbacha i
nGaeltacht na Gaillimhe anois.
Go dtí seo bhí ar na meáin ar
fad dul tríd an bpreasoifig in
oifigí na Roinn i mBaile Átha
Cliath. 

“Tagann an chuid is mó de
cheisteanna a bhaineann leis
an nGaeilge ón taobh seo tíre,”
a dúirt Aodhán Mac Cormaic

ón Roinn atá ina chomhor-
daitheoir ar an tseirbhís nua,
“Tá sé níos fearr dá mbeadh
duine éigin lonnaithe anseo.”

Deir sé go bhfuil neart
athruithe foirne tar éis tarlú
mar chuid den atheagrú a thar-
la sa Roinn ó tháinig an rialtas
nua isteach. 

“Beidh a fhios agam cé hiad
na daoine cearta le dul i
dteagmháil leo,” a deir sé,
“agus cuirfidh mé seirbhís níos
fearr ar fáil do na hiriseoirí.”

Freagróidh Mac Cormaic

ceisteanna a bhaineann le
hobair na Roinne sna Forbacha
go príomha ach is féidir ceis-
teanna eile a bhaineann le
hobair na Roinne go ginearálta
a chur air freisin. 

Is féidir leis na meáin Bhéar-
la chomh maith leis na meáin
Ghaeilge ceisteanna preas a
chur air agus ar Roinn na
Gaeltachta sna Forbacha trí
ríomhphost a sheoladh go dtí
preaseolas@ahg.gov.ie nó
glaoch a chur ar an oifig ar 091
592555. 

An tAire Oideachais, John O'Dowd,
in éineacht le hAisling Ní Dhomh-
naill agus Oisin Ó Conghaile ag tús
tógála foirgneamh nua Gaelscoil
Éanna i nGleann Ghormlaithe, Co.
Aontroma, i mí na Samhna seo caite.  

Buaileann Gaeilgeoirí le Prince Charles
Easpa conspóide an rud is suntasaí – ach
an raibh a fhios acu cad é a bhí ar bun?

Antón Mac Cába

BHUAIL daoine ó eagraíochtaí Gaeilge
leis an Phrionsa Séarlas an tseachtain
seo caite, gan conspóid mhór a chothú
agus sin an taobh is suntasaí den scéal. 

Bhí ionadaithe ó Iontaobhas Ultach,
Cumann Gaeilge na hEaglaise, agus
Abúba, an compántas amharclainne
do pháistí, i láthair ag ócáid a bhí ar
siúl in Eaglais Naomh Seoirse, Béal
Feirste.

Cinnte, ní raibh ar tharla ar bhlas
cuid mhór, ach níor chothaigh sé raic
phoiblí. 

Bhí a mhalairt de scéal ann 18 bliain
ó shin. Bhí sé ina chogadh dearg nuair
a tháinig sé go Doire. Rinne sé iarracht
siúl thart ar cheantar an-teoranta i lár
na cathrach Ach bhí bruíon fíochmhar
ann.

Mar sin féin, bhí dian-slándáil ag
ócáid an na seachtaine seo caite. Dúirt
Aodán Mac Póilin ón Iontaobhas nach
raibh a fhios aige go dtí go raibh sé
istigh san Eaglais agus na doirse
druidte gurb é an Prionsa Séarlas a bhí
chun buaileadh leis. 

“Dúradh linn trí seachtainí roimhe
sin go raibh ócáid le bheith ann,” ar
seisean. “Dúradh gur Meiriceánach a

bheadh ann agus shíl mé gurb í Hilary
Clinton a bheadh ann. Ní bhfuair mé
aischur diúltach ar bith. Fuair mé cuid
mhór magaidh.”

Cinnte, tá sé tábhachtach gur thug
an LeasChéad Aire, Martin McGuin-
ness, le fios go mbeadh sé sásta bual-
adh le Banríon Shasana amach anseo. 

Níl smacht ag Sinn Féin ar ghlu-
aiseacht na Gaeilge i mBéal Feirste – ná
baol air. Tá éagsúlacht ann, cuid mhór
daoine ann a bheadh fíochmhar go
maith in éadan Shinn Féin, ar
chúiseanna difriúla. 

Mar sin féin, tá Sinn Féin ar an
eagraíocht is láidre, é ábalta tionchar
áirithe a imirt.

Dúirt Tomaí McKearney, iar-stail-
ceoir ocrais a d’éirigh as an IRA i lár na
1980óidí, gur léir go raibh Sinn Féin
sásta glacadh le cuairt an Phrionsa. 

“Go comhfhiosach nó go neamh-
chomhfhiosach, tá siad compordach
le cúrsaí mar atá, tá áit compordach
ach in oileán atá críochdheighilte,”
arsa McKearney. 

“Níl siad chun sin a chur i mbaol. Tá
an caidreamh acu leis an DUP níos táb-
hachtaí ná cur i gcoinne cuairte de
chuid chomhalta de theaghlach ríoga
na Breataine.”

Dar le McKearney nach mbeadh sé
de chumas ag na grúpaí easaontacha
agóid éifeachtach a eagrú. 

“Bheadh an clár oibre d’agóid
rófhada,” ar seisean. “Níl ballraíocht
shuntasach acu. Tá domheanmnú

áirithe orthu chomh maith.”
Beart suntasach ná ríomhphost

eolais a chuir an Belfast Media Group
amach faoi sheisiún atá siad a
reáchtáil ag comhdháil ‘Belfast One
City’ s’acu. 

Is é an t-aon duine a luaitear ann ná
an Prionsa Séarlas agus é ag labhairt
faoi Ghaeilge na hAlban. 

Is é Máirtín Ó Muileoir, Comhair-
leoir Cathrach de chuid Shinn Féin,
Príomhfheidhmeannach an Ghrúpa.

An Ghaeilge Ríoga : Léirigh Séarlas, Prionsa na Breataine Bige, agus a bhean chéile, Camilla, Bandiúc  Chorn na
Breataine suim ar leith in obair Chumann Gaelach na hEaglaise, agus iad ar chuairt  go Teampall Naomh Seoirse i
mBéal Feirste, ar 26 Aibreán 2012. Tháinig  an Prionsa Séarlas trasna go dtí seastán Chumann Gaelach na hEaglaise
agus d’fhiafraigh sé an mbíonn seirbhísí ar siúl i nGaeilge i dTeampall Naomh Seoirse go rialta.   Mhol sé obair an
Chumainn agus chraith sé féin agus an Bhandiúc, lámh leis an Ard-deagánach Gary Hastings;  le hAodán Mac Póilin,
Iontaobhas Ultach;  le Máire Andrews, Aba Bú, agus le Caroline  Nolan, Cumann Gaelach na hEaglaise. Dúirt Caroline
Nolan, Cumann Gaelach na hEaglaise,  “Fuair mé glaoch ón Urr Brian Stewart agus dúirt sé go raibh toscaireacht ó na
Stáit Aontaithe ag teacht agus go raibh suim ar leith acu bualadh leis an gCumann. Ní raibh a fhios agam go dtí an
nóiméad deireanach go raibh an Prionsa Searlas agus a bhean chéile ag teacht”. 

Sárscoil Dhrámaíochta Fíbín
Katie McGreal

Tá an comhlacht drámaíochta
Gaeilge, Fíbín Teo., ag lorg aisteoirí
óga ó cheann ceann na tíre chun páirt
a ghlacadh i Sárscoil Dhrámaíochta ar
an 2 – 13 Iúil i mbliana. Táthar ag lorg
daltaí idir 15 agus 17 mbliain d’aois a
bhfuil suim acu san aisteoireacht agus
a bhfuil Gaeilge acu, ach ní gá gur as
an nGaeltacht iad. 

Cuirfear lóistín ar fáil do na daltaí,
mar a dhéantar sna coláistí
samhraidh. Anuraidh, bhí ranganna
agus ceardlanna éagsúla ar siúl ó 10rn
go dtí 5in gach lá agus beidh an cineál

struchtúr céanna acu i mbliana. 
Tabharfaidh Paul Mercier,

stiúrthóir na sraithe ‘Aifric’ ar TG4 an
chuid is mó de na ranganna agus
ceardlanna.

“Beidh cúpla duine éagsúil ag
múineadh ach tagann an chuid is mó
den fhuinneamh agus den fhís ó
Phaul,” a deir Micheál ó Domhnaill ó
Fhíbín.

Déanfaidh lucht Fíbín ceardlann
puipéadóireachta leis na daltaí freisin
agus ag deireadh an chúrsa, déanfar
taispeántas don phobal de 4 dhrám, 3
nóiméad ar fhad an ceann, a bheidh
scríofa ag na daltaí iad féin.

Cuirfear éisteachtaí ar siúl timpeall
na tíre do dhaoine a bhfuil suim acu
ann. Thosaigh siad ar an Luan seo
caite i Seanscoil Sailearna in Indreab-
hán agus beidh ceann ar siúl in Áras
na Gaeilge san Ollscoil i nGaillimh
anocht at 6in go dtí 8in. Beidh ceann
ar siúl san Jury’s Inn i gCorcaigh idir
6in go 8in ar an Luan, 14 Bealtaine,
agus cuirfear ceann ar siúl i Sligeach
san Sligo Park Hotel ar an Máirt, 22
Bealtaine, ó 6in go dtí 8in. 

Beidh éisteachtaí eile ar siúl i
mBaile Átha Cliath agus i nDún na
nGall ach níl na dátaí socraithe go
fóill. Tá fáilte roimh chách chuig na

héisteachtaí seo agus caithfidh tú éis-
teacht a dhéanamh chun áit a fháil ar
an gcúrsa. Murar féidir leat freastal ar
na héisteachtaí, déan teagmháil le
hAngela ar meangadh@gmail.com nó
091 505855.

Chuireadar scéim phíolótach den
Sárscoil Dramaíochta ar siúl anuraidh
agus d’éirigh go hiontach leis. Ghlac
25 duine óg ón nGalltacht agus ón
nGaeltacht páirt ar an dianchúrsa sin.

“Fuair idir 8 agus 12 díobh jab
proifisiúnta ó shin,” a deir Micheál,
“agus tá siad ar fad fós san ais-
teoireacht. Is deis iontach é seo do
dhaoine óga!”

Anton Mac Cába

CAITHEANN freagra a thug Aire
Cultúir, Ealaíon agus Fóillíochta
an Tuaiscirt ar cheist scríofa sa
Tionól tuilleadh amhrais ar an
tSamhail Nua Mhaoinithe. 

Is í an Samhail Nua Maoinithe an
dóigh nua maoinithe don earnáil
dheonach Gaeilge atá molta Foras

na Gaeilge agus tá sé thar a bheith
conspóideach.

Bhí Carál Ní Chuilín ag tabhairt
freagra ar cheist ón gComhalta den
Tionól Reachtach, Cathal Ó hOisín,
(Sinn Féin). D’iarr Ó hOisín uirthi
cén dóigh a bhforbrófaí an bun-
chistiú. 

Dúirt an tAire gur thuig sí go
raibh sé riachtanach an úsáid is

fearr a bhaint as na hacmhannaí
atá ar fáil, ach “I will need to be con-
vinced that the proposed changes to
the funding arrangements will
mean the current and future devel-
opment needs of the language are
fully met.”

Is léir gur roghnaigh an tAire a
cuid focal go cúramach. 

Tá an Foras freagrach don dá

rialtas, trí mheán na Comhair-
leachta Thuaidh/Theas agus an
tSraith Teanga ann. 

Níorbh fhéidir dul ar aghaidh
leis an tSamhail Nua Mhaoinithe
gan cead na beirte aire. Tá
measúnú ar siúil faoi láthair ar an
phróiseas comhairliúcháin agus is
léir gur ábhar amhrais an féidir é a
chur i bhfeidhm.

Fonn ort dul go
dtí an Eilean
Sgitheanach?
Anton Mac Cába

IS é an 25 Bealtaine an spriocdháta
d’iarratais ar sparánachtaí do chúrsaí i
nGaeilge na hAlban i nGaeltacht na
hAlban. Colmcille atá ag cur na spará-
nachtaí ar fáil.

Is féidir úsáid a bhaint astu fá
choinne cúrsaí ag Sabhal Mòr Ostaig ar
an Eilean Sgitheanach; Rubha an
Fhèich ar Leòdhas; nó Ionad Chaluim-
chille ar Ìle.

Beidh tús áite do na sparánachtaí ag
trí dhream, mic léinn lánaimseartha tríú
leibhéal, daoine atá ceangailte le hobair
na Gaeilge agus gur mhaith leo naisc a
dhéanamh le pobal Gaeilge na hAlban,
agus daoine atá ag cur isteach ar chúrsa
den chéad uair, nó nach ndearna níos
mó ná dhá chúrsa roimhe seo.

Tá deontas suas le £350 (€430.38) ar
fáil, chun díol as an chúrsa féin. Tá
deontas breise £200 (€245.88) ar fáil
ag mic léinn lánaimseartha tríú leib-
héal agus ag daoine atá dífhostaithe.

Dúirt Maolchoilm Scott ó Cholmcille
go mbeadh cineálacha éagsúla tea-
gaisc ann, ag brath ar an ionad. “Fuair
muid an-dea-scéala arais ó na cúrsaí ar
fad,” ar seisean.   

Tá na foirmeacha iarratais ar fáil ó
shuíomh Cholmcille ag
http://www.colmcille.net/ge/index.ph
p ar an idirlíon, ach cliceáil ar ‘An
Nuacht is déanaí.’

Aire ar an tSamhail Nua Mhaoinithe : 
“‘I will need to be convinced”

Féile Náisiúnta

Aoine 4 Bealtaine
7.00 p.m. Fáiltiú 

agus Oscailt Oifigiúil
le Colm Ó Baoill, Foras na Gaeilge

8.15 p.m. TAIBHSÍ NA  nGAEL
dráma nua le Proinsias Ó Cuilinn, 
á léiriú ag Aisteoirí Mhíobhaigh,
Na Dúnaibh.

Satharn, 5 Bealtaine
2.00 p.m. Magadh fé Mhagadh

cóiriú le hAisteoirí Bhréanainn
ar “An Béal Bocht”,
á léiriú ag Aisteoirí Bhréanainn,
Corca Dhuibhne.

3.00 p.m. Dúthaigh Sheoigheach
scéaldráma ón mbéaloideas
á léiriú ag Aisteoirí Chorr na Móna

8.30 p.m. An Teach Mór 
dráma  le Proinsias Ó Cuilinn, 
á léiriú ag Aisteoirí Charn Tóchair,
Co. Dhoire.

Domhnach, 6 Bealtaine

3.00 p.m. Bidín 
dráma le Pádraig Standún
á léiriú ag Aisteoirí an Lóchrainn,
Ceatharlach.

7.00 p.m. Díoltas an tSaoil
dráma le Proinsias Ó Cuilinn,
á léiriú ag Aisteoirí Mhic Easmuinn,
An Cheathrú Rua.

9.00 p.m. 
MOLTÓIREACHT NA FÉILE
agus
BRONNADH NA nGRADAM

le Donnchadh Mac Fhionnlaoich,
T.D., Aire Stáit na Gaeltachta

á chraoladh beo ar 
RTÉ Raidió na Gaeltachta.

Moltóir na Féile:
Máirtín Mac Donnchadha

* * *

ag Óstán na Trá
4.30 p.m. Éigse na Féile 

Agallaimh, Lúibíní, Ceapóga. 
Gearrdhráma le hAisteoirí Chúil
Aodha.

Féile Náisiúnta Drámaíochta 2012
Na Dúnaibh, Tír Chonaill

AN COMHLACHAS NÁISIÚNTA DRÁMAÍOCHTA
Camas, Conamara.
Teil: 091-574146 / Facs: 091-574155
www.drama-gaeilge.com      eolas@drama-gaeilge.com

Le tacaíocht ó Fhoras na Gaeilge

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Seilbh Uisce
Éireann ‘trí
shaol na saol
áiméan’
BHÍ díospóireacht
achrannach faoi
úinéireacht Uisce
Éireann sa Dáil an
tseachtain seo caite
idir an tAire
Caiteachais Phoiblí
agus Athchóirithe,
Brendan Howlin,
agus Teachta Fhian-
na Fáil, Seán Flem-
ing. Seo an
ghníomhaireacht a
bheas i gceannas ar
mhéadair agus ar
tháillí uisce amach
anseo. Dúirt an Rial-
tas nach ndéanfar
príobháidiú air in ainneoin go mbeidh sé mar
fhochomhlacht de chuid Bhord Gáis, a bheas á
dhíol ag an rialtas faoi chlár an AE-IMF. Tá an dá
rud seo ag teacht salach ar a chéile, de réir Flem-
ing. Dar leis, ní mór deireadh a chur leis an
bplean Bord Gáis a phríobháidiú.

Shéan an tAire Howlin líomhainn Fleming. 
“Let me be crystal clear,” ar seisean, “the new

State company, Irish Water, will, as far as the Gov-
ernment and I are concerned, be a wholly State
owned company per omnia saecula saeculorum.”

Per omnia saecula saeculorum a deir tú? Má tá
tú ag iarraidh a bheith ‘crystal clear’ shílfeá nach
mbainfeá úsáid as Laidin! Dóibh siúd nár fhogh-
laim paidreacha Laidineacha ar scoil, ciallaíonn
an ráiteas ‘trí shaol na saol’, nó go deo na ndeor
mar a déarfá.

Dúirt Fleming go raibh an tAire ag cur leis an
mearbhall faoi stádas Uisce Éireann, áfach. “An
fochomhlacht neamhspleách de chuid Bord Gáis
nó comhlacht a bheas i seilbh an Stáit a bheas in
ann,” a d’iarr seisean.

“Is leis an Stát Bord Gáis,” arsa Howlin.
“Ní leis na scaireanna ina chuid fochomhlach-

taí,” arsa Fleming.
“Is leis,” arsa Howlin.
“Ní leis,” arsa Fleming, “is le Bord Gáis iad. Ba

cheart don Aire dlí chomhlachta a sheiceáil. Ní
leat acmhainní comhlachta má tá scaireanna
agat sa chomhlacht.”

“The Deputy is engaging in tautology,” arsa an
tAire, nó iarracht an rud céanna a rá le focail
éagsúla. 

Bhí orm an ceann sin a sheiceáil chomh maith.

Cosc ar thobac,
ach céard faoi
cheibeabanna?
TÁ sé ráite ag an Aire Sláinte, James Reilly, go
bhféadfaí cosc a chur ar chaitheamh tobac i gcar-

ranna, i
bpáirceanna
poiblí agus ar
an trá amach
anseo. 

Déanfaidh
an rialtas
machnamh ar
na moltaí seo
a bhfuil sé
mar aidhm
acu sláinte
páistí a cho-

saint.  Deir an tAire gur ceart cosc a chur ar
chaitheamh tobac i gcarranna de bharr an
dochair a dhéanann sé do pháistí. 

Céad faraor, ní hé an tobac an t-aon bhaol do
shláinte an aois óig in Éirinn, mar a léiríonn
figiúirí atá curtha faoi bhráid na Dála ag an Aire
Reilly.  Tá 25% de pháistí na tíre róthrom nó mur-
tallach de réir figiúirí oifigiúla.

Éiríonn an fhadhb níos measa le haois, áfach.
Tá 61% de dhaoine 18-64 bliain d’aois sa
Phoblacht róthrom nó murtallach, agus 79% an
figiúr i gcás daoine atá os cionn 65 bliain d’aois.
De réir dealraimh tá 84% d’fhir os cionn 65 bliain
d’aois róthrom agus 73% de mhná. Is léir go
bhfuil géarchéim ó thaobh murtaill in Éirinn. 

Má táthar chun cosc ar chur ar chaitheamh
tobac i gcarranna b’fhéidir gur ceart cosc a chur
ar dhaoine a bheith ag tabhairt páistí chuig
McDonalds nó chuig an siopa ceibeab sa charr
céanna!

Bainc ag íoc 
billiúin leis an
gcáiníocóir?
TÁ na billiúin euro tugtha ag muintir na hÉire-
ann do bhainc a chuaigh ar mire le linn ré an Tío-
gair Cheiltigh.  Ní fios go fóill cén costas deiridh a
bheas leis, ach tá €62.8 billiún geallta go dtí seo,
níos mó ná leath de sin don Bhanc Angla-Éirean-
nach.  Ach níl an t-airgead ag dul sa treo amháin
de réir eolais a chur an tAire Airgeadais, Michael
Noonan, ar fáil do Joanna Tuffy, TD, ón Lucht
Oibre. 

Cé gur beag an faoisimh atá ann do mhuintir
na tíre, tá táillí ar luach €3.107 billiún íoctha ag
na bainc atá clúdaithe faoi ráthaíocht don rialtas
ón oíche úd, 29 Meán Fómhair, 2008. 

Níl ach €59.69 billiún le dul mar sin.

Díospóireacht
‘stuama’ ar an
gConradh
Fioscach
TÁ chuile dhuine ar son go mbeadh
díospóireacht stuama ar an gConradh Fioscach
de réir dealraimh. 

Tá go leor polaiteoirí agus feachtasóirí a rá go
dteastaíonn comhrá ‘ionraic’, ‘réasúnta’,

‘neamhchlaonta’, srl., ar an gceist agus nár
cheart dul i muinín chailleach an uafáis. 

Ar ndóigh tá tuairimí éagsúla faoi céard atá i
gceist le hanailís ‘neamhchlaonta’ ar an gcon-
radh. Mar shampla, ag caint di ar chlár Vincent
Browne ar TV3 Dé Luain, mhol Ailbhe Smyth ón
Feminist Open Forum alt faoin gconradh a
scríobh Michael Taft agus Tom O’Donnell (beirt
ó eagraíochtaí den eite chlé, Unite agus Tasc faoi
seach) don journal.ie, alt a réitigh lena tuairimí
féin faoin gconradh gan amhras.

Cé go mbíonn daoine ar son díospóireachta
stuama go hoifigiúil, céard a tharlaíonn sa chás
go bhfuil siad ag cailliúint na díospóireachta
stuama sin?  Scaoiltear cailleach an uafáis ón
bpluais agus tugtar rabhadh go bhfuil tubaist i
ndán dúinn mura vótálann an pobal ar son nó in
éadan reifreann.

Déanann an dá thaobh é seo. In ainneoin gur
ritheadh Conradh Nice agus Conradh Liospóin
níl ginmhilleadh in Éirinn agus níl saighdiúirí na

hÉireann in arm impir-
iúlach an Aontais Eor-
paigh. Níor chruthaigh
Conradh Liospóin poist
ach an oiread.

An rabhadh is déanaí
ón Aire Airgeadais,
Michael Noonan, ná go
mbeidh an cháinaisnéis
i mbliana i bhfad níos
déine má vótálann an
pobal in éadan an
Chonartha Fioscaigh. 

Agus Gaelscéal ag dul
i gcló ní raibh míniú cuimsitheach tugtha ag an
Aire ar an maíomh seo, mar sin níl a fhios againn
an raibh sé a rá nach mbeadh an dara suí sa
bhuile aige caiteachas a réabadh nó go mbeadh
sé ag baint díoltais amach ar na vótóirí dána má
vótálann siad in aghaidh an chonartha!

An rogha míshláintiúil: Ceibeab
agus sceallóga.

Beidh Uisce Éireann i
seilbh an Stáit 'per omnia
saecula saeculorum'.

An t-Aire Airgeadais
Michael Noonan. 
GRIANGHRAF: EAMONN FAR-

RELL/PHOTOCALL IRELAND.

“Ní ceantar tíreolaíochta é an
ceantar Gaeltachta a thuilleadh”
Katie McGreal 

Tá an Roinn Ealaíon,
Oidhreachta agus
Gaeltachta ag iarraidh ar
phobail na Gaeltachta a
theacht le chéile chun

‘tacaíocht’ a chur ar fáil do theagh-
laigh atá ag iarraidh a bpáistí a thógáil
le Gaeilge agus chun plean teanga a
chur le chéile má tá siad ag iarraidh
fanacht sa Ghaeltachta oifigiúil. 

D’fhógair Aire Stáit na Gaeltachta,
Dinny McGinley, dá thionscnamh
nua, Clár Tacaíochta Teaghlaigh agus
Próiseas Pleanála Teanga sa
Ghaeltacht san Ionad Tacaíochta
Teaghlaigh in Indreabhán an tseach-
tain seo caite. 

Tá na dá thionscnamh mar chuid
den obair atá le déanamh faoin
Straitéis 20 Bliain don Ghaeilge a foil-
síodh in 2010. 

“Caithfear an pobal a thabhairt leo
leis an bplean (teanga) ionas go n-
oibríodh sé,” a deir Bertie Ó hAin-
mhire ó Roinn na Gaeltachta mar
fhreagra ar an gceist, cén fáth go
bhfuil ar an bpobal gach rud a
dhéanamh?

“Caithfidh úinéireacht a bheith ag
na pobail ar na pleananna. Mura
bhfuil an pobal taobh thiar dó, ní
oibríodh sé.”

Tá Ó hAinmhire ag siúl le go nglac-
faidh na grúpaí pobail sna ceantair, na
comharchumainn go háirithe, leis na
freagrachtaí seo.      

Tá an Clár Tacaíochta Teaghlaigh le
háit Scéim Labhairt na Gaeilge a ghla-
cadh agus tá sé mar aidhm aige an
Ghaeilge a threisiú mar theanga
teaghlaigh agus pobail sa Ghaeltacht. 

Beidh ar ghrúpa tuismitheoirí nó
daoine atá ag smaoineamh a bpáistí a
thógáil le Gaeilge a theacht le chéile

chun tacaíocht a chur ar fáil do
dhaoine atá ag lorg cabhrach a bpáistí
a thógáil le Gaeilge. 

Beidh an grúpa seo freagrach as
seirbhísí réamhscolaíochta agus iar-
scolaíochta  a chur ar fáil do dhaoine. 

Beidh siad freagrach as grúpaí tui-
smitheoirí agus leanaí a bhunú agus
aon seirbhísí nó acmhainní eile atá ag
teastáil a ullmhú agus a chur ar fáil. 

Dar leis an Roinn, beidh tacaíocht
airgeadais ar fáil do na grúpaí sin.  

“Tá sé an-deacair costas a chur air,”
a deir Ó hAinmhire, “ach thart ar
leathmhilliún (a bheidh ar fáil do na
grúpaí seo chun na seirbhísí cuí a chur
ar fáil).”

Scaipfear bileog eolais faoi na bun-
táistí a bhaineann le páistí a thógáil le
Gaeilge ar mháithreacha atá ag súil le
páiste nó a bhfuil páiste nuabheirthe
acu. 

Cuirfear tús leis an bhfeachtas
feasachta seo trí na seirbhísí
máithreachais a fheidhmíonn faoi
scáth an Feidhmeannacht na Seirb-
híse Sláinte (FSS) i gcathair na Gail-
limhe, i Leitir Ceanainn agus i
gCaisleán an Bharraigh. 

Tá sé i gceist acu iad a chur ar fáil
sna háiteanna Gaeltachta a chuireann
seirbhísí máithreachais ar fáil. 

Faoin bPróiseas Pleanála Teanga, tá
ar ghrúpaí pobail ó na 19
nGaeltacht/ceantair a roghnaigh an
rialtas a theacht le chéile agus plean
teanga seacht mbliana a chur le chéile
má tá siad ag iarraidh fanacht sa
Ghaeltacht.  Tá thart ar 2 bhliain acu
chun an plean a dhéanamh ach níl
sprioc-am deimhnithe go fóill. Caith-
fidh an plean maireachtáil ar feadh
seacht mbliana. 

Roghnaigh an rialtas 6 cheantar

éagsúla atá láidir go leor ó thaobh na
Gaeilge de, dar leo, chun tús a chur
leis an bplean teanga sular fhógair
siad é go hoifigiúil an tseachtain seo
caite. 

Roghnaigh siad Ciarraí Thiar agus
Gaeltacht na Déise i bPort Láirge mar
cheantair láidir. I nDún na nGall, tá
Gaoth Dobhair, Rann na Feirste, Ana-
gaire agus Loch an Iúir curtha le chéile
mar cheantar amháin agus síleann
siad gur ceantar láidir Gaeilge é sin, in
éineacht le Cloich Chionn Fhaola,
Gort an Choirce, Toraigh, an Fál Car-
rach agus Machaire Rabhartaigh atá
mar cheantar amháin láidir freisin. 

I nGaillimh, fuair an ceantar ó na
Forbacha siar go Ros an Mhíl cuireadh
le plean a chur le chéile go luath toisc
gur ceantar láidir Gaeilge é, dar leis an
Roinn. Fuair An Cheathrú Rua agus
Ceantar na nOileán, atá curtha le

chéile, an cuireadh céanna. 
Fuair na ceantair eile cuireadh chun

an plean teanga a dhéanamh nuair a
sheol an tAire an tionscnamh nua an
tseachtain seo caite. 

I gContae Corcaí, chuireadh
Múscraí agus Cléire le chéile mar
cheantar amháin agus tá Ciarraí Theas
mar cheantar eile. Chuireadar Fánaid,
Ros Goill, An Tearmann agus Na
Dúnaibh i dTuaisceart Dún na nGall le
chéile mar cheantar amháin. Tá Dún
na nGall Theas mar cheantar eile agus
tá an Ghaeltacht Lár (an ceantar thart
ar Bhaile na Finne) mar cheantar eile.
Tá Na Rosa, An Clochán Liath, Ailt an
Chorráin, Árainn Mhór agus Leitir
Mhic an Bhaird mar cheantar eile ar
leith. 

Tá An tEachréidh i nGaillimh mar
cheantar amháin, Maigh Cuilinn,
Bearna agus Cnoc na Cathrach mar
cheantar eile. Tá Iorras Aintheach
agus Corr na Móna mar cheantar eile
agus tá Oileáin Árainn mar cheantar
eile. I Maigh Eo, chuireadar Acaill
agus Tuar Mhic Éadaigh le chéile agus
tá Iorras ina aonar, mar aon cheantar
amháin. I gContae na Mí, tá Ráth
Chairn agus Baile Ghib mar cheantar
amháin. 

Baineann an Próiseas Pleanála
Teanga leis an mBille Gaeltachta 2012
atá á dréachtú faoi láthair. 

“Ní ceantar tíreolaíochta é an cean-
tar Gaeltacht a thuilleadh,” a deir Ó
hAinmhire, “Ceantar teangeolaíochta
a bheidh ann amach anseo.”

Ní soiléir, áfach, cad is ciall leis an
ráiteas sin go díreach san am atá i
láthair. Cuirfidh an Roinn oiliúint ar
fáil do na grúpaí atá chun tabhairt
faoin obair seo, faoin bPróiseas
Pleanála Teanga nó faoin gClár
Tacaíochta Teaghlaigh, trí Acadamh
na hOllscolaíochta Gaeilge.  

Deiseanna agus deacrachtaí: Tuairimí    
Le Katie McGreal 

Ní dóigh le Nuala Ní Chonghaile,
rúnaí Choiste Pobail na Tulaigh i
mBaile na hAbhann i gContae na
Gaillimhe go bhfuil mórán sna tion-
scnaimh seo seachas cainte.

“Tá siad ag cur an dualgais uilig ar
an bpobal,” a deir sí. “Níl siad féin
sásta tacaíocht a thabhairt. Níl
mórán ann le spreagadh a thabhairt
do ghrúpaí tuismitheoirí (an Clár
Tacaíochta Teaghlaigh a chur le
chéile). Caithfidh an rialtas a thais-
peáint go bhfuil siadsan sásta an
tacaíocht a thabhairt.”

Síleann sí go bhfuil an rialtas ag
tógáil rudaí ón bpobal le lámh

amháin agus ag tabhairt rudaí ar ais
dóibh leis an lámh eile. Is iad na
scoileanna Gaeltachta an áit is táb-
hachtaí chun an Ghaeilge a fhorbairt
agus a mhealladh, ach “tá na
scoileanna Gaeltachta ag cailliúint
múinteoirí agus ag glacadh le gear-
radh siar faoi láthair,” a deir sí,
“Mura bhfuil múinteoirí sna
scoileanna, atá sásta an Ghaeilge a
mhúineadh dos na gasúir, cén
mhaith atá le scéimeanna mar seo?”

Aontaíonn an Seanadóir Trevor Ó
Clochartaigh ó Shinn Féin leis seo. 

“An imní is mó atá orm ná go
bhfuil Ranna eile Rialtais agus
eagrais Stáit atá ag déanamh dochair
don Straitéis (20 Bliain don

Ghaeilge) agus don teanga trí
chéile,” a deir sé. 

Síleann sé go bhfuil an Roinn
Oideachais ag déanamh an dochair
is mó don Ghaeilge tríd an athbhrei-
thniú ar an coibhneas daltaí, ag gear-
radh maoiniú chun tacú le hábhar
oidí dul chun na Gaeltachta agus ag
fáil réidh le scoláireachtaí tríú leib-
héal do mhuintir na Gaeltachta.

Tá Nuala Ní Chonghaile ag iar-
raidh a fháil amach, cé as a dtioc-
faidh an t-airgead. Tá an Roinn ag
siúl go ndéanfaidh na Comharchu-
mainn an phleanáil agus an taighde
ach, “Níl a ndóthain daoine acu,” a
deir Nuala. “Tá an-chuid oibre i
gceist leis an rud mór millteach seo

Sadhbh Ní Chonghaile agus Róisín Ní Cheallacháin as an Spidéal ag déanamh agallaimh beirte d’Aire Stáit na
Gaeltachta, Dinny McGinley, ag seoladh na dá chlár nua: Clár Tacaíochta Teaghlaigh agus Próiseas Pleanála Teanga in
Indreabhán an tseachtain seo caite. 

Bileog eolais a scaipfear in ionaid seirbhísí máithreachais

    Measctha ar na moltaí  

‘Sop in áit na scuaibe atá ann’ – Ó Cuív
Colm Ó Broin

TÁ sé ráite ag urlabhraí
Gaeltachta Fhianna Fáil gur
“sop in áit na scuaibe” atá sna
beartais theanga a d’fhógair an
tAire Stáit, Dinny McGinley, Dé
Céadaoin seo caite. 

Dúirt an t-iarAire Gaeltachta,
Éamon Ó Cuív, gur cheart go
mbeadh pleananna teanga á n-
ullmhú i ngach ceantar
Gaeltachta, seachas sna sé cinn
a phiocadh.

“Bhí sé i gceist agamsa, agus
an Straitéis 20 Bliain á fhorbairt,
go ndéanfaí pleananna teanga

ar fud na Gaeltachta. Léirigh an
Staidéar Cuimsitheach nach
bhfuil ach 15-20 bliain fágtha ag
an nGaeilge mar
phríomhtheanga an phobail sa
Ghaeltacht, mar sin is anois an
t-am le gníomh a dhéanamh.

“Ní thuigim cén fáth ar
fágadh ceantracha ar nós Ráth
Chairn agus Dúiche
Sheoigheach ar lár. Seo ceantra-
cha ina ndearna grúpaí pobail
pleananna iad fhéin le blianta
beaga anuas. Bhí obair ar bun ag
an Roinn le pobal na Gaeltachta
nuair a bhí mise mar Aire ó
thaobh athstructúraithe a

dhéanamh ar chomharchu-
mainn chun go mbeadh
pleanáil teanga mar chuid dá
gcúraimí. Bhí sé i gceist go
dtosófaí ar an obair seo
láithreach, ach níl a fhios againn
ceard a bheas ag tarlú anois.”

“Aontaíonn muid le
coincheap na pleanála teanga,
ach is sop in áit na scuaibe atá
anseo.” 

Chuir Ó Cuív fáilte roimh an
gClár Tacaíochta Teaghlaigh
ach cháin sé an cinneadh é a
theorannú don Ghaeltacht.

“Bhí sé i gceist i gcónaí go
mbeadh an clár ar bun ar fud na

tíre. Níl sé ceart go bhfuil
daoine atá ag tógáil a bpáistí le
Gaeilge lasmuigh den
Ghaeltacht fágtha ar lár, ní
dhéarfá le daoine a thógtar le
Fraincis i gCeanada nó san Afra-
ic nach cainteoirí dúchais iad.

“Is é aidhm na Stráitéise 20
Bliain líon na gcainteoirí
Gaeilge laethúla a ardú go dtí
250,000 agus ní rabhthas ag
ceapadh go mbeadh sé sin ag
tarlú sa Ghaeltacht amháin ach
ar fud na tíre, mar sin ba cheart
an clár a leathnú mar a bhí
ceaptha,” a dúirt an Teachta Ó
Cuív.

Breis achmhainní de
dhíth ar Inis Oírr

Colm Ó Broin

TÁ fáilte curtha ag Craobh Chon-
radh na Ghaeilge in Eanach Dhúin
roimh fhógairt an Aire McGinley.

Tá Eanach Dhúin suite deich
míle ó thuaidh de Chathair na
Gaillimhe. Rangaíodh é mar
chuid de cheantar an Eachréidh,
mar aon le Baile Clár, Mionlach,
Tír Oileáin agus ceantair oifigiúil
Ghaeltachta eile soir ó Loch
Coirib, sna beartais a fógraíodh
Déardaoin seo caite.

Cosúil le go leor ceantar eile, níl
mórán cur amach ag gníomhaithe
Gaeilge in Eanach Dhúin faoin
méid atá beartaithe.

“Níor chuala muid mórán faoi
go dtí seo ach bheadh an-suim
againn ann,” arsa Sailí Ní
Fhearchair ó Chonradh na
Gaeilge. “Níl a fhios againn an
mbeadh muid in ann an plean a
chur i dtoll a chéile muid fhéin,
bheadh cabhair ag teastáil uainn
ón gConradh nó ón Roinn.”

Tá deichniúr i gcraobh Chon-
radh na Gaeilge sa cheantar agus
de réir Ní Fhearchair tá roinnt
mhaith cainteoirí dúchais in

Eanach Dhúin go fóill.
“Ba mhaith linn go mbeadh i

bhfad níos mó Gaeilge le cloisteáil
sa cheantar, tá neart daoine anseo
le Gaeilge ach ní thagann siad le
chéile go sóisialta.”

Tá sé i gceist ag an gcraobh cru-
inniú poiblí a eagrú do lucht na
Gaeilge in Eanach Dhúin agus
sraith imeachtaí míosúla a eagrú
chun deis a thabhairt dóibh
Gaeilge a labhairt. 

agus beidh daoine proifisiúnta a bhfuil
cáilíochtaí acu ag teastáil chun é a
dhéanamh.” 

Tá Máire Aingeal Nic Lochlainn ó
Chomhlacht Forbartha Acaill ar aon
intinn léi. 

“Beidh go leor deacrachtaí againn leis
seo,” a deir sí, “deacair daoine ar an
talamh a fháil agus daoine taobh
amuigh ansin le cuidiú linn. Beidh
íocaíochtaí ag teastáil.”

Ní shíleann Nic Lochlainn ná Ní
Chonghaile go bhfuil mórán céille ag
baint leis na ‘ceantair’ ina bhfuil siad
curtha don phlean teanga ach an oiread,
Baile na hAbhainn leis na Forbacha,
Acaill le Tuar Mhic Éadaighe 

Níl aon Ghaeilge sna Forbacha,” a deir
Ní Chonghaile, “agus tá an Spidéal níos

laige fós. Ní fheicim conas a bhfuil muid
sa cheantar céanna.” 

Ní thuigeann Nic Lochlainn an fáth go
bhfuil siad sa cheantar céanna le Tuar
Mhic Éadaigh.

“Tá bealach mór eadrainn,” a deir sí.   
Síleann sí go mbeadh sé níos

ciallmhaire dá mbeadh siad sa cheantar
céanna le Béal an Mhuirthead, ach tá
Béal an Mhuirthead i gceantar Iorrais,
atá le plean teanga a chur le chéile astu
féin. 

Ní bhfuair lucht Acla aon fhógra faoin
bplean teanga a chaithfidh siadsan a
chur le chéile. 

Tá Padraig Mac Donnacha ó Ráth
Chairn sásta go leor leis na cláir. 

“Tá struchtúr den chineál sin againn
cheana féin,” a deir sé, “ach níl na

hacmhainní againn chun é a chur i
bhfeidhm. Beidh an-chuid ag braith ar
Roinn na Gaeltachta (ó thaobh airgid
agus maoinithe de).”  

“Tá  siad tamall ag teacht agus  is
maith ann iad,” a deir Ó Clochartaigh
faoin dá chlár, “ach, bhí mé ag súil le
fógra níos cuimsithí agus soiléiriú maid-
ir le hacmhainní a bheith ar fáil len iad a
chuir i bhfeidhm mar is gá.”

Níl Comharchumann Mhúscraí go
hiomlán soiléir faoi na cláir ach an
oiread.

"Tá rudaí maithe sa ráiteas agus rudaí
nach bhfuil róshoiléir go fóill.  Beimid ag
súil le casadh leis an Roinn agus leis an
Údarás chun soiléiriú a fháil ar na nithe
nach bhfuilimid soiléir mar gheall
orthu," a deir Conchubhar Ó Liatháin. 

Colm Ó Broin 

CHUIR Comhar Chaomháin ar
Inis Oírr fáilte roimh fhógairt
an tAire McGinley ach tá sé
ráite acu go mbeidh breis
acmhainní ag teastáil chun é a
chur i bhfeidhm.

Beidh plean teanga á
réiteach d’Oileáin Árann ach
bheadh sé difriúil ó cheantra-
cha ina bhfuil an Ghaeilge níos
laige.

“Ní gá dúinn imeachtaí
sóisialta trí mhéan na Gaeilge
a eagrú toisc go mbíonn gach
rud trí Ghaeilge ar aon chaoi,”
arsa Bríd Ní Chualáin,
Oifigeach Teanga Chomhar
Chaomháin.

“Má bhíonn cruinniú poiblí
ar an oileán bíonn sé i nGaeilge
de gnáth, seachas nuair nach
bhfuil Gaeilge ag aoichain-
teoir.” Tá 270 duine ina gcónaí
ar an oileán agus tá thart ar 20
duine bogtha isteach le blianta
beaga anuas de réir Ní
Chualáin.

“Tá ranganna Gaeilge
curtha ar fail againn do
dhaoine atá bogtha isteach
agus déanann muid iarracht i
gcónaí a chur ina luí ar na
daoine atá bogtha isteach gurb
í an Ghaeilge teanga an
phobail.”

“Is rud deacair é pleanáil
teanga a láimhseáil uaireanta,
mar shampla má tá duine i do
chlann ag tógáil páistí le Béar-
la agus tá tusa den tuairim gur
ceart Gaeilge a labhairt leo
bíonn sé deacair an cheist a

phlé.” De réir Ní Chualáin níor
mór tús áite sa phleanáil tean-
ga a thabhairt do theaghlaigh
le páistí óga, go háirithe nuair
a phósann duine ón oileáin
duine gan Ghaeilge ón mórthír
nó níos faide i gcéin.

“Uaireanta bíonn imní ar
thuismitheoirí le Gaeilge go
maslófar an duine eile má
labhraíonn siad an teanga leis
na páistí thart timpeall orthu.
An chéad áit a thosódh muid
le pleanáil teanga ná eolas a
chur ar fáil do na tuismitheoirí
go bhfuil go leor buntáistí le
páistí a thógáil le Gaeilge.”

“Ní mór ugach a thabhairt
do dhéagóirí Gaeilge a labhairt
eatarthu féin go sóisialta,
chomh maith.

“Níl a fhios againn cén fáth
a tharlaíonn sé, ach uaireanta
iompaíonn na daoine óga ar
an mBéarla. 

Níl a fhios againn an rud é a
mhairfidh ach is cinnte go
bhfuil dainséar ann toisc go
leanann daoine ag labhairt na
teanga a bhí á labhairt acu lena
chéile agus iad ina ndéagóirí
de gnáth.”

"Níl na hachmhainní ag
Comhar Chaomháin plean
teanga a chur i dtoll a chéile
faoi láthair áfach, de réir Ní
Chualáin.

“Tá mise fostaithe mar
Oifigeach Teanga ar scéim
FÁS, ach tá sé sin faoi bhagairt
faoi láthair agus is cinnte nach
mbeidh muid in ann plean a
chur i bhfeidhm gan cúnamh
breise.”

Eanach Dhúin ar bheagán eolais faoi phlean teanga

'Gaeltacht' Eachréidh na 
Gaillimhe in eíneacht le Bearna
agus Maigh Cuilinn - an bhfuil
Gaeilge ann le hathbheochan
nó an cur amú airgid é a bheith
ag 'pleanáil teanga' sna ceantair
seo?

Focail le Gaoth Le Concubhar Ó Liatháin

Níl an baghcat ag dul i bhfeidhm ar Iosrael
IS beatha dhuine a thoil féin, dá mba a
thoil léimt sa loch….

Sin seanráiteas atá againn sa bhaile
agus ritheann sé liom agus mé ag
déanamh mo mhachnamh ar an gcin-
neadh atá tógtha ag an ngrúpa traidis-
iúnta, Dervish, ceoltóirí breátha, tais-
teal go hIosrael.     

Níl aon bheart gan frithbheart agus
chuala mé argóintí paiseanta á
dhéanamh ar an gceist ag Treasa Ní
Cheannabháin an lá cheana agus í faoi
agallamh ag Ronán Mac Aodha Bhuí. 

Is cinnte gur stát é Iosrael atá ag fei-
dhmiú taobh amuigh de na
ghnáthchúinsí cearta daonna a
nglacaimid leo go hidirnáisiúnta.  

Tá an bhrúidiúlacht atá léirithe ag
na húdaráis agus ag na ‘Fórsaí Cosan-
ta/An IDF’ i leith na bPalaistíneach
déistineach.   Is geall le cinedhíothú é
an satailt faoi chois atá déanta ag na
hIosraelaigh ar a gcomh-áitritheoirí
sna Críocha Gafa sa Phalaistín. 

Anuas air sin tá an chinsireacht
chultúrtha atá a dhéanamh ar fhilí,
ealaíontóirí agus ceoltóirí
Palaistíneacha le cáineadh os ard agus
go neamheaglach. 

É sin go léir ráite, creidim féin gur
drochrud an chinsireacht agus go
bhfuil níos mó ná taobh amháin le
gach scéal.   Mar sin, ní mhothaím gur
féidir liom daoradh nó cáineadh a
dhéanamh ar an gcinneadh atá déan-
ta ag Dervish imeacht chun seinnt in
Iosrael.   Tá an meas céanna agam
orthu is atá agam ar na ceoltóirí, scríb-
hneoirí is ealaíontóirí breátha atá ag

glacadh páirt sa bhaghcat seo. 
Coincheap Éireannach é an bagh-

cat, bealach síochánta chun agóid a
dhéanamh faoi chúis pholaitiúil nó
faoi chonspóid de shórt eile.   D’oibrigh
sé chun buntáiste a thabhairt do
Chonradh na Talún ina bhfeachtas ar
son chothrom na Féinne do thionón-
taithe Éireannacha agus iad ag troid in
aghaidh Tiarnaí Talún a bhí ag
déanamh éagóra orthu.   D’fhéadfá a rá
gur oibrigh sé i gcás na hAfraice Theas

agus iarracht á dhéanamh ag an
bpobal idirnáisiúnta deireadh a chur le
cinedheighilt an réimis sin. 

Ach níl sé ag obair i gcás Iosrael.  Dá
dhéine an cáineadh idirnáisiúnta a
dheintear ar Iosrael as cibé
brúidiúlacht atá déanta acu ar na
Palaistínigh, is déine arís an aisfhrea-
gra ó Iosrael.   Ní híonadh san, is
dócha, nuair a chuimhníonn tú go
gcreideann Iosrael go bhfuil sí ina cad-
han aonair i bhfarraige naimhdeach, í

timpeallaithe ag tíortha atá ag aithint
ar éigean go bhfuil an ceart aici a bhei-
th beo.  Agus nach cuma leo faoi
cháineadh an phobail idirnáisiúnta
anois nó cá raibh an pobal céanna
nuair a rinne na hEorpaigh sibhialta
iarracht ar chinedhíothú a dhéanamh
ar na Giúdaigh féin sa chéad seo caite? 

Níl an baghcat ag dul i bhfeidhm ar
Iosrael.   Dá mbeadh aon bhrí leis an
mbaghcat, ar ndóigh, bheadh ar na
healaíontóirí céanna atá ag déanamh

baghcat ar Iosrael baghcat a
dhéanamh ar Stáit Aontaithe
Mheiriceá, an tacadóir is mó atá ag Ios-
rael ar domhan agus óna bhfaigheann
sí a cuid armlóin ar fad.   

Ní dóigh liom go dtarlóidh sin; an
dóigh leatsa?  

Tá gá le plean eile, cur chuige
difriúil, chun dul i bhfeidhm ar Iosrael.
Chun go n-éireodh leis an gcur chuige
sin, tá gá a aithint go bhfuil níos má ná
taobh amháin ar an scéal.  

Todhchaí na hEaglaise ag bráth ar ‘Shagairt mhaithe’

Eoghan Ó Néill 

SULAR thosaigh ceisteanna gra-
madaí na Gaeilge ag cur ó chodladh
na hoíche mé tháinig ceisteanna
casta morálta idir mé agus mo shuan. 

Bhí mé in aois 15 bliain nuair a
d’fhiafraigh mé den sagart ag faoistin,
fear a raibh ardmheas agam air, d’fhi-
afraigh mé de cad chuige a rabhamar
ag caitheamh bailiúcháin an
pharóiste ar mhaisiú an tí phobail
seachas an t-airgead a chur chuig an
Tríú Domhan? Nó níos fearr arís, cad
chuige nach raibh an Vatacáin sásta
an rachmas atá ina chuid iarsmalan-
na is árais ghalánta a dhíol ar mhaithe
le cuidiú leis na bochtáin?

Ní raibh freagra cuí ag an fhear
bocht, dar liom.

Bhí sé cráite idir an fonn a bhí air,
mar dhuine daonna, a rá, “Tá an ceart

agat agus is maith tusa a bheith ag
smaoineamh mar sin. Lean ar
aghaidh ag cur na gceisteanna,” agus
an dualgas a bhí air, mar shagart, an
Eaglais a chosaint. 

Sa deireadh sheas sé leis an Eaglais.
Mhaígh go raibh Trócaire ag
déanamh eachtaí don Tríú Domhan,
go mba cheart go n-úsáidfí na rudaí is
luachmhaire atá againn chun Dia a
adhradh agus dá réir.  

Chuir an eachtra bheag sin síol
ionam a d’fhás agus a d’fhás, agus i
gcomhar le rudaí eile a d’fhág gur
annamh a rachainn ar Aifreann ná ar
faoistin. Ach trí mhí ó shin, nuair
fuair mo mháthair bá,s bhí an
teagmháil a bhí agam, agus ag mo
theaghlach, leis na sagairt áitiúla thar
a bheith thar a bheith maith. Thar a
bheith spreagúil. 

Agus mheabhraigh sé dom go
bhfuil rud iontach luachmhar, dar
liom, sa chreideamh, ach an stró a
chur ort dul a lorg.

Thosaigh mé ag dul ar Aifreann
arís, Aifreann Gaeilge Bhéal Feirste,
agus ar bhealach is mó atá mé oscailte
don chreideamh anois ná mar a bhí le

fada. Ní oireann creideamh ná a
macasamhail do gach duine, ar
ndóigh. Ach bíonn bunús againn ag
lorg míniú éigin ar an saol seachas
creidiúint go saolaítear muid, go n-
oibríonn muid, go mbíonn caidrimh
againn, agus go dtéimid sa chré, agus
nach bhfuil sa tsaol ach sin. 

Cibé, ba é an teagmháil a bhí agam
leis na sagairt úd, sagairt mhaithe, a
chuir mise ar ais i dtreo an Aifrinn. 

Agus seachas na meáin agus a
ndeir siad, seachas na scannail,
seachas ceist na maoine nó an easpa
maoine, seachas na ceisteanna móra
morálta agus dá réir, is iad na sagairt
maithe a chinnteoidh todhchaí geal
nó tubaiste don Eaglais Chaitliceach
in Éirinn.

Sagart maith é an tAthair D’Arcy,
déarfainn, agus is ionadh liom nach
dtig le ceannairí na hEaglaise Caitli-
cigh in Éirinn sin a aithint agus lab-
hairt amach ar a shon.  

Cad atá le rá acu faoin chinsireacht
atá á imirt air?

Conas is féidir daoine óga a mheal-
ladh le bheith ina sagairt nuair nach
bhfuil cead cainte ag sagart faoi

cheisteanna áirithe atá pléite is ath-
phléite ag gach duine eile sa saol?

Cén dochar a dhéanfadh altanna
ón Athair Brian D’Arcy sa Sunday
World le hais an dochair atá déanta ag
imeachtaí eile na hEaglaise le 20-30-
40 bliain anuas? 

Ba cheart don Eaglais a bheith sásta
agus thar a bheith sásta go bhfuil
ardán acu i bpáipéar tablóideach ar
nós an Sunday World agus go bhfuil
iriseoir chomh cumasach leis an
Athair D’Arcy acu ag cur an dearcadh
Caitliceach chun cinn ann. 

Ach mura bhfuil an Eaglais in ann
glacadh le cáineadh agus le ceistiú
ansin níl seans ar bith go mairfeadh sí
beo.  Ní féidir leis an Eaglais
Chaitliceach in Éirinn í féin a athb-
heochan agus a athmhúnlú agus a
athnuachan ón bharr anuas.

Caithfidh sin a theacht ón bhonn
aníos, le sagairt óga maithe a thab-
harfaidh dúshláin do roinnt de na
gnásanna, de na dearcaí agus de na
struchtúir a d’fhág an Eaglais in ísle
brí.  Agus gach seans go mbeidh
sagairt ban ag croí na hathbheochana
sin fosta. 

Sagart maith é an tAthair
D’Arcy, déarfainn, agus is
ionadh liom nach dtig le
ceannairí na hEaglaise
Caitlicigh in Éirinn sin a
aithint agus labhairt
amach ar a shon.  

Tostaithe : An tAthair Brian d'Arcy

Dervish : Bhí siad ar a mbealach go hIosrael ach shocraigh siad gan a dhul mar gheall ar fheachtas láidir ar son baghcat a dhéanamh ar an stáit shin. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir SÚIL SIAR na Seachtaine

‘An Gasra Gaelach’ i Luimneach míshásta 

Donncha Ó hÉallaithe 

Leathchéad bliain ó shin léirigh an ‘An
Gasra Gaelach’ i Scoil na mBráithre,
Luimneach, a míshástacht le INNIU, an
nuachtán Gaeilge seachtainiúil a bhí in
ard a réime ag an am. Foilsíodh INNIU
den chéad uair in 1943. Míosachán a
bhí sa nuachtán i dtosach ach thosaigh
sé ag tíocht amach go seachtainiúil i lár
na bliana 1945. 

Le linn na seascaidí bhí béim an-
mhór i gcónaí ar an nGaeilge sa gcóras
oideachais, mar go raibh an Ghaeilge
riachtanach le post a fháil sa Státseirb-
hís. Ní nach ionadh mar sin go mbíodh
INNIU á úsáid mar thaca foghlamtha
sna ranganna Ardteiste, agus dío-
laíocht ard air dá réir. 

Is tríd an scoil a bhíodh fáil ag daltaí
meánscoile ar an nuachtán. Mar gur ar
an Aoine a d’fhoilsítí INNIU, ní bhíodh
sé i lámha na scoláirí meánscoile go dtí
an Luan agus bhíodh na scéalta spóirt
agus go leor scéalta eile as dáta.

Bhíodh an ‘Gasra Gaelach’ i Scoil na
mBráithre i Luimneach, ag scríobh cor
litir gearánach chuig INNIU. I mí na
Márta scríobh siad litir ag impí ar an

Aire Oideachais gramadach agus litriú
na Gaeilge a shimpliú mar gur cheap
siad gurb é ‘an ghramadach ar son na
gramadaí’ atá ag iompú ógánaigh in
aghaidh na Gaeilge. Sa litir thíos
léiríonn siad a míshástacht le INNIU,
mar nuachtán. 

INNIU, 4 Bealtaine, 1962

Litreacha ó Dhaltaí
Molta Eile 
‘A Eagarthóir, 
Tá gasra dínn anseo agus léimid INNIU
gach seachtain. Ní bhíonn  sé againn
do  dheireadh na seachtaine agus is
mór an chailliúint dúinn é sin.

Chímid go bhfuil gach litir bhur
moladh thar na bearta. “Níl an fonn
sin orainn” is oth linn a rá. De réir an
tseanfhocail is searbh í an fhírinne ach
tá sí sláintiúil. Tá súil againn nach
dtógfaidh tú orainn é má bhreac-
faimid ár mí-shástacht ar phár.

1. Ní cóir dearmad a dhéanamh ar
lucht sacair agus rugbai i leathanach
na gcluichí. Tá cuid acu ar thaobh na
Gaeilge.
2. Tá easpa eolais ann i dtaobh
cathracha agus bailte eile na hÉireann.
Táimid bródúil as ár bPríomhchathair
ach  ní Éire í.
3. Tá a lán altanna ró-leadránach agus
an Ghaeilge crosta ar son na crostach-

ta mheasfá.
4. Maidir le ‘Scáileán na Cathrach”, ní
maith an scáthlán é agus caitheann an
scríbhneoir droch mheas ar gach rud
Gaelach.
5. Níl aon eolas ar lúthchleasa taobh
amuigh de Pheil agus Iománaíocht…. 
6. Ba mhaith linn go mór Stair na
hÉireann ó 1916 go 1962 d’fháil i
bhfoirm “serial”. An ndéanfaidh tú é. 
7. Ba mhaith linn eolas d’fháil ar an
Ruaraíocht agus ar an Fhiannaíocht sa
tslí céanna. Ná clis orainn.
8. Ba mhaith linn crosfhocal. Ba bhreá
go mór linn crosfhocal Laidine. Cén
dochar a bheith “original”?
9. Tá “na hAeróga” agus “Amharc Éire-
ann” neamhspéisiúil (is ar mhaithe
leis an bpáipéar atá na clamhsáin agus
na molta seo).
10. Tá easpa pictiúir ann. Is dóchas go
bhfuil deacrachtaí le sárú ach níor
theip ar fhear an mhisnigh riamh. Ní
bheimid bródúil as INNIU go dtí go
mbeidh sé níos gile agus níos tar-
raingtí ná aon pháipéar eile in Éireann.
Is fada uaidh sin fós é.
11. Nuair a bheidh páipéar lán-
Ghaelach á fhoilsiú anseo i Luimneach
chífidh tú cad tá i gceist againn.   

Beir bua don Ghlúin seo agus 
beannacht
AN GASRA GAELACH
Scoil na mBráithre,
Sráid Sheasnáin, Luimneach.’ 

Míshástacht leis an mbunaíocht 
A Eagarthóir dhil;
Dá gcoimeádfadh polaiteoirí a mbéala iata formhór an ama
dhéanfaidís áis nach beag dúinn. Ach féach a' ndéanfaid?! I litir
go dtí an Galway Independent agus go dtí an Galway Advertiser
an tseachtain d'imigh tharainn, seo mar chuir polaiteoir áirithe
síos ar na hógléirseoirí a bhí ar thús cadhnaíochta le linn na
hagóide in aghaidh an Nua-Lucht Oibre in Ollscoil na hÉireann,
Gaillimh le déanaí: 'a group of upper-middle class kids, some
with hankies covering their faces ... playing revolution. At least
one such clown spat at the Gardaí.' Ba mhaith liom go bhfrea-
gródh an té dúirt san an cheist seo: ciocu is dainséaraí seile sna
súile nó piobarsprae. As cillí te a meiltear an piobar atá i gceist.
Is féidir leis duine a dhalladh, nó a mharú fiú. Deir léirseoirí atá
seanachleachtaithe ar an bpiobarsprae gurbh fhearr leo go mór
buille de shmachtín, nó turraing leictreach ó ghunna Taser fiú.
Taobh le litir an chomhairleora san Advertiser bhí litir eile a
dúirt: 'Once the protesters overcame the barriers, they protested
vigorously, and then dispersed quietly ... So why did the Gardaí
indiscriminately use pepper-spray and resort to batons initially?
This display of ignorance almost resulted in a crush ...' An té a
tharcaisnigh na hógagóidithe, ní hamháin go raibh sé ina agóidí
tofa nuair a bhí sé chomh hóg leo, ach b'fhada ó mhacáinteacht
cuid de na léirsithe d'eagraigh sé féin is a companeros le linn an
fheachtais ar son chearta sibhialta dos na Gaeltachtaí. Idir san
agus so dhein an saol uas-mheánaicmiú air, mar a tharla dá lán
eile acusan gurb iad a gclanna is mó a áitreabhaíonn na
hollscoileanna inniu. Le roi mort! vive le roi! - aicsíom a choim-
ríonn pé corrabhuais a chuir as dó, b'fhéidir. N'fheadar ar léigh
ár gconsailéir cad dúirt Miriam Lord ina sceits comhdhála ar an
Irish Times an Luan tar éis na comhdhála, nuair a mhaígh sí go
sotalach gur 'wannabee anarchists' ab ea na léirseoirí céanna?
Más rud gur dhein, is nár chinn fanacht ina thost dá thoisc, sea
is seacht mheasa an scéal. Cumtar maicseam nua i gcuimhne a
ndúirt an dá chomhghuaillí roimhluaite. Seachas a rá gur
searbh í an fhírinne, abraítear feasta gur searbh í an chrínne. 
Le meas, Pádraig Ó Cíobháin, Bearna

DAR leis an phreasráiteas maidir le polasaithe
úra an rialtais i leith na Gaeltachta, “Tá sé aon-
taithe go mbeidh príomheagraíocht cin-
nireachta amháin i ngach ceantar pleanála
teanga chun an próiseas a stiúradh ar an
talamh ón Údarás.”

Tá buncheisteanna le freagairt maidir le ról
an Údaráis sa phróiseas sin, mar ó thaobh
chaomhnú na Gaeilge sna Gaeltachtaí de, tá
polasaithe reatha Údarás na Gaeltachta ar mire
glan. In eagrán na seachtaine seo caite, dúirt
Príomhfheidhmeannach nua Údarás na
Gaeltachta, Steve Ó Cúláin (agus guíonn muid
gach rath air), i dtaca le cruthú poist sa

Ghaeltacht: “Is rud neodrach poist ... Má tá
Gaeilge ag na fostaithe labhróidh siad Gaeilge
le chéile [is ábhar díospóireachta é sin i saol na
linne seo faraor] agus má tá Béarla acu
labhróidh siad Béarla,” a dúirt sé.

Ar ndóigh, labhróidh siad ar fad Béarla le
chéile, rud a chiallaíonn gur fíorbheagán
Gaeilge a bhíonn a labhairt i monarchana na
nGaeltachtaí.  Nár chuir monarcha amháin
cosc ar an Ghaeilge!

Ar shuíomh idirlín an Údaráis, tá sé ráite, “Is
é caomhnú agus láidriú na Gaeilge mar thean-
ga bheo, le cois í a thabhairt mar oidhreacht
don chéad ghlúin eile, an bunchuspóir atá le

polasaí Údarás na Gaeltachta.”
Deir Alt 8 (1) de AN tACHT UM ÚDARÁS NA

GAELTACHTA, 1979 - Déanfaidh an tÚdarás
caomhnú agus leathadh na Gaeilge mar
phríomh-mheán cumarsáide sa Ghaeltacht a
spreagadh agus cinnteoidh sé gurb í an
Ghaeilge a úsáidfear a mhéid is féidir nuair a
bheidh a fheidhmeanna á gcomhlíonadh aige
agus thar a cheann.”

Ach nach bhfuil an tÚdarás ag teacht salach
ar chuspóir s’acu féin agus ar an dlí má tá an
chuid is mó de na poist a cruthaítear sa
Ghaeltacht ag dul go Béarlóirí go díreach?

Cad is fiú an tÚdarás mura bhfuil sé ag

cruthú poist do Ghaeilgeoirí? Cén mhaitheas
don ‘Ghaeltacht’ é a bheith ag cruthú
‘coilíneachtaí’ de Bhéarlóirí istigh ann? Ní
Gaeltacht gan Ghaeilge i ndeireadh na dála. 

Má tá poist neodrach ó thaobh na Gaeilge de
– cén fáth a bhfuil Údarás na Gaeltachta de
dhíth? Cén fáth a bhfuil gníomhaíocht ar leith
de dhíth don Ghaeltacht? Cén fáth nach féidir
le dream ar bith é a dhéanamh?

Nó an ceist ‘politically correct’ é sin
b’fhéidir?

Ach mar a déarfadh an chuid is mó de na
daoine atá fostaithe i monarchana an Údaráis –
‘What is the point’?

Níos mó ceisteanna ná freagraí 
AN tseachtain seo caite, d’fhógair an tAire
Gaeltachta, Donncha Mac Fhionnlaoich,
An Clár Tacaíochta Teaghlaigh agus
Próiseas Pleanála Teanga sa Ghaeltacht.

Is í mhíchinnteacht an rud is mó a
eascraíonn as – ní soiléir do dhuine ar bith
cad is brí leis na téarmaí seo agus cén

toradh a bheas orthu sa deireadh.
Coinnímis aigne oscailte, áfach, tá seans

ann go bhfásfaidh rudaí fiúntacha amach
astu.   

Ach tá go leor ceisteanna ann, mar
shampla, cén fáth a mbeidh níos mó
tacaíochta ar fáil do theaghlaigh atá ag

tógáil páistí le Gaeilge in áiteanna ar leith
sa tír ach ní bheidh in áiteanna eile? An
bhfuil sé sin cothrom?  

An bhfuil ciall leis sin? Cén fáth a bhfuil
ceantair Ghaeltachta atá i gcatagóir ‘C’ le
meascadh le ceantair i gcatagóir ‘A’? 

Cén toradh a bheas air sin. Tuigtear go

mbeidh sainmhíniú nua ar cad is Gaeltacht
ann sa Bhille Gaeltachta nua, is é sin gur
rud ‘teangeolaíochta’ seachas ‘tíreo-
laíochta’ a bheas ann? – ach cad is ciall leis
sin?

An sofhriotal é sin do ‘díchoimisiúnú’ na
nGaeltachtaí? 

Údarás na Gaeltachta 

Níl faic chomh milis le misleáin   
Páidí Ó Lionáird 

Tráth dá raibh, nuair a mhair
mo sheanathair, Dómhnall
Ó Súilleabháin, go mbíodh
orm rith go bun an staighre
lena mhaidí siúil a thógaint

uaidh ionas go bhféadfadh sé é fhéin
a chrochadh anuas an staighre de
ghreim ráille.  

Nuair a bheadh an t-aistear bainte
amach aige, shínfinn chuige a bhataí
siúil in athuair agus d’iompródh sé é
fhéin sa chistin isteach roimhe. Uaire-
anta, mar fhéirín don lámh chúnta, go

háirithe dá dtiocfainn chuige
láithreach bonn, chuirfeadh sé
méaracha fada, láidre a dheasóig
isteach i bpóca beag a veiste agus
shínfeadh sé chugam misleán
(tugaimídne misleáin ar mhilseáin –
iad i bhfad níos milse,  tuigeann tú) ar
a dtugfadh sé ‘lozenge’. 

Ba léir go mbíodh stór gan teora
díobh aige agus níorbh eol dúinn
riamh cá bhfuair sé iad. 

Cosúil le gach éinne eile, tá
éagsúlacht cuimhní agam ó bhlianta
m’óige. Is minic mé ag meabhrú
daoibh eachtraí agus ócáidí os na
blianta sin sa bhaile i nGort na Scairte
– iad neamhurchóideach don gcuid is
mó ach eachtraí agus ócáidí a lasann
m’intinn le híomhánna geanúla nuair
a thagann siad chun cuimhne. 

Cuma an lá sa phortach ag cnu-
achairt na móna, lá sa mhóinéar i

mbun cocaí féir, ag taisteal nó ag
spaisteoireacht timpeall na háite – is
iomaí lá a chríochnófaí le cuairt ar
shiopa Mháire-Chonnie nó Nonie
John-Tim áit a mbeadh cúpla scilling
tugtha le ceathrú punt misleán a
cheannach. 

Agus ní haon ghnáthmhisleáin atá i
gceist agam. Bheadh rogha as prócaí
móra gloine ina raibh saibhreas siúcra
nach bhféadfaí a shárú le haon bhlas
eile. Tá glúin nó trí amuigh ansan a
chuimhníonn go maith ar a bhfuil i
gceist agam. 

An cuimhin libh Bull’s Eyes? Nó
Clove Drops? Nó Chocolate Eclairs?
Sea, bhí na (h)eclairs go hálainn ceart
go leor ach níor cheapas riamh gurbh
fhiú an luach iad – leáfadh siad go
tapaidh agus ní mhairfeadh a mblas
chomh fada leis na cinn eile thuaslu-
aite. Bheadh formhór an ama caite ag

Fíon searbh na Fraince
Ná cuireadh muid fiacail ann: is
páirtí faisisteach é an Front National

Aindrias Ó Cathasaigh

Ní haon bhlas binn a bhí ar
thorthaí an chéad vótáil i
dtoghchán na Fraince.
Bhí súil le François Hol-
lande a bheith chun cinn,

agus an vóta deiridh idir é féin is Nico-
las Sarkozy. Ach is é an chéad ainm eile
ar an liosta a chuirfeadh iompú goile
ort: iarrthóir an Front National agus
18% de na vótaí aici.

Ná cuireadh muid fiacail ann: is
páirtí faisisteach é an Front National. I
measc lucht a bhunaithe bhí cuid
mhaith a chomhoibrigh leis an rialtas
maide a chuir na Naitsithe ar bun sa
bhFrainc. Mhaígh ceannaire an FN,
Jean-Marie Le Pen, nach raibh i gcam-
paí báis Hitler ach mionsonra de stair
na linne. Ciontaíodh go minic é as fuath
ciníoch a ghríosadh, agus níor cheil a
pháirtí a chaidreamh le dreamanna fai-
sisteacha eile san Eoraip. Ní raibh faoi
ná thairis ach an locht as fadhbanna na
tíre a bhualadh ar dhaoine nach
fíorFhrancaigh iad, dar leis féin. 

Nuair a d’éirigh leis an FN cumhacht
a fháil in údaráis áitiúla, chuir sé faoi
deara d’imeachtaí cultúir leithcheal a
dhéanamh ar shaothair is ealaíontóirí
coimhthíocha, mar dhea. Thairg méara
dá chuid liúntas 5,000 franc a íoc ar
shaolú linbh, an fhad is nárbh each-
trannaigh iad na tuismitheoirí.

Thit ceannaireacht an pháirtí ar iníon

Le Pen anuraidh, agus tá dédiabolisa-
tion an FN uaithi, gnáthpháirtí a
dhéanamh de. Is minic í ag caitheamh
anuas ar lucht airgid le deireanas, mar
shampla, ag tabhairt le fios go bhfuil
báidh aici le daoine atá thíos leis an
gcliseadh eacnamaíochta. Ach is é an t
ionsaí ar dhaoine de bhunadh eile croí
an FN i gcónaí.

Maíonn sí go bhfuil “tsunami migra-
toire” ag bagairt ar an bhFrainc, tonn
ollmhór inimirce, agus go mba cheart
cabhlach na tíre a chur amach le daoine
ag éalú ó réimis ansmachtacha sa
Meánoirthear a chosc. Chomh maith le
stad glan a chur leis an inimirce agus
teorainneacha na Fraince a dhaingniú,
is áil léi cearta a bhaint de dhaoine atá
tagtha cheana. Ní ligfeadh sí dóibh
saoránacht a bhaint amach, daoine
muintreacha a thabhairt leo ná cúram
sláinte stáit a fháil, agus bheadh “prior-
ité nationale” i réim, tús ag Francaigh
ar gach post. Tá frithGhiúdachas an FN
maolaithe aici, ach an frithIoslamachas
ina áit.

Is é an mámh atá ag an FN go bhfuil
páirtithe eile ag sodar i ndiaidh a chuid
polasaithe ciníocha. “Il y a trop d’é-
trangers sur notre territoire”, arsa
Sarkozy: an iomarca eachtrannach sa
bhFrainc. Bhris sé suas campaí den
lucht siúil — “implantations sauvages”
a thug sé orthu — ag díbirt na mílte gan
trua, agus gheall laghdú 50% a
dhéanamh ar an inimirce.

Cheap sé vótóirí an FN a mhealladh
ar ais le aithris ar a chuid polasaithe,
ach is amhlaidh a thug sé an ciníochas
isteach sa ngnáthpholaitíocht, ag
déanamh cuid dhlisteanach den
díospóireacht as. Seachas baint de
neart an FN, chuir sé leis. “Mes suppor-

teurs préfèrent l’originale à la copie”,
mar a deir Marine Le Pen: is fearr leo an
bunleagan ná an chóip.

Tá go leor den mhilleán ag sroic-
headh don taobh clé den pholaitíocht
freisin. Bhí lá ann agus sheasadh an
Parti Socialiste — macasamhail an
Lucht Oibre abhus — ar shon na dlúth-
phairtíochta sóisialta i measc cách, fiú
mara ndéanaidís beart de réir an
bhriathair. Ó bhabhtáil siad an sean-
daonlathas sóisialta seo ar cheannas an
mhargaidh, tá an dlúthpháirtíocht sin
dá creimeadh. 

Fiafraíodh de Hollande ar aontaigh
sé go raibh an iomarca eachtrannach sa
tír, agus dhiúltaigh sé freagra a thab-
hairt. Tá an PS ag cuidiú le cuma
bhréagliobrálach a chur ar bhearta
frithIoslamacha, agus ag gealladh dian-
pholasaí inimirce dá chuid féin.

Fágann meath prionsabal an PS folús

atá an FN ag iarraidh a líonadh leis an
bhFrancachas ciníoch seo aige. Agus
na príomhpháirtithe ar aon téad maid-
ir le bunpholasaithe, ligeann an FN air
gur malairt ar na gnáthpholaiteoirí é.

Ach níor chóir go gceilfeadh vótaí an
FN an toradh maith a bhain an eite chlé
cheart. Fuair Jean-Luc Mélenchon, iar-
rthóir an Front de Gauche, 11% de na
vótaí. Níl i bhfadhb na hinimirce ach
“un artefact”, a dúirt seisean: fadhb
bréige a cumadh. Má chuirtear iar-
rthóirí sóisialacha eile leis, vótáil 13%
den phobal dóibh.

Sin cuid den fhadhb, ar ndóigh, nach
bhfuil an eite chlé seo aontaithe le
rogha níos láidre a chur os comhair an
phobail, agus níl an FG féin saor ó
locht. Ach mhol sé polasaithe
cumasacha: cáin 100% ar theacht
isteach os cionn €360,000, mar sham-
pla, i gcaoi nach bhfaigheadh aon

duine thar mhíle euro sa lá.
Seachas ceap milleáin a dhéanamh

de dhaoine as tíortha eile nó ar dhath
eile, díríonn moltaí mar seo méar orthu
siúd is cúis le anró na muintire i
ndáiríre. Is é leas na cosmhuintire den
uile chineál seasamh le chéile in
aghaidh na saibhre atá dá creachadh,
agus cuidíonn an ciníochas leis na
saibhre céanna an chosmhuintir a
dheighilt.

Tá an chosúlacht air gurb é Hollande
a gheobhas an bua Dé Domhnaigh.
Vótálfaidh na milliúin dó mar bhuille in
aghaidh an déine eacnamaíochta, ach
is ar éigean a mhairfeas a chaint rada-
cach sa Palais d’Élysée, ach oiread lena
chomrádaí Éamon Gilmore. Anseo
agus sa bhFrainc, leanann coimhlint ar
aghaidh thar éis toghcháin, agus ní mór
dúinn fiaile nimhneach an chiníochais
a ghlanadh as ár mbealach.

Ceannaire an
Front National,
Marine le Pen. 

  m’óige!

Conall Ó Móráin 

Nílim ar tí traidisiún a
bhriseadh mar arís tá mé,
don tríú seachtain as a
chéile, ag déanamh trách-
ta ar uisce, ach an tráth

seo is ar an gceangal idir uisce agus an
reifreann atá i bhfócas agam. 

Labhair mé tamaillín ó shin le
comhairleoir contae a bhí ag maíomh
go raibh seisean in ann deacrachtaí le
seirbhís uisce a bhíonn uaireanta ag
daoine, a shocrú trí ghlaoch gutháin a
chur ar an té a bhíonn freagrach d’uisce
sa Chomhairle Contae. Cé go bhfuil mé
cinnte go mbíonn an teaghlach gan
uisce fíorbhuíoch as a leithéid de
sheirbhís a bheith ar fáil ag an am,
cuireann an méid seo olc orm.  Sin a
bhfuil le rá agam faoi uisce.

Seo croílár an-chuid do dheacrachtaí
na tíre. 

Cliantachas an focal galánta a thug-
tar ar an sórt caidrimh sin – duine i
gcumhacht ag taispeáint gur féidir leis

gar a dhéanamh do dhuine ina
thoghcheantar, cé nach cóir go mbeadh
ar an vótálaí a leithéid de ghlaoch a
dhéanamh ar an gcéad dul síos. Más
seirbhís atá le cur ar fáil, sin is comhair
a bheith ann. Má tá tú ag  lorg dlíodóra,
dochtúra nó fiú bollóige arán, ní
chuireann tú glaoch ar an gcomhair-
leoir contae chun idirghuí a dhéanamh
ar do shon. 

Tá a fhios ag SuperValu go n-imeoidh
tú go dtí an chéad siopa eile murar
féidir leo an  bhollóg a dhíol leat. Sin, go
simplí, an rud ar a dtugtar seirbhís. Go
díreach nó go hindíreach díolann muid
as na seirbhísí a fhaigheann muid ón
Stát agus níl fáth ar domhain, seachas
corr uair a bheadh eisceachtúil go
hiomlán, go mbeadh orainn cabhair
comhairleora contae a lorg chun na
seirbhísí a bhfuil muid ina dteideal, a
fháil.  Tá mé cinnte go bhfuil gach aon
oibrí sna comhairlí contae ar aon aigne
liom agus go dtuigeann siad siúd an cur
amú ama a bhíonn ar siúl ag comhair-
leoirí agus a gcuid idirghuí. 

Is de bharr an mheon sin go bhfuil
mise chun vóta a chaitheamh i bhfáb-
har an reifrinn. Ní thugann sé aon
phléisiúir dom go bhfuil orainn an
méid seo a dhéanamh, de bharr an
mhíriail a rinne an Páirtí Glas agus go
mór mór Fianna Fáil, leis na blianta.

Bhris siad an tír agus anois, de bharr na
héirime a thaispeánann muintir na
hÉireann go rialta (eisceachtaí iad siúd
a thacaíonn le Lowry, Callely, Burke,
Flynn, srl.) nuair a chaitheann siad
vóta, tá seans againn beagáinín do
dhíoltas a bhaint amach.

Is é an meon cliantachais céanna a
spreagann polaiteoirí chun airgead
nach bhfuil ag an tír a chaitheamh. Tá a
bhformhór cosúil le handúileach dru-
gaí ach gurb é an t-airgead se’againne
an rogha druga atá acu. Ní féidir leo
dóthain dó d’fháil. Bealach amháin le
breathnú air sin ná go n-úsáideann siad
(tá a bhformhór ar aon dul lena chéile,
cibé acu páirtí ina bhfuil siad) ár gcuid
airgid chun ár gcuid vótaí a cheannach
le tograí seafóideach neamheacna-
maíocha.

An dea-rud faoin reifreann ná go
gcabhróidh sé chun srian éigin (gheob-
haidh siad bealach thart air, bí cinnte) a
chur ar an sórt seo caiteachais mar, de
réir mar a thuigim é, faoi dheireadh ní
bheidh cead acu airgead nach bhfuil
acu a chaitheamh. Má theastaíonn
uathu airgead breise a chaitheamh
caithfear breis cánach a ghearradh

orainn in áit airgead a thógaint ar
iasacht, airgead a gcaithfidh ár gcuid
páistí díol as ‘lá éigin’. 

B’fhéidir, dá réir, go mbeidh muidne,
na saoránaigh, níos cúramaí faoi
chaiteachas an Stáit agus go gcuirfidh
muid ceisteanna i bhfad níos déine
faoin luach a fhaigheann muid ar ár
gcuid airgid. Dá mbeadh orainn airgead
a íoc go díreach as ár bpócaí ní bheadh
trácht riamh ar aon ‘Bertie Bowl’ nó
tograí leitheadais eile dá leithéíd.

Ar bhealach tá sé intuigthe go bhfuil
cuid den fhreasúra ag lorg vóta i
gcoinne an reifrinn, mar cosúil linn ar
fad, tá siad den tuairim go bhfuiltear tar
éis dóthain de chéasadh a dhéanamh
orainn. Aontaíonn muid  ar fad leis sin,
agus go mór mór nuair atá ailtirí na
tubaiste fós ag siúl thart ar chúrsaí gailf
na Spáinne.

I ndáiríre píre, ní thuigim cén fáth go
bhfuil a leithéid do leisce ar na húdaráis
duine nó beirt a chur os comhair cúirte.
Níl le fáil acu ach ár mbuíochas agus ár
vótaí dá bharr. Ach is cuma sin, mar tá
an tír fós ag caitheamh na billiúin Euro
nach bhfuil againn, gach bliain, chun
infreastruchtúr an Stáit a rith. Gan an t-

airgead sin ní bheidh na cúirteanna féin
fágtha againn chun na scriostóirí a thri-
ail, lá éigin. 

Cosúil le déagóirí a fhreastalaíonn ar
pháirtí ina loitear teach de bharr mí-
iompar roinnt bheag daoine, caithfidh
muidne ar fad an damáiste a ghlanadh.
Níl dóthain daoine i measc na bhfor-
bróirí agus na mbaincéirí chun an Stát a
chur le chéile arís. Tá matamaitic Shinn
Féin róshimplí ar fad nuair a lorgaíonn
siad dleacht 1% ar gach teaghlach le
hacmhainní ar fiú os cionn €1 milliúin
iad. 

Ar an sórt sin suimithe rachaidh 100
go dtí 99 agus ansin go dtí gar do 98, 97,
96...go dtí go mbíonn an t-iomlán
ídithe. Fiú dá n-oibreodh sé, bheadh
€15 billiúin eile sa bhliain le fáil againn
in áit éigin...agus níl foinse an óir sino
cloiste agamsa ó aon duine fós.

Breathnaigh ar vóta ‘sea’ mar do
sheans chun cic a thabhairt dár bpo-
laiteoirí agus is é íoróin an scéil gur de
bharr a gcuid míchumas féin go bhfuil
orthu iarracht a dhéanamh cic sa tóin a
thabhairt dóibh féin. 

Ná bí ag súil go gcuirfidh siad a gcroí
go hiomlán sa bhfeachtas, áfach.

iarraidh cinneadh ar cén próca le
glaodh air a fhairsinge agus a bhí an
rogha. 

Bhíodh próca Candy go heisiach i
siopa Mháire Chonnie, misleán de
shiúcra donn a chífeá i mbialanna
agus in óstáin ghalánta anois ach b’iad
na Glucose Barleys mo roghasa. Milis,
crua, fadálach agus foirfe. 

Ní raibh ach dhá tháirgeoir dá
bhfios domsa a bhí ag soláthar na
bprócaí misleáin seo – ceann acu a bhí
áitiúil go maith, Shandon Sweets, atá
fós ag sásamh éilimh i measc óige na
hardchathrach ó dheas, faoi stiúir
Tony Linehan, garmhac an bhu-
naitheora. Agus bhí Oatfields. 

Ag deireadh na seachtaine seo
caite, chuala go bhfuil Oatfields le
dúnadh agus le stopadh ag soláthar
cuid de na misleáin is aitheanta dá
bhfuil luaite agus cinn eile nach iad –

Emeralds cur i gcás – misleáin taifí clú-
daithe le seacláid agus níos tábhachtaí
ná sin, na misleáin is ansa le bean an
tí. 

Comhartha eile ar chreimeadh
institiúidí aitheanta Gaelacha. 

Tráth eile dá raibh, go raibh cead
againn a bheith bródúil agus mór-
tasach as a raibh á ndéanamh againn
féin anseo in Éirinn. Is cuimhin libh
feachtais mhargaíochta do tháirgí na
hÉireann ag dul siar na blianta.
Cuimhním ar an lógó áirithe sin a
bhíodh ann nuair a bhí cead againn ár
gcuid earraí féin a fhógairt mar rogha
le ceannach thar chinn a tháinig i dtír
ón iasacht – bhí “Guaranteed Irish”
mar rosc catha na linne agus an “g”
deartha i slí a d’fhág an “i” laistigh de. 

Níl cead againn a leithéid d’fhó-
graíocht a dhéanamh níos mó.  De réir
dealraimh, ní bheadh sé ceart ná

cothrom ar ár gcomharsain sa Mhór
Roinne dá mbeimis ag iarraidh ar ár
muintir féin tacú lenár dtáirgeoirí féin
ina gceantracha, ina gcontaetha nó
ina dtír féin.

Agus nach muid atá iltíreach anois?
Is glas iad na cnoic i bhfad uainn agus
is léir go bhfuil amhlaidh fíor faoin
iliomad tairgí iasachta. B’fhearr linn i
bhfad airgead a chaitheamh ar an
táirge coimhthíoch sin atá seasta á
fhógairt sna meáin – na Ferrero Rocher
a bhíonn ag cóisir an Ambasadóra
agus ar ndóigh, dá mba mhaith leat a
bheith iomlán áibhéileach, d’fhéadfá
Toblerone a cheannach!

Cuma liom cad a deir na rialacha
comórtais – caithfidís i slabhraí mé
mar teastaíonn uaimse banda cosanta
a chur timpeall na n-institiúidí
náisiúnta seo. Teastaíonn uaim feach-
tas a thosú chun a chinntiú nach

ndúnfaidh Oatfields a ndoirse agus
nach ndíolfaidh siad a n-oidis thrai-
disiúnta rúnda le Rowantree & Mack-
intosh, nó eile. 

Chuige sin, táim chun dul amach
anois díreach agus táim chun trí
phaicéad misleán de chuid Oatfields a
cheannach. Nílim chun iad a ithe ach
beidh siad sa tarraiceán do na cuairte-
oirí óga a thiocfaidh an treo. 

Nuair a bheidh mé i gCorcaigh arís,
déanfaidh mé amhlaidh le muintir
Loineacháin agus déanfad go minic é
chun gur féidir liom cabhrú lena chin-
ntiú nach rachaidh rianta m’óige ar
fad díothaithe as radharc. 

Níl i gcás Oatfields ach sampla den
iliomad táirgí agus seirbhísí atá ag
imeacht ó radharc nó ó chuimhne na
nGael. 

Téanaim oraibh agus deinígí amh-
laidh 

Is cuimhin libh feachtais
mhargaíochta do tháirgí
na hÉireann ag dul siar na
blianta. Cuimhním ar an
lógó áirithe sin a bhíodh
ann nuair a bhí cead
againn ár gcuid earraí féin
a fhógairt mar rogha le
ceannach thar chinn a
tháinig i dtír ón iasacht –
bhí “Guaranteed Irish”
mar rosc catha na linne
agus an “g” deartha i slí a
d’fhág an “i” laistigh de. 

An Bertie Bowl –
ní bheidh a 
leithéid arís ann,
le cúnamh Dé
agus an reifrinn!

Mar a dhéanfar an cinneadh sa deireadh : Vóta á chaitheamh ar Chonradh Liospóin siar in 2009 [PIC : LAURA HUTTON/PHOTOCALL IRELAND]

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na
daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Máirtín Chóil Neaine Pháidín Mac Donncha (Ráth Chairn), Áine Ní Chuaig (Cill Chiaráin) agus Lamia
Hatim (Maracó) ag baint suilt as an siamsaíocht le linn Fhéile Sean-Nós Cois Life le déanaí, áit ar
bronnadh Gradam Shean-Nós Cois Life 2012 ar Mhicheál Ó Cuaig i gClub na Múinteoirí i mBaile Átha
Cliath. Bronnadh Gradam na bliana seo air, mar chomhartha ómóis agus measa dá chuid oibre ar son
thraidisiún a cheantair dhúchais agus de bharr an tsaibhriú faoi leith atá déanta aige ar an amhrá-
naíocht ar an sean-nós thar na blianta. Is as Cill Chiaráin, i gceantar Iorras Aintheach i gConamara,
do Mhicheál. Tá sé i mbun eagrúchán ar Fhéile Chomórtha Joe Éinniú i gCarna ó 1986 i leith.

An grúpa ‘Teaspach’ ón Scoil Ghraiméir, Sligeach, buaiteoirí Shiansa Gael Linn 2012, ag glacadh lena
nduais, trófaí Ghael Linn agus €2,500,ó Phríomhfheidhmeannach Ghael Linn, Antoine Ó Coileáin.

Páistí ag glacadh páirte i gceardlann cártaí déanta a bhí ar siúl mar chuid d’Fhéile
Ceardlainne an Spidéal anuraidh. Beidh Féile na bliana seo ar siúl an deireadh
seachtaine beag seo, 5 - 7 Bealtaine. 

Gearóid Ó Tuama, Mícheál Mac Gloinn agus Conchobhor Ó Laoghaire i radharc ón
drama ‘Bidín’ a bheas á léiriú ag Aisteoirí an Lóchrainn ag an bhFéile Dhrámaíochta
Náisiúnta sna Dúnaibh.

Lucht Chlub Rugbaí Iorrais i
Maigh Eo a bhuaigh Ollchomór-
tas an Chontae sa chomórtas ‘An
Flóta is Fearr’ ar Lá Fhéile
Pádraig a d’eagraigh Gnó Mhaigh
Eo. PIC: MCGUINN PHOTOGRAPHY 

Radharc as an dráma ‘Teach Mór’
le Proinsias Ó Cuilinn a bheidh á
léiriú ag Aisteoirí Charn Tóchair,
Co. Dhoire ag an bhFéile Náisiún-
ta Drámaíochta sna Dúnaibh, Tír
Chonaill, an deireadh seachtaine
seo chugainn. Ó chlé: Clár Ní
Chnaimhsí, Ciara Uí Mhaoláin
agus Ciara Nic Ruairí. 



Cois Fharraige 
Ceiliúradh 50
bliain ar an
bhfód i Scoil
Náisiúnta
Cholmcille
Katie McGreal

TÁ Scoil Náisiúnta Cholmcille ar an
Tulaigh ag ceiliúradh 50 bliain ar an
bhfód ar an 7 Bealtaine i mbliana.
Déanfar ceiliúradh ar an ócáid ar an
Domhnach, 13 Bealtaine 2012.

Tosófar le hAifreann i Séipéal na
Tulaí ag 12.30in agus ina dhiaidh sin,
beidh lá spraoi agus scléipe ar siúl i
halla agus ar pháirc na scoile. Beidh
comórtas tarraingt téide idirbhailte
ar siúl chomh maith le taispeántas

liathróid láimhe agus osclófar pin-
niúr nua Liathróid Láimhe go
hoifigiúil. Cuirfear crainn mar chuid
den cheiliúradh agus beidh raifil ar
siúl freisin do chuilt chomórtha an
leathchéid atá déanta ag 50 páiste .
Tá sé i gceist bearbaiciú a bheith acu
freisin, ag braith ar an aimsir.    

Seolfar irisleabhar don cheiliúradh
go hoifigiúil ar an lá. Beidh neart ailt
agus scéalta ó iarmhúinteoirí,
iarscoláirí agus iarchathaoirligh ann.
Beidh rolla na bliana ó 1962 ann le
rolla na bliana 2012 chun comparáid

a dhéanamh eatarthu. Beidh
leathanach cuimhneacháin ar na
hiarscoláirí atá básaithe agus beidh
go leor grianghraf istigh ann freisin.
Beidh costas €10 air ach beidh las-
caine ar fáil má cheannaítear níos
mó ná cóip amháin. Beidh an iris ar
fáil le linn an cheiliúrtha agus ina
dhiaidh sin chomh maith -  ón scoil
nó trí shuíomh na scoile, www.scoil-
natulai.com.  Beidh fáilte roimh
chách ar an lá. Táthar ag siúl go dti-
ocfaidh iarscoláirí na scoile, muintir
na háite agus na daltaí atá ag freast-

ail ar an scoil faoi láthair.
D’fhreastail 95 dalta ar an scoil

nuair a d’oscail sí den chéad uair ar
an 7 Bealtaine 1962 i dtrí sheomra
ranga agus bloc leithris. In 1998,
osclódh seomra ranga nua le cur in
ionad an tseomra réamhdhéanta a
bhí acu ó 1981. Bhí  seomra
uilefhiúntach agus seomra foirne
curtha leis an scoil ag an am sin
freisin agus fuaireadar trí sheomra
ranga, oifig príomhoide, seomra
foirne agus oifig don Rúnaí. Tá 150
dalta sa scoil anois. 

An Tóstal ag
teacht go
Bóthar na Trá
Katie McGreal

BEIDH ‘An Tóstal’, rásaí currachaí, ar
siúl ar Bhóthar na Trá i gCathair na
Gaillimhe arís i mbliana ar an Domh-
nach seo, 6 Bealtaine. 

Beidh rásaí currachaí ar siúl le
foirne as Contae na Gaillimhe, Dún
na nGall, Contae an Chláir, Contae
Luimnigh agus Contae Chiarraí ag
glacadh páirt san iomaíocht do
Chraobh na hÉireann i Rásaíocht na
gCurrachaí. 

Caithfidh gach foireann clárú don
rás an mhaidin sin, idir 10.30 agus
11.30. Tosóidh an rás ag 12in. Amach
ar aghaidh Thrá na mBan a bheidh
tús agus deireadh na rásaí agus is ag

rásaíocht soir agus siar Chuan na
Gaillimhe a bheidh siad. 

Cuirfear comórtas ar siúl do
ghasúir ag tógáil caisleán gaineamh
ar Thrá na mBan ó 1in ar aghaidh. 

Caithfidh na gasúir a bheith os
cionn 4 bhliain d’aois, ní mór a dtui-
smitheoirí a bheith leo, agus caith-
fidh buicéad agus spád a bheith ag
gach iarrthóir. Beidh duais ar fáil
don chéad, dara agus tríú háit.  

Beidh comórtas tarraing téide ar
siúl ag Trá na mBan ag 2in. Caithfidh
ochtar a bheith ar an bhfoireann
agus caithfidh captaen a bheith acu
uilig. Beidh costas €80 ar gach foire-
ann.  Beidh húicéirí áitiúla an
Chladaigh ag seoltóireacht amuigh
ar Chuan na Gaillimhe ó 3in agus
beidh tráchtaireacht bheo ar na rásaí
chomh maith le ceol traidisiúnta
mar shiamsaíocht ar feadh an lae.

Beidh ceol ó Chaitríona Ní
Cheannabháin agus a banna ceoil
san Office Bar ar Bhóthar na Trá ó
9.30 an oíche sin. 

Tá tuilleadh eolais ar fáil ar an
suíomh, An Tostal, ag
www.antostalsalthill.com. 

Féile 
Cheardlann 
an Spidéal
Katie McGreal

BEIDH Féile Cheardlann an Spidéal

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

Maigh Cuilinn

Scoil Bhaile Nua ag cuir thar maoil –
deich mbliana fichead tar éis a dúnta!
Máirtín Ó Catháin

TÁ scoil Ghaelach i gConamara a bhí
i mbaol a dúnta deich mbliana fic-
head ó shin ag cur thar maoil anois
agus bheadh tuilleadh inti dá
mbeadh spás ar fáil.  

Tuairiscítear go dtiocfadh idir 20
agus 30 eile gasúr – as ceantracha
taobh amuigh den Ghaeltacht a
bhformhór – go bunscoil an Bhaile
Nua dá bhféadfaidís é.  

Leathbealaigh idir Maigh Cuillin
agus Cill Aithnín le taobh an
phríomhbhóthair idir Gaillimh agus
an Clochán atá scoil an Bhaile Nua
suite.  Bhí sí i mbéal an phobail i
bhfad agus i ngearr deich mbliana
fichead ó shin nuair a dúnadh í go
hoifigiúil…agus nuair a hosclaíodh
aríst í.  

Bhí sé ina pholasaí san am go
gcuirfí gasúir cheantar Mhaigh
Cuilinn uilig chuig bunscoil nua a
thógfaí sa tsráidbhaile,  ach sheas
tuismitheoirí i gceantar scoile an
Bhaile Nua go daingean in aghaidh
chinneadh na Roinne Oideachais
agus choinnigh siad na gasúir sa
mbaile. 

Ba ansin a chuaigh múinteoir a
bhí éirithe as a chuid oibre
scaitheamh roimhe sin isteach ag
múineadh in aisce i scoil an Bhaile
Nua agus b’shin é Seán Ó Domhnal-
láin.  

Bhí an Ghaeilge agus an teagasc
trí Ghaeilge ar cheann de na
hargóintí ba mhó a bhí ag tui-
smitheoirí an cheantair agus sa
deireadh ghéill an Roinn
Oideachais.  Osclaíodh an scoil aríst.  

Tógadh bunscoil nua gar do
shráidbhaile Mhaigh Cuilinn ach tá
an scoil sin plódaithe anois freisin
mar gur tháinig méadú mór ar an
daonra i gceantar Mhaigh Cuilinn le
scór blianta.  Thárla seo go háiríthe
de bharr go bhfuil Maigh Cuilinn gar
do chathair na Gaillimhe. 

D’éirigh go maith le scoil an Bhaile
Nua ó aimsir na trioblóide móire
freisin – agus leanadh ar aghaidh
ansin leis an teagasc trí Ghaeilge.
“Béarla an t-aon ábhar atá á thea-
gasc thrí Bhéarla sa scoil,” arsa
Cóilín Ó Gabháin, an cathaoirleach
atá ar an mBord Bainistíochta. 

Bhí 87 dalta i Scoil an Bhaile Nua i
mbliana; beidh 91 ann sa bhfómhar
seo chugainn.  “Bheadh i bhfad níos
mo ann dá mbeadh spás againn,” a
deir Cóilín Ó Gabháin.  “D’fhéadfaí

múinteoir breise a fhostú freisin dá
mbeadh spás againn do na gasúir
bhreise”.

Tugadh faoi deara le beagán
blianta go raibh fás ar an líon tui-
smitheoirí i gceantracha ar nós
Uachtar Ard, Cill Aithnín agus
áiteacha eile i Maigh Cuilinn a bhí ag
iarraidh a gcuid gasúr a chuir chuig
an mBaile Nua.  “Chaithfeadh sé go
bhfuil níos mó measa agus níos mó
tóir ar an nGaeilge,” a deir Cóilín Ó
Gabháin.  “Sin é an t-aon bhrí atá
muid in ann a fháil air”. 

Cuireadh seomra breise leis an
scoil anuraidh.  Bhailigh an Bord
Bainistíochta €20,000 den airgead
iad féin agus fuarthas cúnamh ón
Roinn Oideachais.  Tá seomra
réamhdhéanta curtha leis an scoil
freisin.  

Grúpa fear a ghlac páirt sna rásaí currach mar chuid de Thóstal Bhóthar na Trá i gCathair na Gaillimhe anuraidh. 



Aisteoirí
Cheatharlach
sa Fhéile
Náisiúnta
Drámaíochta
BEIDH an dráma ‘Bidín’ á
léiriú ag Aisteoirí an
Lóchrainn, Ceatharlach, ag
an bhFéile Náisiúnta Drá-
maíochta 2012 sna Dúnaibh,
Dún na nGall an deireadh
seachtaine beag seo. 

Fuair an gcumann ainm-
niúchán don fhéile náisiúnta
tar éis dóibh an dráma, a
scríobh an tAthair Pádraic
Standún, a léiriú os comhair
na moltóirí i gCeatharlach
agus san Fheothanach i
gCiarraí. 

Bronnadh gradam
speisialta ar dhuine de na
haisteoirí, Gearóid Ó Tuama,
as a léiriú ar an gcarachtar
Tadhg a aithnítear mar
choinsias an bhaile chomh
maith le bheith ina fhear
mór magaidh. 

Is faoi bhean shingil a chó-
naíonn léi féin ar an bpor-
tach an scéal. 

Bidín is ainm di agus
bíonn cuid mhaith cúl-
chainte fúithi sa dúiche sin.
Bhí páiste aici na blianta
roimhe seo le fear gnó a
raibh stádas nach beag ar an
mbaile aige. Bhí ar Bhidín
bailiú léi go Sasana nuair a
cháin sagairt ón altóir í. 

Tá droch-chlú uirthi i
measc mhná an bhaile, agus
ceapann cuid acu gur stria-
pach í. Glacann an sagart
nua sa pharóiste trua di agus
tugann sé lóistín di a fhad is
a bhíonn an sciobóilín ina
gcuireann sí fúithi á dheisiú.
Déanann sé iarracht iníon
Bhidín a chuardach i Sasana.
Is é Con Ó Cróinín atá mar
léiritheoir ar an dráma agus
tá daréag ar an bhfoireann ar
fad.

Beidh Aisteoirí an
Lóchrainn in iomaíocht le
cumainn dhrámaíochta eile

ag an bhFéile Náisiúnta, ina
measc cinn ón gCeathrú
Rua, Corca Dhuibhne, Corr
na Móna, Cúl Aodha agus Na
Dúnaibh.

Idir an dá linn, beidh
Gaeilge le Chéile, oíche
shóisialta mhíosúil trí
Ghaeilge, ar siúl oíche
amárach i dteach tábhairne
Reddys i gCeatharlach.
Tagann daoine, a bhfuil
suim sa Ghaeilge acu, le
chéile ar an gcéad Déardaoin
de gach mí i rith na bliana
chun an Ghaeilge a labhairt
go sóisialta. 

Cuirfear fáilte go háirithe
roimh dhaoine atá ag freast-
al ar chúrsaí Gaelchultúir i
láthair na huaire.

Ceardlann
logainm-
neacha
idirnáisiúnta
in DCU
BEIDH mórcheardlann
logainmneacha ar siúl ag
Fiontar DCU agus ag Brainse
Logainmneachas na Roinne
Ealaíon, Oidhreachta agus
Gaeltachta i mí Lúnasa. Is í
Helen Kerfoot ón United
Nations Group of Experts on
Geographical Names
príomhchainteoir na ceard-
lainne. ‘Bainistiú agus foilsiú
sonraí logainmníochta ar líne’
a bheas mar théama na
hócáide a bheas ar siúl in
Amharclann an Helix in DCU
ar 24-25 Lúnasa. Is é aidhm na
ceardlainne fóram a sholáthar
chun saothar taighdeoirí agus
cleachtóirí tionscail i réimse
na logainmníochta a chur i
láthair. Ina theannta sin beidh
deis ag taighdeoirí
idirnáisiúnta agus ag
cleachtóirí tionscail naisc a
dhéanamh eatarthu féin. De
réir na n-eagarthóirí beidh sé
seo tábhachtach, ní hamháin
do thionscadail taighde
reatha ach maidir le deisean-
na taighde amach anseo a
fhiosrú. Díreoidh an cheard-
lann ar thrí
phríomhchatagóir; taighde
logainmneacha, réitigh theic-
niúla do bhainistiú sonraí
logainmníochta agus réitigh
léarscáilíochta. I measc na
gcainteoirí eile beidh Jean-
René Côté, Commission de
Toponymie du Québec, an
tOllamh Botolv Helleland,
Ollscoil Oslo, Triin Hinrikus,
Bord Thalamh na hEastóine,
Gwyn Jones, Bord na Breat-
naise, Dr. Jacob King, Ainm-
nean-Àite na h-Alba, Leif Nils-
son, Institiúid Teanga agus
Béaloidis na Sualainne, Dr
Brian Ó Raghallaigh, Fiontar,
DCU agus Dr Sirkka Paikkala,
Insitiúid Thaighde Thean-
gacha na Fionnlainne. 

LAIGHIN
NUACHT

Seoltar scéalta chuig:
nuacht@gaelsceal.ie

Scoláireachtaí Printíseachta
Buachaillí/Cailíní; Fir/Mná

ar siúl an deireadh seachtaine
fada seo romhainn, ag tosú

leis an oscailt oifigiúil ar an
Aoine, 5 Bealtaine. Beidh

imeachtaí éagsúla ar siúl ar an
Satharn agus ar an Domh-

nach. Tá na himeachtaí uilig
saor in aisce agus oiriúnach
do chuile aoisghrúpa. Beidh
an chuid is mó díobh
dátheangach chomh maith. 

Tosóidh na himeachtaí go
luath ar an Satharn, ag
10.30rn, le ceardlann
fíodóireachta le Máire Ní
Thaidgh agus ag 11rn beidh
ceardlann potadóireachta ar
siúl. Beidh deis ag páistí seo-
dra a dhéanamh as gloine sa
cheardlann gloine le Sue Don-
nellan. Cuirfidh sí ar siúl é sin
ag 2in ar an Domhnach
freisin.  Ar feadh uair an
chloig tráthnóna Dé Sathairn,
déanfar rang damhsa salsa
agus beidh deis eile ag daoine
an cheardlann potadóireach-
ta a dhéanamh arís le Ger
O’Rourke. 

Tosóidh imeachtaí ag 12in
ar an Domhnach le rang Tai
Chi le Natalie agus Keith agus
ina dhiaidh sin, ag 1in, cuir-
fidh Andrea Rossi rang
ealaíne do pháistí ar siúl ina
stiúideo ealaíne. Beidh 3
cheardlann ar siúl ó 2in ar
aghaidh, taispeánfaidh lucht
an Spailpín Fánach conas
suaitheantas a dhéanamh,
déanfaidh Sue Donnellan an
cheardlann hloine agus beidh
ceardlann chun cartaí a
dhéanamh sa bhaile ar siúl sa
Siopa Buí freisin. 

Cuirfear deireadh leis an
bhféile le ceolchoirm idir
3.30in agus dtí 5in ar an
Domhnach. 

Fáilte roimh chách agus tá
tuilleadh eolais faoin bhféile
ar fáil ó 091 504840. 

Gaillimh

Gaillimh, Tuam nó Béal Átha na Sluaighe – socrú
le déanamh ag CLG faoi fhorbairt ionaid amháin
Máirtín Ó Catháin 

BEIDH socrú le déanamh ag Bord an
Chumainn Lúthchleas Gael i gContae na
Gaillimhe go gairid faoi cé acu de thrí
ionad a roghnófar le haghaidh tuilleadh
forbartha. Má roghnaítear Staid Thuama
nó Páirc Uí Dhúgáin i mBéal Átha na Slu-
aighe caithfear an scéim soilse do Pháirc
an Phiarsaigh i nGaillimh a chur ar an
méir fhada aríst.  

D’fhostaigh Bord Chontae na Gail-
limhe comhlacht saineolaithe aríst le
gairid le láimhsiú a dhéanamh ar cheist
na soilse i bPáirc an Phiarsaigh. Bhí go
leor deacrachtaí ag baint leis an scéim
seo mar go raibh agóidí áitiúla ann.  Bhí
cruinniú ag an gcomhlacht saineolaithe
le feidhmeannaigh sinsearacha i
gComhairle Cathrach na Gaillimhe – sin
é an t-údarás pleanála sa gcás seo.  

Beidh cruinniú acu le daoine atá ina
gcónaí in aice le Páirc an Phiarsaigh go
gairid.  Baineann na cruinnithe seo leis
an réiteach atá ar bun le hiarratas nua
pleanála a chuir ar aghaidh le haghaidh
scéim na soilse.  Ach ní shin le rá go
ngabhfaidh an scéim seo ar aghaidh go
ceann i bhfad. 

Tá brú ag teacht as tuaisceart na Gail-
limhe le fada go gcuirfí caoi ar Staid
Thuama.  Abraíonn go leor sa gcuid sin
den chontae gurb é Tuaim cliabhán na
peile sa gcontae.  Meastar go gcosnódh
an obair atá luaite i dTuaim tuairim agus
€600,000.  Bheadh seastán agus áisean-
na níos fearr thimpeall na páirce agus
seomraí feistis i gceist. 

Ach tá éilimh in oirthear na Contae
freisin ar fhorbairt ar Pháirc Uí Dhúgáin
i mBéal Átha na Sluaighe.  Tá tuairim
agus €835,000 luaite leis an obair ansin
– méadú na páirce agus áiseanna don
lucht féachana san áireamh. 

Meastar go gcosnódh na soilse i bPáirc
an Phiarsaigh i gcathair na Gaillimhe
€750,000.

Dúirt Príomhfheidhmeannach an
Chumainn Lúthchleas Gael i nGaillimh,
Seán Ó hEidhin, gur dóigh nach bhféad-
faí ach dul i mbun ceann amháin de na
scéimeanna forbartha sin faoi láthair –
sin ar a chloch nirt.  Tá beagnach €5m le
n-íoc ar ais ag Bord an Chumainn
Lúthchleas Gael sa gcontae.  

Aisíocaíochtaí iad seo ar iasachtaí a
tógadh do Pháirc an Phiarsaigh féin, don
tIonad Oiliúna agus Forbartha Peile i

Loch Sheoirse gar do Bhaile Cláir agus le
haghaidh stráice mór talúna in aice le
Baile Átha an Rí a bhí ceaptha a bheith
ina lárionad forbartha iomána.  

Tá seo uilig le plé le lucht Pháirc an
Chrócaigh.  Beidh ar oifigigh Bhord na
Gaillimhe míniú a thabhairt ar an gcaoi
a ndéanfar láimhsiú ar na fiacha agus
faoin gcaoi a mbaileofar ciste le
haghaidh forbairtí nua.  Gan sin ní
bhfaighfear deontais le haghaidh aon
fhorbairt bhreise. 

Tá béim mhór anois ar chórais soilse
ar ardchaighdeán.  Ceaptar go dtiocfadh
níos mo lucht féachana chuig cluichí
trathnóna Aoine agus Satharn dá
bhféadfaí iad a imirt faoi shoilse.  Ach níl
aon chóras soilse ag CLCG na Gaillimhe
sna príomhpháirceanna imeartha. 

Dá réir sin, d’fhéadfadh brú a bheith
ann go rachfaí ar aghaidh leis an iarracht
chun na soilse a fheistiú i bPáirc an
Phiarsaigh.  

Ach, más í sin an scéim oibre a rogh-
nófar tá an baol ann go mbeidh go leor
agóidí ó thuaisceart agus ó oirthear an
chontae.  Ceaptar go dtógfar cinneadh
faoin scéal sa gcéad sheachtain de
Mheitheamh.

Scoil Scairte
Larkin i mBaile
Átha Cliath
BEIDH Scoil Scairte Larkin ar siúl i
mBaile Átha Cliath ar an 10-12 Beal-
taine le himeachtaí a bheidh dírithe ar
chúrsaí polaitíochta agus ar an lucht
saothair mar aon le filíocht, amhrá-
naíocht, ceol agus eile. 

Tosófar Déardaoin ag 6.30in le
léacht dar teideal ‘Cathair Larkin – Ag
feadadh Tine na Réabhlóide’ leis an
Dr Enda Leaney sa Leabharlann
Náisiúnta, ar Shráid Chill Dara. Tais-
peántas grianghrafadóireachta agus
léacht faoi thithíocht tionónta agus na
droch-choinníollacha maireachtála ba
chionsiocair le himeachtaí stairiúla
1913 i mBaile Átha Cliath atá ann. 

Beidh Pádraig Yeats, údar ‘Lockout:
Dublin 1913’ ag trácht ar shaol Larkin
agus é i mbun siúlóide tríd an
bpríomhchathair Dé Sathairn ag
3.00in ó Theach an Chustaim. Clois-
fear amhráin faoina bheatha ó bhaill
den Clé Club. Is í an t-aisteoir Nuala
Hayes a bhéas sa phríomhpháirt i
gceiliúradh drámaíochta agus ceoil ar
Bhreandán Ó Beacháin, ‘An Buachaill
Caoin’ le Des Geraghty in Amharclann
Halla na Saoirse ag 7.45in. I measc na
n-oirfideach beidh an file agus an
ceoltóir Declan Collinge in éindí le
hamhránaithe agus ceoltóirí an bhan-
na, ‘The Liffey Banks’ – Nóra Ger-
aghty, Máire Nic Fhinn, Angela Plun-
kett, Jack Plunkett, Sally Corr agus
Noel Pocock.

Ar an Sathairn beidh imeachtaí
éagsúla ar siúl, ina measc, ceiliúradh
dátheangach ar an amhránaí
clúiteach as Rann na Feirste, Neilí Ní
Dhomhnaill, a bhí mar fhoinse ar go
leor de na hamhráin cháiliúla a chan
clann Uí Dhomhnaill le Skara Brae
agus An Bothy Band. Labhróidh an
ceoltóir Corcaíoch, Jimmy Crowley, ar
‘Cumhacht an Amhráin’ agus beidh
léargas ar an bhfidléir clúiteach as
Sligeach, Michael Coleman, a raibh
oiread tionchair ag a chuid taifeadtaí
ceoil san fhichiú haois ar na glúine ó
shin. Cuirfear críoch leis na himeach-
taí le seisiún bríomhar, treoraithe ag
Máistrí Ceoil na Scoile san Clé Club ag
8.00in oíche Shathairn.

550 ball ag ‘Gaeilgeoirí Chluain Dolcáin’
Lenár dTuairisceoir

TÁ grúpa nua tosaithe ag ionad
cultúrtha Áras Chrónáin chun
imeachtaí a eagrú do phobal na
Gaeilge i gCluain Dolcáin. 

Cuireadh tús le Gaeilgeoirí Chlu-
ain Dolcáin ar Facebook an tseach-
tain seo caite agus tá os cionn 550
ball aige go dtí seo. 

Beidh an grúpa ag eagrú imeach-
taí trí mhéan na Gaeilge go míosúil
agus beidh an chéad cheann ar siúl
Dé Sathairn beag seo, nuair a bheas
‘BBQ as Gaeilge’ ar siúl in Áras
Chrónáin. Díreoidh na himeachtaí
ar chainteoirí líofa agus daoine atá
ag iarraidh a gcuid Gaeilge a fhe-
abhsú.

“Tá go leor leor Gaeilgeoirí i gClu-
ain Dolcáin, iarscoláirí de chuid
Choláiste Chillian den chuid is mó,
agus tá sé mar aidhm againn iad a
bhailiú le chéile agus deis a thab-

hairt dóibh an Ghaeilge a labhairt go
sóisialta,” arsa urlabhraí an Árais.

“Beidh na himeachtaí ar siúl in
Áras Chrónáin agus in ionaid eile i
gCluain Dolcáin. Ba mhaith linn lab-
hairt na Gaeilge a scaipeadh ar fud
an bhaile ionas go gcloistear í níos
minicí. Síleann muid go dtabhar-
faidh sé seo ugach dóibh siúd atá ag
iarraidh líofacht a bhaint amach, óir
cloisfidh siad an teanga á labhairt go
nádúrtha. Tá sé mar aidhm againn
imeachtaí a eagrú lasmuigh den
bhaile chomh maith agus naisc a
dhéanamh le cainteoirí Gaeilge i
mBaile Átha Cliath agus sa cheantar
máguaird.”

“Tá ag éirí go maith leis an ngrú-
pa Facebook go dtí seo agus is
bealach maith é chun ceangal a
dhéanamh le daoine le Gaeilge sa
phobal.” Is féidir ballraíocht a fháil i
nGaeilgeoirí Chluain Dolcáin ag
www.facebook.com/aras.chronain.

‘Rangers Átha Cliath’
Anton Mac Cába

NÍ minic a luaitear tacadóirí Glas-
gow Rangers leis an Ghaeilge in
Éirinn ach tá suíomh anois ag club
tacadóirí de chuid an chlub –
‘Rangers Átha Cliath’ agus tá
suaitheantas ‘Dublin Loyal RSC’
air.  Is i nGaeilge atá cuid den
suíomh agus tá leagan Gaeilge de
‘Follow On’ ann, an t-amhrán atá
ina rosc catha ag lucht leanúna an
chlub. Is léir gur ó Google nó a lei-
théidí a tháinig an t-aistriúchán,
áfach:

“Tà a fhìos ag Celtic faoì na
dtrìobloidì, Ach taimìd ag troid go
an là crìocnaithe”

Tá aistriúchán ar an chaighdeán
céanna ar amhrán mór seicteach
an mhuintir bhuí i nGlaschú, ‘The

Billy Boys’. 
Faraor, níl leagan Gaeilge ar an

chuid is bríomhaire den amhrán:
‘We're up to our knees in fenian

blood, Surrender or you'll die, For
we are, The Bridgeton Derry Boys.’

Ní i gcúrsaí Gaeilge amháin atá
fadhb áirithe ag an suíomh. Tá
suaitheantas mór oráiste air: ‘The
future’s bright, the future’s
rangers.’ 

Tá Glasgow Rangers anois
bancbhriste. Ní fios an mbeidh
siad ag imirt an séasúr seo
chugainn, nó má bhíonn, an i
bPremier League na hAlban a
bheidh siad.

Chuir Gaelscéal cúpla ceist
chuig an gclub tacadóirí, gan aon
fhreagra a fháil. Tá an suíomh ar
óstach saor in aisce i Sasana. 

An ceoltóir Tony Mac
Mahon ag bronnadh
pictiúr de Sheosamh Ó
hÉanaí ar Mhicheál Ó
Cuaig i gClub na
Múinteoirí, Cearnóg
Pharnell i mBaile Átha
Cliath le déanaí.
Bronnadh Gradam
Shean-Nós Cois Life na
bliana seo air, mar
chomhartha ómóis agus
measa dá chuid oibre ar
son thraidisiún a
cheantair dhúchais agus
de bharr an tsaibhriú
faoi leith atá déanta aige
ar an amhránaíocht ar
an sean-nós thar na
blianta. Is as Cill
Chiaráin, i gceantar
Iorras Aintheach i
gConamara, do
Mhicheál Ó Cuaig. Tá sé
i mbun eagrúcháin ar
Fhéile Chomórtha Joe
Éinniú i gCarna ó 1986 i
leith.

Aisteoirí an Lóchrainn a léireoidh an dráma ‘Bidín’ ag an bhFéile Drámaíochta
Náisiúnta.

Tá sé mar aidhm ag Áras Chrónáin deis a thabhairt do dhaoine i gCluain
Dolcáin an Ghaeilge a labhairt go sóisialta.

Beidh Scoil Scairte Larkin ar
siúl i mBaile Átha Cliath ó 
10-12 Bealtaine. GRIANGRHAF:

SASKO LAZAROV/PHOTOCALL IRELAND.



Scéalta Chorca 
Dhuibhne
Breandán Mac Gearailt 

Corca Dhuibhne
sásta le Stiofán
IS cinnte go bhfuil go leor daoine i
gCorca Dhuibhne an-sásta gurb é an
Conamarach, Stiofán Ó Cúláin, atá
ceaptha mar Phríomhfheidhmean-
nach ar Údarás na Gaeltachta. Tá
sáraithne ar Stiofán sa cheantar mar
chaith sé seal maith roinnt blianta ó
shin i gceannas cúrsaí bainistíochta
sa Mhumhan. 

Bhí sé lonnaithe sa Daingean. Is
léir gur dhein sé a chúram go foirfe
agus gur fhág sé séala buan mar go
raibh gach duine a labhair fén  gcea-
padh ‘an-sásta’, go raibh Ó Cúláin i
gceannas ar an stiúir Gaeltachta seo.
Guímid rath an tséin ar Stiofán, ar a
fhoireann agus ar a chuid oibre. 

Is trua linn a chlos gur buaileadh
breoite an sár-fhear Pádraig Ó
hAoláin, iarPhríomhfheidhmean-
nach ar an Údarás. Tá súil againn go
bhfuil Pádraig ar chonair na sláinte.

Comharchumann
Dícheallach
Chlocháin
Bhréanainn
IS deacair áireamh a dhéanamh ar an
líon tionscnamh atá idir lámha ag
Comharchumann an Leitriúigh atá
ag feidhmiú i gceantar Chlocháin
Bhréanainn fé scáth Chnoc
Bhréanainn. Bronnadh stádas
Gaeltachta ar an gceantar sa bhliain
1956. 

Chaithfeá a admháil go bhfuil an
bhearna baoil, i.e. lagmhisneach

pobail, i bhfad chun cinn ar scata
áiteanna. 

Tar éis a bheith ag caint leis an
mbainisteoir, Máirín Uí Chonchúir,
níl aon leisce ná doicheall ar aon
bhall den gCoiste, a gceannródaíocht
féin a thriail agus comhoibriú le gach
beartas atá idir lámha ag an
gComharchumann fíorghníomhach
seo. Is léir go bhfuil an-
chomhthuiscint idir an mbain-
istíocht agus an pobal. 

Ní rófhada ó shin ó saolaíodh
Siopa an Phobail, in áit ná raibh aon
siopa agus ansúd láimh leis
osclaíodh bacús ina bhfuil sáriar-
racht ar an dea-arán blasta a dhíol go
príomha sa chóngar ar dtúis agus as
san siar ‘un Daingean agus soir go
Trá Lí. 

Tá an- chúnamh arsa Máirín sa
proifid a dheintear as an gcrannchur
300 ina gceannaíonn duine ticéad
bliana ar 100 Euro nó ticéad míosúil
ar 12 Euro. 

I gcásanna nuair ná raibh na
húdaráis sásta gníomh a dhéanamh
d’fhéach an Comharchumann
chuige go gcuirfí an gnó i gcrích, mar
shampla oibreacha éagsúla a bhain
le iascairí an cheantair. 

Ní ionadh na hiascairí bheith an-
sásta le dearcadh dearfach an Bhain-
isteora agus an Chomharchumainn. 

Jimmí ‘Chosaí’
Mac Gearailt ar
shlí na fírinne 
FUAIR Jimmí ‘Chosaí’ Mac Gearailt
ós na Gleannta, bás ar an nDomh-
nach seo caite. Bhí sé breoite le
tamall do mhíonna le hailse. Is ón
mBaile Uachtarach a tháinig sé
mar chliamhain go dtí muintir
Mhuircheartaigh. 

Fear caoin macánta ab ea é, mac
don bhfear ar a dtugtaí 'Cosaí,' nó
Muiris Mac Gearailt. San am, bhí
leasainm do shórt éigin ar gach
duine, a bhformhór cineálta ach
bhíodh cuid acu tarcaisneach. Ba
de thoradh a chosa fada a tugadh
‘Cosaí’ ar Mhuiris. 

Fear mór grinn agus cleas ab ea
Cosaí go raibh an-chroí aige.
Maireann a chlú go forleathan i
gcónaí. 

Tá an leasainm beo fós mar thóg
mac Jimmí, Séamus, an comhair-
leoir contae agus comhalta d’Ú-
darás na Gaeltachta an t-ainm,
ainm a úsáideann sé coitianta agus
i saol na polaitíochta. 

Bhí Jimmí á thóramh ag baile ar
an Luan agus tráthnóna Dé Máirt i
dtigh torraimh Uí Chonchúr sa
Daingean. Cuireadh inniu é i Reilig
Bhaile an Mhuilinn tar éis Aifreann
a dó dhéag a chlog. 

Maireann beirt dheirféar dó, Cáit
agus Peigí, triúr mac ag áireamh
Shéamuis agus ceathrar iníon. Mac
do Shéamuis is ea Séamus, an
Comhairleoir Contae agus comhal-
ta do Údarás na Gaeltachta atá ag
cur fé in aice láthair a mhuintire. 

Aistríodh corp Shéamais go dtí
Séipéal an Daingin ar an Máirt agus
cuireadh inniu, Dé Chéadaoin,  é, i
Reilig Bhaile ‘n Mhuilinn.

Tom ‘Mhaurice’
Ó Súilleabháin
ar lár 
FEAR as an ngnáth i saol an phobail
ab ea Tom ‘Mhaurice’ Ó Súilleabháin
ón bhFeothanach a fuair bás an
tseachtain seo caite.

Fear mór amhrán, scéalta agus
‘cleachtan’ ab ea Tom. Níl aon teora
leis an gcongar cainte a bhí aige agus
greann dá réir. Is minic a bhí sé le
clos ar Raidió na Gaeltachta.
Buaileadh breoite é timpeall
leathbhliain ó shin agus ní raibh sé ar
fónamh ó shin. Bhí an seacht déag
agus trí fichid á chnagadh aige.
Maireann a chéile, Cáit, beirt íníon,
Máire agus Siobhán, mac Tomás,
deartháir Seáinín, ard-amhránaí atá i
Sasana, deirfiúr Máire atá i Sasana
agus Agnes atá pósta in aice leis an
Neidín.  

An Ghaeltacht
buailte ag 
Piarsaigh na
Dromada
IS maolchluasach atá foireann sinsir
caide na Gaeltachta tar éis do Phiar-
saigh na Dromada an bhearna a
bhaint dóibh i bPáirc Ghallarais ar an
Satharn seo caite. 

Bhí ceithre phointe d’fharasbarr ag
na Piarsaigh i ndeireadh na dála , 2-6
v 0-8. 

Dar le scata go raibh An
Ghaeltacht don tuairim go raibh
seans maith acu agus dá n-éireodh
leo bheidís sa chluiche leathchean-
nais Idirmheánach an Chontae. 

Cinnte is ábhar machnaimh don
mbainistíocht an chailliúint seo. 

Tá buachaillí Ghaeltacht Uíbh
Ráthaigh an-sásta leo féin. ”Is í tuair-
im na coitiantachta go bhfuil an-
seans acu an cluiche leathcheannais
a ghnóthú  agus an chraobh a
scuabadh leo. 

Bhí Deaglán Ó Súilleabháin ar fhe-
abhas ar fad agus ghnóthaigh sé 1-2..

Áthas ar na Déisigh faoi phlean teanga
Colm Ó Broin 

TÁ áthas an domhan ar Chomhlacht
Forbartha na Déise gur phioc Roinn
na Gaeltachta an ceantar chun plean
teanga a chur i dtoll a chéile.

Dúirt Bainisteoir Forbartha na
heagraíochta, Cabríní de Barra,
áfach, go raibh sé aisteach nár
cuireadh gach ceantar Gaeltachta
san áireamh sna beartais a d’fhógair
an tAire Stáit, Dinny McGinley, an
tseachtain seo caite.

“Bhíomar den tuairim nuair a
fógraíodh an Straiteis 20 Bliain go
mbeadh muid ar fad ag tosnú
amach ar an gcéim chéanna ach is
cosúil gur ‘cothú sileáin’ a bheas ar

bun.”
Dúirt de Barra go raibh an-táb-

hacht leis an bpleanáil teanga ach go
gcaithfear a chinntiú nach ndéanfar
rud casta as.

“Uaireanta bíonn an míniú a
thugann daoine ar phleanáil teanga
thar a bheith teibí agus acadúil, mar
sin ní mór eolas simplí a chur ar fáil
don phobal má tá siad ag iarraidh
tabhairt faoi.

“Níl ann ach ciall choiteann, an
príomhrud atá i gceist ná deiseanna
a chur ar fáil do dhaoine chun
Gaoluinn a úsáid.”

D’ullmhaigh an Comhlacht For-
bartha plean teanga faoi scéim de
chuid na Roinn na Gaeltachta a

chríochnaigh in 2010, ach tá
formhór na scéime fós á chur i
bhfeidhm ag an gcomhlacht de réir
de Barra.

“Mar shampla eagraíonn muid
grúpaí do thuismitheoirí agus leanaí
agus imeachtaí sóisialta do pháistí,
déagóirí agus daoine fásta. Tho-
saigh muid ionad só do dhaoine óga
agus níl ach dhá riail ann, níl cead
bulaíocht a dhéanamh agus caith-
fear Gaoluinn  a úsáid. 

Nuair a thosaigh déagóirí ag
teacht is i mBéarla a bhí siad ag lab-
hairt go dtí gur tháinig siad isteach
an doras ach tar éis tamaill thug
muid faoi dheara gur lean siad orthu
ag labhairt i nGaoluinn agus iad ag

siúl síos an bóthar tar éis dóibh
fágáil. 

“Is éard atá i gceist ná meon agus
nósanna teanga a athrú agus tá
muid ag tógáil na gcéimeanna
tosaigh sa phróiseas sin faoi láthair.”

Chuir de Barra fáilte roimh an
gClár Tacaíochta Teaghlaigh chomh
maith, ag rá go raibh sé fíortháb-
hachtach go mbeadh duine ar fáil le
cuairt a thabhairt ar theaghlaigh a
bhí ag tógáil a bpáistí le Gaeilge
chun tacaíocht a thabhairt dóibh. 

Tuigtear do Gaelscéal go bhfuil
Cabrini de Barra éirithe as mar
Bhainisteoir Forbartha le
Comharchumann na Déise chun
post nua a ghlacadh.

Foireann faoi 8 CLG na Gaeltachta a ghlac páirt i mblitz peile faoi 8 i Lios Póil Dé Sathairn.

I gcás na Gaeltachta, ní raibh pioc
den ádh orthu. D’imríodar in
aghaidh na gaoithe sa chéad leath
ach chuireadar mórán ar foraoil agus
go luath sa dara leath chailleadar
Eoin Mac Gearailt tar éis dó an dara
cárta buí a bheith bronnta air. 

Bhí Eoin agus Cathal Mac Gearailt
agus an bheirt dearthár, Tomás agus
Marc Ó Sé ar fheabhas, ach ba é
Déaglán Ó Súilleabháin an fear ab
fearr ar an bpáirc. Mheas urlabhraí ó
chumann na Gaeltachta go measfá
go raibh níos mó díograise agus fonn
ar na Piarsaigh ná ar an Ghaeltacht,
”is baolach,” ar sé.    

‘Féile na 
Bealtaine’
IS é an taiscéalaí Maidhc Ó Sé, ó
cheantar Lios an Phúca, ach atá
buailte fé sa Daingean, a sheolfaidh,
‘Féile na Bealtaine’ ar an nDéardaoin
beag seo i dTábhairne Tom Crean, an
‘South Pole’. “Taiscéalaíocht an
téama atá againn,” arsa cathaoir-
leach na Féile, An Dr Peadar Ó Fion-
náin. “I mbliana táimid ag fanacht sa
chóngar níos mó ná blianta eile de
thoradh an ghanntanais airgid, ach
glac leis cibé ciorrú airgid atá orainn,
tá san sáruithe fé dhó, ag dícheall
agus díograis. Tá an Coiste ar fheab-
has agus tá súil agam go mbeidh
ardFhéile againn ón nDéardaoin go
Luan,” ar sé. 

Bainisteoir Eile
de dhíth ar
Choláiste Íde 
CHONAC sna nuachtáin go raibh
stiúrthóirí Choláiste Íde ag lorg
bainisteora. Le tamall, tá duine ag
obair ar bhonn sealadach ansúd. 

Chuala duine d’fhoireann an

choláiste a rá gurb é seo anois an
séú duine le deich mbliana agus
go measfadh duine go bhfuil cúr-
saí ina gcíorthuathaill. 

“Ní mar sin atá,” ar sé, “mar ní
raibh cúrsaí riamh chomh maith”. 

“Má tá,” arsa fear eile, “cana
thaobh go bhfuil an oiread bain-
isteoirí agaibh?” ”N’fheadar,”
arsa fear an Choláiste, “agus ní
thuigim agus ní hé mo chúram
é!”

Nótaí Uíbh
Ráthaigh
Comhluadar – beidh an grúpa
Comhluadar ag teacht le chéile
arís ar an 12 Bealtaine do sheisiún
amhránaíochta le Róisín Ní Riain.
Déan teangmháil le hoifig an
Chomhchoiste ag 9474888 chun
áirithint a dhéanamh dod’ chlann.
Bhí slua iontach i láthair Dé

Sathairn seo caite don seisiún
ceardaíochta le Róisín Ní Chion-
nfhaolaidh ... dathanna áille le
feiscint ar lá gruama!

Postanna – tá síneadh ama curtha
leis na postanna ar FAS, SST & CSP
fógartha le déanaí ag an gComh-
choiste.  

Spriocdháta anois 11 Bealtaine.
Breis eolais ó 9474888 nó ag
www.uibhrathach.ie

Bliain mhaith
Comharchumann
Forbartha Chorca
Dhuibhne
Breandán Mac Gearailt 

AG cruinniú bliantúil
Chomharchumann Forbartha
Chorca Dhuibhne Teoranta
[CCFCDT] sa Mhúsaem ar an
mBuailtín oíche Dé Luain,
cuireadh in iúl go raibh bliain
mhaith ag an gComharchumann. 
Láimhseáladh breis agus €3.2m
agus deineadh brabach de
€54,000. 

Tá 15 ag obair go lánaimseartha
acu agus ardaíonn san os cionn
200 nuair a áirítear múinteoirí ar
chúrsaí Gaeilge agus scéimeanna
forbartha scileanna, oideachais,

ceardaíochta, ealaíon agus
pobail. 

Dúirt an cathaoirleach, Tomás
Mac Gearailt, ina thuairisc fhada,
gur dhócha ná raibh bliain chomh
broidiúil, cuimsitheach,
uileghabhálach acu ó thosaigh an
Comharchumann. 

Dúirt sé leis, go raibh súil go
mbeadh focal ón gComhairle
Contae laistigh do choicís i leith
an tionscnaimh ina mbeadh
foirgneamh don oideachas triú
leibhéal lonnaithe, mar aon le
soláthar do scéimeanna pobail,
teanga, cóiríochta agus oifigí an
Chomharchumainn. 

Coláiste Íde, Corca Dhuibhne

Ag Bál Acadamh na hOllscolaíochta Gaeilge ar an gCeathrú Rua, Conamara, ar na mallaibh bhí Micheal Collins (Cill na Mallach, Corcaigh) Fiona Ní Chonaill
(An Mhála, Corcaigh), Eoin Kelly-Smith (Órán Mór, Gaillimh) agus Tara Cannon (Áthán, Luimneach)

An bhfuil scéilín agat?
Ba mhaith linn freastal ar gach
Gaeltacht is Gaelphobal sa tír.
Má tá scéilíní nó nótaí áitiúla
agaibh, cuirigí iad chuig an 

seoladh rphoist seo le bhur dtoil,
nuacht@gaelsceal.ie, agus
déanfaidh muid ár ndícheall 

iad a chur i gcló. 



Treoirleabhar
do Leath Cathail
foilsithe as
Gaeilge
TÁ grúpa Gaeilge áitiúil i gContae an
Dúin, Cumann Gaelach Leath
Chathail, i ndiaidh treoirleabhar
snasta ar Leath Cathail a fhoilsiú.

Foilsíodh Treoirleabhar Leath
Chathail den chéad uair sa bhliain
1989 agus é scríofa ag Séamas de
Napier, nach maireann.

Dúirt Cathaoirleach an Chumainn,
Gráinne Nic Gabhainn: “Nuair a tha-
gann cuairteoirí chuig ceantar ar bith
bíonn eolas uathu ar an cheantar. Tá
an saineolas sin sa leabhar seo.

“Is chuige sin a scríobh Séamas de
Napier Treoirleabhar Leath Chathail
breis agus fiche bliain ó shin, ag
míniú scéal na n-áiteanna móra
staire i Leath Cathail.

“Sa leabhar nua seo, tá saothar
Shéamais tugtha suas chun dáta.

“Molann an leabhar sraith de thu-
rais don chuairteoir, iad ag amharc

ar ghnéithe éagsúla de cheantar
Leath Cathail – turas ar Dhún
Pádraig féin, turas
réamhchríostaíocha, turas eaglasta,
turas ar chaisleáin an cheantar agus
eolas ar rudaí is féidir a dhéanamh.

Tá Treoirleabhar Leath Chathail ar
fáil ó Chumann Gaelach Leath
Chathail, 99 Sráid na nGael, Dún
Pádraig BT 30 6BS nó ar r-phost ag
eolas@leathchathail.com 

Inis Eoghain 
Dumpa
Mídhleathach
100 troigh ó
thithe 
Antón Mac Cába

THÁINIG oifigigh de chuid
Chomhairle Contae Dhún na nGall ar

dhumpa mídhleathach maidin Déar-
daoin i gcairéal ag ‘Drumhaggart’ in
Inis Eoghan. 

Tá an dumpa i bhfoisceacht 100
troigh de ghrúpa tithe.

Tuigtear gur gabhadh leoraí ag an
dumpa agus deir foinsí go bhfuil na
Gardaí ag fiosrú an scéil.

Tá seo ar an chéad dumpa
mídhleathach ar thángthas air i
nDún na nGall le leathdhosaen bli-
ain.

Suíomh Nua
Idirlín
TÁ Craobh an Iúir-Gaeláras Mhic
Ardghail i ndiaidh suíomh úr idirlín
a lainseáil – iurchinntra.ie.  Cuirfear
béim ag an tús ar ábhair oidhreach-
ta/staire agus ar ball ar
imeachtaí/ranganna sa Ghaeláras atá
á thógáil faoi láthair ag ‘Cnocán
Phádraig Naofa’, Sráid an tSéipéil,
An tIúr. 

Laige an Euro ar leas Shiopaí an Deiscirt 
Anton Mac Cába

TÁ sé ar leas miondíoltóirí ar
thaobh na Poblachta den teorann
go bhfuil an euro anois níos laige in
éadan an phuint Shasanaigh ná in
am ar bith le trí bliana go leith. 

Is ar leas stáisiúin pheitril é seo
ach go háirithe.

£1.42.3 (€1.74.6) an meán-
phraghas ar lítear peitril ó thuaidh,
malairt €1.66.9 sa Phoblacht ach is
ar díosal atá an bhuntáiste is mó:
£1.46.8 (€1.80.143) atá air ó thuaidh,
malairt €1.59.9 ó dheas. 

Níl tomhaltóirí ag tarraingt ar an
Tuaisceart níos mó mar nach bhfuil
sé as an ghnáth earraí bheith níos
saoire ó dheas ná mar atá ó thuaidh

den teorainn. Is £2 (€2.45) atá ar
Hellman’s Light Mayonnaise
Squeezy in ASDA sa Tuaisceart ach
tá sé ar fáil ar€1 an tseachtain seo i
Whoriskey’s, Ráth Mealtain, Dún na
nGall. Tá €1 ar Duck (glantóir lei-
thris) tígh Whoriskey: is £1 (€1.22)
atá air in ASDA.

Tá praghas ard an pheitril agus an
díosail ag cur bac ar an taisteal.
Dúirt John McAteer as Baile an
Chnoic i bhFánaid nach bhfuil
daoine ag déanamh siopadóireach-
ta, in áit ar bith. “Níl siad fiú ag dul
isteach go Leitir Ceanainn, de bharr
phraghas an pheitril,” ar seisean.
“Tá siad ag ceannach na dtairiscintí
speisialta sna siopaí thart anseo.”

Labhair Gaelscéal le daoine ar fud

fad na Teorann ar an taobh ó dheas.
Bhí an scéal céanna acu ar fad – níl
daoine ag dul ó thuaidh. Tá sin le
feiceáil i mbailte cois teorann sa
Tuaisceart. Bhíodh plódú tráchta
Dé Sathairn ar an bhóthar aniar
isteach go hInis Ceithleann, le
tomhaltóirí as iarthar na tíre. Ní
raibh a leithéidí ann Dé Sathairn seo
caite. Dúirt bainisteoir sinsearach in
Tesco go raibh ollmhargaidh Inis
Ceithleann agus Dhroichead na
Banna go mór i muinín
thomhaltóirí an deiscirt: ní raibh
siad ag dul go maith, go háirithe Inis
Ceithleann. 

Ag tús 2009, bhí thart ar 3% de
mhargadh iomlán grósaeireachta
an Deiscirt ag ASDA in Inis Ceith-

leann. Dúirt foinse in ASDA go raibh
díolacháin an tsiopa anois 4% faoi
na spriocanna a bhí aige. 

Tá an lagú sa euro ar leas lucht an
Tuaiscirt a cheannaigh tithe cois
teorann nuair a bhí an euro níos
laige. Labhair Gaelscéal le fear a
cheannaigh teach, tráth gurbh fhiú
65p Sasanach an euro. “Tá sé crua
ar fad, ach ní díreach chomh crua,”
ar seisean.

Fágann titim an euro go dtig leis
an taoide cois teorann tiontú ar fad.
Deich mbliana ó shin, b’fhiú 64p
Steirling an euro. Bhí Dún Dealgan,
Baile Mhuineacháin, Sligeach agus
Leitir Ceanainn plódaithe le

Tuaisceartaigh: bhí Inis Ceith-
leann agus an Srath Bán folamh.

Oidhreacht Rann na Feirste seolta
Eoin Mac Garvey

RINNEADH an leabhar agus an
dlúthdhiosca Oidhreacht Rann na
Feirste a sheoladh in Áislann Rann
na Feirste ag an deireadh seach-
taine, leabhar ina bhfuil scéalaíocht,
filíocht agus amhránaíocht na háite.

Seo an séú leabhar déag ó pheann
Phádraig Uí Bhaoighill, ar de bhu-
nadh Rann na Feirste é, agus tá sé
bunaithe ar léacht a thug sé do Chu-
mann Seanchais agus Staire Chloch
Cheann Fhaola in 2006. Ag an am
moladh dó an leacht a chur i
bhfoirm leabhair, rud atá déanta
anois aige.

Ba leacht chuimhneacháin
Chonall Uí Domhnaill (Condy Mhicí
Hiúdaí) a bhí ann agus bhunaigh Ó
Baoighill an léacht ar oidhreacht
agus ar dhúchas Rann na Feirste, áit
dúchas Chonaill Uí Dhomhnaill.

Sa leabhar tá cur síos faoi theagh-
lach Mhicí Hiúdaí, faoin obair a
rinne a dheartháir, Hiúdaí Mhicí,
don cheol agus don tseanchas, mar
a rinne Aodh Ó Duibheannaigh as
Rann na Feirste a bhfuil a chuid
amhrán ar an dlúthdhiosca. Tá go
leor eolais sa leabhar faoi scéalaithe
móra Rann na Feirste mar Mhicí

Sheáin Neill, Annie Bhán agus Neidí
Frainc, agus faoi scéalaithe gan
iomrá a raibh go leor ábhair acu,
cuid  mhaith nár cuireadh i gcló
riamh. Tá léiriú maith sa leabhar ar
an dóigh a dtáinig an scéalaíocht, an
fhilíocht agus amhránaíocht anuas
ó ghlúin go glúin agus tá an t-údar
bródúil go bhfuil Club Óige Rann na
Feirste ag cur na hoidhreachta
luachmhara seo chun cinn.   Is cin-
nte gur leabhar tábhachtach é seo
do na scoltacha agus d’aon duine a
thug cuairt riamh ar Choláiste
Bhríde i Rann na Feirste agus
cruthú ann go bhfuil na healaíona
dúchasacha chomh láidir agus a bhí
riamh ar an bhaile. Is é Niall Comer,
Uachtarán Chomhaltas Uladh,  a
rinne an leabhar a sheoladh agus
thug sé moladh mór don údar as an
saothar úr seo. I measc na n-
aoichainteoirí eile bhí Cathal Mac
Suibhne ó Chumann Seanchais
agus Staire Chloch Cheann Fhaola,
Seamus Mac Géidigh, Bainisteoir
Réigiúnach RTÉ Raidió na Gaeltach-
ta, Gráinne Nic Géidigh, Údarás na
Gaeltachta agus Bríd Anna Ní
Bhaoill. 

Bhronn an t-údar 300 cóip den
leabhar ar Áislann Rann na Feirste.

Niall Comer, Uachtarán Chomhaltas Uladh, a rinne an leabhar
‘Oidhreacht Rann na Feirste’ a sheoladh ag deireadh na seachtaine i
gcuideachta an údair, Pádraig Ó Baoighill. [PIC: EOIN MC GARVEY]

Ag ócáid a bhí in Ionad Naomh Pádraig, Dobhar, Gaoth Dobhair
Déardaoin seo caite, sheol Diarmaid Ó Mórdha, An Roinn Ealaíon,
Oidhreachta agus Gaeltachta, Plean Forbartha 2012-2016 don
ionad. Sheol Pól Ó Gallchóir, Ard Stiúrthóir TG4, Plean Teanga don
ionad féin agus sheol Brídín Ní Mhaoldomhnaigh, Ros na Rún,
suíomh úr gréasáin don ionad. Ina gcuideachta tá Máire Uí
Chomhaill, bainisteoir agus Páidí Ó Baoill, uachtarán Ionad
Naomh Pádraig.[PIC. TOMÁS Ó CUIREÁIN]

An gníomhaire soisialach neamhspleach,
Mícheál Choilm Mac Giolla Easpaig, le ceann de
na comharthaí i gcoinne na dtaillí tí a scriosadh
ar na mallaibh i nGaeltacht Thír Chonaill

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / scoil@gaelsceal.ie

Páipéar 1: Ceapadóireacht

C         Alt Nuachtáin/Irise
Iarrtar ort alt nuachtáin/irise a scríobh sa scrúdú. D’fhéadfadh an t-alt seo a bheith bunaithe ar
agallamh a chuir tú ar dhuine éigin, ar litir a léigh tú i nuachtán nó iris, ar fhógra a léigh tú i
nuachtán nó iris, ar chlár teilifíse a chonaic tú, ar scannán a chonaic tú, srl. Is beag difríochta atá
idir an t-alt agus an aiste, dáiríre.

Alt Samplach
Léigh tú fógra sa nuachtán ‘Gaelscéal’ ag lorg alt ó dhaltaí Ardteistiméireachta ar an ábhar ‘Tá
tionchar mór ag na meáin chumarsáide ar aigne na n-óg.’ Scríobh an t-alt a chuirfeá féin chuig
an eagarthóir ar an ábhar sin.

Ar an gcéad dul síos, ba mhaith liom a rá go n-aontaím leis an ráiteas atá mar theideal ar an alt
seo. Níor thuig mise go dtí le fíordhéanaí an tionchar atá ag na meáin chumarsáide  go háirithe
ag an teilifís  ar aigne agus ar dhearcadh na n-óg. Níl dabht ar bith i m'aigne ach go dtéann na
meáin chumarsáide i bhfeidhm ar an óige is go mbíonn daoine óga áirithe faoi gheasa ar fad acu.

An drochthionchar nó dea-thionchar a bhíonn ag na meáin ar an óige? Creidimse gur
drochthionchar a bhíonn i gceist. Déanann na meáin chuile iarracht greim a fháil ar aigne na n-
óg. Tá siad den tuairim go bhfuil daoine óga goilliúnach agus solúbtha. Díríonn siad cláir orthu
agus is í an aidhm a bhíonn ag na cláir seo ná dúshaothrú na n-óg.Táim ag tagairt do chláir cheoil,
do chláir fhaisin agus do chláir a théann faoi scáth fearthainne an téarma 'cláir do dhaoine óga'. Is
annamh a fhaigheann tú clár maith atá déanta don óige. Is amhlaidh a bhíonn na cláir seo lán de
bholscaireacht chun an óige a mhealladh. Cuireann cláir den sórt seo deistin orm. 

Anuas air sin bíonn an teilifís breac le fógraí atá dírithe ar an óige, fógraí ina ndéantar earraí a
dhíol trí húsáid a bhaint as manglam den ghnéas is den fhoréigean. Tá lucht déanta na bhfógraí
seo ag iarraidh teacht i dtír ar an óige ar bhealach ciniciúil, dúshaothrach. Is fuath liom é sin.
Creidim go mbíonn tionchar mór ag an teilifís ar dhaoine óga is go ndéanann siad aithris ar chuid
de na nithe a théann i bhfeidhm orthu. Ní haon ionadh é go bhfuil an óige faoi anáil an óil agus na
ndrugaí agus sa lá atá inniu ann. Níl siad ach ag déanamh aithrise ar a bhfeiceann siad ar scáileán
na teilifíse.

Anuas air sin, déanann na meáin chuile iarracht a gcuid smaointe truaillithe a bhrú ar an óige is
gan ligint dóibh smaointe agus tuairimí dá gcuid féin a bheith acu. Ós rud é go gcaitheann daoine
óga an t-uafás ama gafa ag na meáin, ní bhíonn an deis acu machnamh  ar a son féin. Measaim
gur tragóid mhór é sin. Ba cheart go mbeadh an óige fiosrach, dúshlánach is go mbeidís ag ceistiú
na nithe atá ag tarlú thart timpeall orthu. Ábhar machnaimh don óige? Ní dóigh liom é. Tá's agam
go gcuirtear seirbhís mhaith ar fáil don óige ar an teilifís ó am go chéile ach fós féin seasaim an
fód nuair a deirim gur drochthionchar ar an iomlán a  bhíonn ag na meáin ar an óige.

Ceist 4     Litríocht Bhreise
4B          A Thig Ná Tit Orm          Maidhc Dainín Ó Sé
“Tugann Maidhc Dainín cuntas an-taitneamhach sa chuid tosaigh den leabhar seo ar shaol
buachalla óig ag éirí aníos sa Ghaeltacht sna daichidí agus sna caogaidí.” É sin a phlé.

Aontaím go huile is go hiomlán leis an ráiteas thuas. Níl dabht ar bith faoi ach go dtugann
Maidhc Dainín Ó Sé cuntas an-taitneamhach dúinn ar shaol an bhuachalla óig agus é ag éirí aníos
i nGaeltacht Chorca Dhuibhne sna daichidí agus sna caogaidí. Éiríonn leis é seo a dhéanamh go
héifeachtach agus go healaíonta trí chuntas fírinneach, fuinniúil, spreagúil a chur os ár gcomhair.
Chomh maith le sin baineann sé úsáid as an ngreann agus is é seo ceann de na tréithe is suntasaí
sa leabhar.

Tá an greann seo le feiscint sa chuntas a thugann sé dúinn ar an gcéad lá a chuaigh sé chun na
scoile, go háirithe agus é ag déanamh cur síos ar a mháthair bhocht agus í ag iarraidh é a
ghlanadh agus a sciúradh roimh dhul ar scoil dó. Tá cuntas an-taitneamhach aige ar na cluichí
caide a bhíodh ar siúl ag na buachaillí i gclós na scoile agus ar an gcoimhlint ghéar a bhí eatarthu
agus iad ar thóir na liathróide.

Tugann Maidhc Dainín suntas freisin do shaol agus do chultúr na dtincéirí. Bhí sé faoi gheasa,
ach go háirithe, ag seanfhear agus é ag déanamh sáspain as stáin. Thuig an t-údar, fiú agus é ina
gharsún óg, gur ceird faoi leith a bhí anseo agus bhain sé an-sult go deo as a bheith ag breathnú ar
na tincéirí agus iad i mbun oibre. Thug sé suntas chomh maith d’urlabhra na dtincéirí agus an
saibhreas neamhchoitianta cainte a bhíodh ar a dtoil acu.

Bhíodh sé mar nós ag na buachaillí ag an am breith ar bhradáin go neamhdhleathach san
abhainn. Ceird faoi leith a bhí anseo freisin, ceird a d’fhoghlaim buachaillí na háite agus iad fós
an-óg. Chomh maith le sin bhíodh an-tóir go deo ag garsúin ar thobac agus ar thoitíní ag an am
sin. Ní bheadh aon bhuachaill sna déaga tagtha in inmhe fir i gceart gan ‘buit’ toitín a bheith sáite
ina bhéal aige. 

Nuair a bhí an t-údar ag freastal ar cheardscoil an Daingin bhíodh na buachaillí faoi dhraíocht
ag obair an ghréasaí, agus bhaineadh siad an-taitneamh as a bheith ag féachaint air agus é i mbun
oibre. Bhaineadh na buachaillí sa cheardscoil an-sult as rásaí na naomhóg sa Daingean chomh
maith. Tugann sé cur síos an-suimiúil dúinn ar an gcraic a bhíodh ag buachaillí na háite nuair a
bhíodh na cúrsaí samhraidh Gaeilge ar siúl i Halla na Muirí agus iad sa tóir ar na cailíní ag an
gcéilí, ag iaraidh dallamullóg a chur ar na múinteoirí ag tithe na gcailíní istoíche agus mar sin de. 

Páipéar 2: Litríocht Bhreise

Páipéar 2: Ceist 2

Prós Ainmnithe
Sliocht as Hurlamaboc Eilís Ní Dhuibhne
Déan cur síos gairid ar an bpictiúr de shaol na cathrach a chuirtear os ár gcomhair sa sliocht seo
as an úrscéal Hurlamaboc.

Ar an gcéad dul síos ba mhaith liom a rá nach pictiúr idéalach, rómánsúil de shaol na cathrach
a chuirtear os ár gcomhair sa sliocht seo. Tugtar léargas dúinn ar shaol lucht an rachmais a bhfuil
cónaí orthu ar Ascaill na Fuinseoige, bóthar an-ghalánta i nDeisceart Bhaile Átha Cliath. Is daoine
baothghalánta, ardnósacha, saibhre iad formhór na ndaoine a bhfuil cónaí orthu ar an mbóthar
seo. Cleachtann siad saol galánta agus tá neart airgid acu chun a chaitheamh ar éadaí faiseanta, ar
bhia blasta agus ar fhíon. 

Ís í Lisín an príomhcharachtar. Tá Lisín fionn, faiseanta, dathúil agus saibhir. Bíonn sí i gcónaí
ag iarraidh a bheith chun tosaigh ar a comharsana agus an lámh in uachtar a bheith aici orthu. Tá
gach einne den tuairim go bhfuil sí foirfe, í féin san áireamh! Is léir go bhfuil a fear céile, Pól, faoi
bhois chait aici. Fear saibhir é Pól ach is beag aird a thugann éinne air de bharr go bhfuil aird gach
éinne dírithe ar a bhean chéile álainn, fhaiseanta, fhionn.

Tá an chuma ar an scéal gur ré an Tíogair Cheiltigh atá á léiriú dúinn sa sliocht seo nuair a
chuaigh daoine áirithe as a meabhair glan maidir le héirí in airde, baothghalántacht agus ardnós.
Is pictiúr an-mhaith é den ré sin agus tá an léiriú a thugtar dúinn éifeachtach agus cruinn, dar
liom.

Filíocht Ainmnithe
Géibheann le Caitlín Maude
Cad é téama an dáin seo, dar leat? Is é téama an dáin seo ná an gaol atá ag an duine lena thimpeal-
lacht, dar liom. Is cuid lárnach dar dtimpeallacht nádúrtha iad na hainmnithe fiáine. Taca an ama
a scríobhadh an dán seo bhí an scannán Born Free (1966)  le feiceáil sna pictiúrlanna ar fud an
domhain. Bhain ábhar an scannáin leis an lánúin Joy agus George Adamson a thóg an leon
baineann, Elsa, ó bhí sí ina coileán beag go dtí go raibh sí fásta suas. Thóg siad í ina timpeallacht
nádúrtha sa Chéinia san Afraic agus scaoil siad thar n-ais arís í i measc na leon nuair a bhí sí
tógtha acu. Bhí siad glan i gcoinne an tsaoirse a bhaint d’ainmnithe fiáine agus iad a chur i ngéib-
heann i ngairdíní na n-ainmnithe. Bhí siad den tuairim go raibh sé seo glan in aghaidh nádúr an
ainmhí, go raibh sé cruálach, go raibh sé barbartha agus go raibh sé mí-nádúrtha.

Bhí Caitlín Maude den tuairim chéanna. Feicimid go soiléir sa dán seo mar a loiteann an easpa
saoirse dínit an ainmhí agus mar a bhriseann sé a spiorad:

ach anois
luím síos
agus breathnaím trí leathshúil
ar an gcrann aonraic sin thall

Tá sé soiléir nach réitíonn sé leis an ainmhí a bheith i ngéibheann agus go mb’fhearr go mór leis
a bheith ina chónaí ina thimpeallacht nádúrtha féin.

Déan cur síos gairid ar an gcodarsnacht atá sa dán.
Tá codarsnacht láidir sa dán idir shaoirse agus daoirse, idir thimpeallacht nádúrtha an ainmhí

agus thimpeallacht mhí-nádúrtha ghairdín na n-ainmnithe. Nuair a chailleann ainmhí (nó duine)
a shaoirse cailleann sé a dhínit, a fhuinneamh, a neart, a anam.

Ag tús an dáin tá saoirse ag an ainmhí. Níl cíos, cás ná cathú air agus saol lúcháireach, iontach á
chaitheamh aige:

croithfinn crainnte na coille
tráth
le mo gháir

Ach ansin beirtear air agus caitear isteach sa sú é agus baintear a shaoirse de. Sa phróiseas
déantar an-damáiste do mheon agus d’anam an ainmhí. Cailleann sé a neart agus a áilleacht.
Cailleann sé a chuid fuinnimh. Cailleann sé dóchas. Caitheann sé an lá ina shuí ag breathnú ar
chrann aonraic, an t-aon rian den fhorais atá fágtha. Tá an créatúr bocht lagbhríoch, croíbhriste
agus i ndeireadh na feide. Is beag dóchas atá aige go bhfeicfidh sé a thimpeallacht nádúrtha arís:

tagann na céadta daoine
chuile lá
a dhéanfadh rud ar bith
dom
ach mé a ligean amach

Tuigeann sé go bhfuil a phort seinnte agus nach bhfuil i ndán dó feasta ach a bheith i bpríosún
is gan éinne chun teacht i gcabhair air agus é a scaoileadh saor.

Suíomh nua dheartha Gaelscéal ar Scoil
www.oideachas.gaelsceal.ie

Tá an t-ábhar bhreise seo leanas le fáil ar suíomh nua
dheartha Gaelscéal ar Scoil :

• Ábhar tacaíochta do béaltrialacha na hArdteiste agus Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na 

míreanna idirlín “Na Rúin”
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.

Páipéar 2: Ceist 3

C        Díospóireacht/Óráid
Díospóireacht Shamplach
Maidir leis an rún seo thíos, scríobh an chaint a dhéanfá i ndíospóireacht scoile ar son nó in
aghaidh an rúin sin:

“Is í Éire an tír is fearr ar domhan.”
A chathaoirligh, a mholtóirí, a mhúinteoirí agus a chomhscoláirí táim glan in aghaidh an rúin

sheafóidigh seo. Nach orm atá an t-ádh, a chairde, go bhfuilim in aghaidh an rúin! Nach orm atá
an trua do lucht an fhreasúra atá ar son an rúin agus atá ag iarraidh an rud atá dochosanta a cho-
saint. Is jóc ceart é an rún seo, a chairde. Níl ciall ar bith leis. Caithfidh go bhfuil an duine a chum
is a cheap glan as a mheabhair ar fad!

B’fhéidir go raibh sé fíor a rá gurbh í Éire an tír ab fhearr ar domhan daichead bliain ó shin.
Chuir mé ceist ar mo sheanathair agus dúirt sé liom go raibh an saol go hiontach sna blianta 1969
– 1979 ach go raibh sé go hainnis ina dhiaidh sin. Deir mo dhaid liom go raibh an saol go deas in
Éirinn ó 1993 – 2008 freisin. Is féidir liom féin a rá go cinnte go bhfuil an saol in Éirinn go
huafásach ó 2008 ar aghaidh. “Is í Éire an tír is fearr ar domhan.” Bréag. “Is í Éire an tír is measa ar
domhan.” Sin an fhírinne.

Inseoidh mé daoibh cén fáth. Sa bhliain 2008 thit an tóin as eacnamaíocht na tíre seo, a
chairde. Thit an tóin as na bainc agus chuaigh cúrsaí na tíre chun olcais ar fad. Tháinig deireadh
leis an Tíogar Ceilteach agus fuaireamar amach go rabhamar bancbhriste agus nach raibh ceint
rua sa tír. Thosaigh cúlú eacnamaíochta, cúlú eacnamaíochta atá ag bailiú nirt ó shin i leith.
Cúpla bliain ó shin ghabh an IMF seilbh ar thír na hÉireann. Chailleamar ár saoirse mar náisiún
agus anois táimid faoi bhois chait ag an Aontas Eor-
paigh.

Tuigeann sibh faoi mar atá cúrsaí. Cuireadh seiftean-
na déine i bhfeidhm agus muirear teaghlaigh ina dteann-
ta. Tá suas is anuas le leathmhilliún duine dífhostaithe. Tá
na mílte ag dul ar imirce gach bliain. Is beag dóchas atá
fágtha. Táimíd go léir i ndeireadh na feide ar fad. Rún gan
chiall atá againn anseo, a dhaoine uaisle. Ní hí Éire an tír is
fearr ar domhan ach an tír is measa. Go raibh míle maith
agaibh as éisteacht bhéasach a thabhairt dom.

Ceist 1   Prós Liteartha
Léigh an sliocht seo a leanas agus freagair na ceisteanna a ghabhann leis.
Peig ar Scoil
1. Nuair a shroicheamar teach na scoile bhí na scoláirí go léir bailithe ann romhainn, ach ní raibh
an máistir tagtha fós. Is gearr go bhfaca mé ag teacht é an bóthar anoir. Bhí balla maith ard ar an
taobh amuigh de theach na scoile. Bhí trí nó ceathair de staighrí ag dul suas ann. Nuair a tháinig
an máistir chomh fada leis, cibé gleo nó fothram a bhí ag na páistí roimhe sin bhí siad go ciúin
ansin. Bhí mé féin ag féachaint air, agus á thabhairt faoi deara.

2. Balcaire leathan íseal meánaosta ba ea é, gan cuma ró-shláintiúil air. Bhí sé dian air na staighrí
suas a chur de, ach d’éirigh leis an beart a dhéanamh. Nuair a chuaigh sé go dtí an doras, thar-
raing sé eochair as a phóca agus d’oscail sé an doras.

3. Seo leis na páistí go léir isteach agus shuigh gach rang acu ar a mbinse féin. Bhí greim an duine
bháite agam féin ar Cháit, agus dhá bhullán súl agam le heagla agus le hionadh. Dá mhéad scóip a
bhí orm ar maidin, deirimse leat go raibh mé ciúin go leor anois. Bhí súil sall agus abhus agam, ag
tabhairt gach aon ní faoi deara. Bhraith mé an doras á oscailt; d’fhéach mé ina threo, agus is amh-
laidh a bhí brainse de bhean óg chaol ard dhubh ann, scáth fearthainne ina láimh aici, agus péire
d’fháinní buí ina cluasa. Níor stad sí go ndeachaigh sí suas go dtí an bord mar a raibh an máistir
ina shuí.
“Dia linn, a Cháitín,” arsa mise, “cé hí sin?”
“Sin í an Mháistreás, a chailín,” ar sise.

4. Thosaigh an Máistir ar na hainmneacha a ghlaoch os ard. Faoi mar a ghlaodh sé ainm, d’fhrea-
graítí le “Present, sir!” Nuair a bhí an méid sin déanta aige, ghlaoigh sé ar an dara rang suas chun
boird. Sin é an rang a raibh Cáit ann.
“Níl a fhios agam cad a dhéanfaidh mé anois leat,” ar sise.
“Rachaidh mise le do chois,” arsa mise agus greim daingean agam uirthi.
Níorbh aon mhaith di bheith liom; lean mé suas go dtí an bord í, agus mo cheann fúm le náire.

5. “Dar fia!” arsa an máistir, “tá scoláire breise inniu againn.”
Tagann sé chugam i leith, agus beireann sé ar láimh orm.
“Cén t-ainm atá ort?”
“Tá Peig Sayers, a Mháistir.”
“Tuigim,” ar seisean, agus chuir sé m’ainm ar an rolla. D’iompaigh sé thairis, agus thug sé leab-
hairín dom a raibh clúdach dearg air.
Bhí an oiread sin áthais or mag an am is dá mbeadh bó bronnta aige orm. D’fhan mé ag féachaint
ar mo leabhairín nó gur bhuail sé a dó dhéag a chlog. Osclaíodh an doras agus amach leis na
páistí.

A (Buntuiscint)
(i) Cén fáth, dar leat ar éirigh na scoláirí as an ngleo a bhí ar siúl acu? (Alt 1)
(ii) Déan cur síos ar an máistir. (Is leor dhá phointe eolais)  (Alt 2)
(iii) Cad chuige, dar leat, ar thug an máistir leabhairín do Pheig?  (Alt 5)

B (Léirthuiscint Ghinearálta)
(i) Luaigh dhá mhothúchán a léiríonn Peig sa sliocht seo, dar leat. I gcás ceann amháin

den dá mhothúchán sin tabhair píosa eolais as an téacs a léiríonn an mothúchán sin.
(ii) Déan comparáid idir an máistir agus an mháistreás mar a léirítear sa sliocht iad.
(iii) Ar thaitin an sliocht leat? Is leor dhá chúis a lua  do fhreagra.

Páipéar 2: ROINN 1

seifteanna déine – 
austerity measures; 
muirear teaghlaigh –
household charge

Gluais

OSPS - Aighneas i gcaidreamh

OSSP - Idirspleáchas
Tradáil Dhomhanda 
Tá an chuid is mo den trádáil
dhomhanda rialaithe ag comh-
lachtaí móra ar a dtugtar cor-
paráidí ilnáisiúnta. 

Comhlachtaí iad seo a bhfuil
monarchana agus oifigí acu in
níos mó ná dhá thír. 

Bíonn ceanncheathrúna na
gcomhlachtaí seo i dtíortha for-
bartha ach bíonn a gcuid táirgí á
dtáirgiú i dtíortha níos boichte
ina mbíonn an costas saothair
níos ísle, cáin níos ísle agus
dlíthe a bhaineann le coinníol-
lacha oibre níos laige. 

Tá na comhlachtaí seo an-
saibhir agus iontach
cumhachtach, m.s. tá ceannas
ag ceithre chomhlacht caife ar
beagnach leath de ghnó caife an
domhain. 

Tá cumhacht ollmhór ag
comhlachtaí cosúil le Primark

agus Nike ar thíortha atá i mbéal
forbartha.  

Siopaí Allais Nike
Tá stair fada ag Nike a bheith ag
úsáid siopaí allais in áiteanna
cosúil le an Indinéis, an tSín
agus Vítneam. 

Timpeallacht oibre atá in ann
a bheith dainséarach is ea na
siopaí allais. 

D’fhéadfadh oibrithe a bheith
ag obair le hábhair chon-
túirteacha, faoi teochtaí arda
agus ag fáil mí-úsáide ó fostóirí. 

Oibríonn na daoine sna siopaí
allais laethanta fada agus ar phá
i bhfad níos ísle ná an íosphá
maireachtála atá againne. 

Tá sé curtha i leith Nike go
bhfuil siad ag tógáil buntáiste as
na margaí saothair seo. 

Séanann Nike na líomhaintí
sin agus deir siad nach bhfuil

aon smacht acu ar na
monarchana. 

Tá Nike faoi bhrú chun a gcuid
coinníollacha oibre a fheabhsú. 

Gnáthrud is ea aighneas i gcaidrimh
agus is féidir leis a bheith  ina chuid
sláintiúil den chaidreamh. Tarlaíonn
aighneas de bharr difríochtaí. Tar-
laíonn sé nuair nach n-aontaíonn
daoine faoi luachanna, smaointe,
agus na rudaí atá uathu.  Ní féidir le
haon bheirt a bheith ar aon intinn
faoi gach rud i gcónaí. Tá sé táb-
hachtach foghlaim cén chaoi le
déileáil le haighneas in áit a bheith á
sheachaint. Cúiseanna aighnis i
gcaidrimh is ea gan a bheith ag éis-
teacht, éad, ag insint bréaga,
míthuiscint agus a bheith leith-
leiseach. 

Ag deileáil le haighneas
Má tá tú ag déileáil le haighneas ba
cheart scileanna maith cumarsáide a
úsáid. Ba cheart a theacht  ar
réiteach a bhfuil tusa agus an
duine eile sásta leis. Tá sé táb-
hachtach déileáil le haighneas
mar is é an toradh a d’fhéadfadh a
bheith air ná go gcaillfeadh tú do
chairde, go mbeadh troid ann, nó
easaontas agus uaigneas. Ní cheart
cur suas le foréigean fisiciúil in aon
chaidreamh nuair a bhítear ag
déileáil le haighneas.  

Noda chun a theacht ar réiteach ar
aighneas
1. Éist leis an méid atá an duine eile a
rá agus céard atá siad a mhothú.
Tiocfaidh tú ar réiteach níos fearr ar
an aighneas má éisteann tú leis an
méid atá le rá ag an duine eile. 
2. Ba cheart go mbeadh meas agat ar

thuairimí an duine eile agus de bharr
an measa sin go mbeidh tú ag iar-
radh a theacht ar an réiteach is fearr. 
3. Déileáil leis an aighneas atá ag
tarlú faoi láthair. Ná bí ag caint faoi
aighneas a tharla san aimsir chaite.
Ba cheart déileáil leis an bhfadhb atá
agaibh an nóiméad sin. 
4. Déan cinneadh an fiú aighneas a
bheith agat. Baineann sé go leor
fuinnimh  as duine aighneas a
réiteach agus uaireanta, ag braith ar
an gcás, ní fiú an tairbhe an tri-
oblóidí. 
5. Bí toilteanach maithiúnas a thab-
hairt do dhuine. Ní féidir a theacht ar
réiteach aighnis mura bhfuil tú sásta
maithiúnas a thabhairt do dhuine. 
6. Uaireanta caithfear dearmad a
dhéanamh ar aighneas. Murar féidir
a theacht ar réiteach ar aighneas ba
cheart dearmad a dhéanamh air. 

Plé sa rang
I noda uimhir a ceathair molann sé cinneadh a dhéanamh an fiú aighneas a bheith ann i
gcásanna faoi leith mar go mbaineann sé go leor fuinnimh  as duine oibriú tríd aighneas agus
uaireanta, ag braith ar an gcás, ní fiú an trioblóid a tharraingíonn sé. Déan plé sa rang ar chás
inár lig tú le haighneas mar nárbh fhiú an trioblóid é. 

Aighneas i gcaidreamh –
Conflicts in relationship;
Luachanna - Value’s;
Míthuiscint – 
Misunderstanding;
Leithleiseach – Selfish;
Easaontas – disagreement;
Foréigean fisiciúil - 
Physical violence;
Meas - Respect;
Maithiúnas - Forgiveness;
Toilteanach - Willing 

Gluais

Obair sa Rang
Seo lógónna de na 4 chomhlacht ilnáisiúnta eile is mó ar
domhan. Déan taighde ar líne an bhfuil stair de shiopaí
allais ag na brandaí seo. 

Tradáil Dhomhanda – 
Global trading;
Corparáidí ilnáisiúnta –
Multinational corporation
Ceanncheathrúna- 
Headquarter;
Siopaí allais - Sweat shop;
Margaí saothair -  labour
market;
Íosphá - Minimum pay;
Líomhaintí - allegation’s 

Gluais

Comhairle Gairmthreorach 

Tairiscintí ar shíntiúis Gaelscéal ar Scoil
Tá síntiúis do Gaelscéal ar Scoil le fáil ar phraghas speisialta íseal do mhúinteoirí agus do dhaltaí. Chomh maith le praghas
speisialta faigheann múinteoirí a ghlacann síntiúis : 

Dearbhán do Chló Iar-Chonnacht saor in aisce don mhúinteoir!
Tá Gaelscéal ar Scoil i gcomhar le Cló Iar-Chonnacht ag tabhairt deise do mhúinteoirí
dearbhán luach €20 saor in aisce a bhuachan má chuireann siad isteach ordú de thrí
shíntiús ar a laghad do Ghaelscéal!

agus: Cóip de Ghaelscéal saor in aisce don mhúinteoir!

Tá Gaelscéal ar Scoil ag tabhairt deise do mhúinteoirí a chuireann ordú mór isteach 
dá ranganna cóip den nuachtán a fháil dóibh féin, saor in aisce, don chuid eile den scoilbhliain!

Is féidir foirm síntiúis a íoslódáil ag www.gaelsceal.ie nó www.oideachas.gaelsceal.ie . 

Is féidir teagmháil a dhéanamh leis an gcomhordaitheoir oideachais ag scoil@gaelsceal.ie nó 091-897766.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Sraith phictiúir – Caitheamh Aimsire
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

OSPS - Oideachais Shóisialta Phearsanta agus slÁinte

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Caithfidh muid déileáil le cáineadh
agus moladh ar bhonn laethúil.
Léann muid leabhair agus ailt a
mhaíonn nár cheart daoine a
cháineadh agus gur cheart dúinn iad
a mholadh. Is deacair déileáil le
cáineadh. Is féidir leis an cháineadh
goilliúint ar dhuine, go háirithe má
tá lagmheas agat ort féin. Tá
cineálacha difriúla cáinte ann:

Léirmheastóireacht chuiditheach
Is é aidhm na léirmheastóireachta

cuidithí ná cúnamh a thabhairt do
dhaoine. Sampla de cháineadh
cuiditheach ná nuair a dhéanann
múinteoir léirmheas ar d'obair
bhaile, obair ranga agus scrúduithe.
Tríd an cháineadh a dhéanann an
múinteoir is féidir leat feabhas a
chur ar do chuid oibre. Is ceart díriú

ar na pointí a luann sí, iad a fheabh-
sú agus tairbhe a bhaint as an méid a
dúirt sí. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir leis an léirmheastóireacht
chuiditheach bheith chun leasa
duine má úsáidtear i gceart é. Is
féidir le cairde agus leis an teagh-
lach léirmheastóireacht
chuiditheach a dhéanamh ort agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht Dhiúltach
Is féidir leis an léirmheastóireacht

dhiúltach goilliúint ar dhaoine. Go
minic nuair a dhéanann daoine
léirmheastóireacht dhiúltach is
mian leo an duine eile a mhaslú
ionas go mothóidh siad go dona
fúthu féin. Sampla den léirmheast-
óireacht dhiúltach ná duine ag
insint do dhuine eile go bhfuil a
smideadh ag breathnú go
huafásach. Go hiondúil déanann
daoine léirmheastóireacht dhiúl-
tach mar go mothaíonn siad go dona
fúthu féin. Má dhéanann duine
léirmheastóireacht dhiúltach ort
cuimhnigh go bhfuil siad á déanamh

mar go mothaíonn siad go dona
fúthu féin. 

Moladh
Is rud simplí, cumhachtach é an

moladh. Mothaíonn daoine go maith

nuair a fhaigheann siad moladh. Tá
buntáistí go leor ag baint le moladh a
thabhairt, mar shampla ardmheas
ort féin agus féinmhuinín. Nuair a
bhíonn tú ag moladh duine tá sé táb-
hachtach a bheith macánta faoi. Níl

aon mhaith le moladh a thabhairt do
dhuine mura bhfuil tú macánta faoi.
Tá sé deacair ag daoine áirithe
glacadh le moladh. Má fhaigheann
tú moladh, bain taitneamh as agus
glac buíochas as.

Cáineadh agus Moladh

Gníomhaíocht 
Déan iarracht an ceithre abairt seo a leanas a athrú ó cháineadh go
moladh.

1. Cad a tharla do do ghruaig? Tá an chuma air gur búistéir a ghearr 
do ghruaig! 

_______________________________________________________________________________________

_______________________________________________________________________________________

2. Tusa ag casadh amhráin ag an cheolchoirm? Ní chasfaidh tú 
coirnéal! 

_______________________________________________________________________________________

_______________________________________________________________________________________

3. Tharraingeodh mo dheirfiúr trí bliana d’aois pictiúr níos fearr ná an 
pictiúr atá tarraingthe agatsa! 

_______________________________________________________________________________________

_______________________________________________________________________________________

4. Ní bhainfidh tú A amach ar an  tionscnamh sin. Níl sé sách maith.

_______________________________________________________________________________________

_______________________________________________________________________________________

Obair sa Rang
Déan liosta de shamplaí den
léirmheastóireacht
chuiditheach agus den
léirmheastóireacht dhiúltach. 

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

www.oideachas.gaelsceal.ie

Gníomhaíocht bunaithe ar
chúrsaí agus páirtithe polaitiúla

Gníomhaíocht 
1. Mar ghrúpa roghnaigh ceist 

thábhachtach. Tá cúig 
nóiméad agaibh chun 
cinneadh a dhéanamh. 
Is féidir an cheist a bheith 
bunaithe ar:

• Rud éigin a chuireann 
fearg oraibh

• Rud éigin a cheapann sibh 
atá míchothrom

• Rud éigin atá sibh in ann 
a athrú

• Rud éigin ba cheart a 

bheith athraithe
• Rud éigin a mothaíonn 

sibh láidir faoi.

Is féidir ceist a bhfuil taithí
agaibh féin air a roghnú. Seans go
mbainfeadh sé leis an scoil, leis

an bpobal nó leis an mbaile a
bhfuil sibh i bhur gcónaí ann.
B’fhéidir gur ceist chothro-
maíochta agus chomhionannais a
bheadh ann nó ceist a ardaíodh i
ranganna roimh ré. Bhur
gcomhairle féin.

3. Ar an mbileog oibre Forógra
Páirtí, caithfidh tú trí phointe a
scríobh síos faoin gceist tháb-
hachtach a roghnaigh sibh agus a
rá cén fáth gur roghnaigh sibh é.
Cén fáth gur cheart do dhaoine
tacú le bhur bpáirtí?

4. Anois go bhfuil ainm páirtí,
lógó agus ceist thábhachtach a
mothaíonn bhur bpáirtí láidir faoi
roghnaithe agaibh, cén chaoi a
ndéanfaidh sibh feachtas chun
poiblíocht a fháil le haghaidh
bhur gceiste agus chun daoine a
spreagadh le vótáil daoibh? Céard
iad bhur straitéisí feach-
tasaíochta?

5. Cén chaoi a gcuireann sibh
sibh féin i láthair i rith an fheach-
tais? Cuimhnigh go mbeidh
daoine ag vótáil DAOIBHSE agus
ar son bhur gceiste. Cad é an
íomhá atá sibh ag iarraidh a chur i
láthair nuair a bhreathnaíonn
daoine oraibh? 

Nuair atá an ceacht
críochnaithe ag na daltaí,
fiafraigh de cheannairí na bpáir-
tithe a gcuid oibre a ghreamú den
bhalla. Cuir i láthair an t-ábhar os
comhair an ranga agus labhair ar a
bhfuil déanta. 

(Gníomhaíocht cruthaithe ag 
Conor Harrison agus PDST) 

2. Nuair a roghnaíonn sibh an cheist tá sibh chun páirtí polaitíochta a bhunú in éineacht le daoine eile a
mhothaíonn láidir faoin gceist chéanna. Tá deich nóiméad ag an ngrúpa chun cinneadh a dhéanamh ar ainm
bhur bpáirtí polaitíochta agus chun lógó a dhearadh. Líonaigí isteach é ar bhileog oibre  Lógó Páirtí / Siombail.
Ainmnigh ceannaire páirtí taobh istigh den ghrúpa. Caithfidh sibh prionsabail agus sluán a bhunú. Tabharfaidh
na prionsabail le fios cé atá in ann a bheith páirteach sa pháirtí. An bhfuil polasaí agaibh ar chomhionannas? Cén
chaoi a ndéannann sibh cinneadh? Déan sluán atá feiliúnach do phrionsabail agus do pholasaithe an pháirtí.

Seo cuid de na siombailí / lógónna atá ag na príomhpháirtithe polaitíochta in Éirinn. Tá páirtithe ann freisin,
cosúil leis an gComhar Críostaí, an Páirtí Cumannach, Muintir na hÉireann, an Páirtí Sóisialach Náisiúnach,
Páirtí an Dlí Nádúrtha, Sinn Féin Poblachtach, Socialist Workers Party agus Páirtí na nOibrithe srl.

Úsáid an bosca thíos chun ainm do pháirtí agus an tsiombail a chur in iúl. Mínigh céard a chiallaíonn an 
tsiombail.

Lógó Páirtí / Siombail Roghnaigh muid an tsiombail / lógó seo mar: 

Nóta do mhúinteoirí

Tabharfaidh an ceacht seo
deis do dhaltaí tuiscint a fháil
ar conas a fhoirmítear páirtithe
polaitíochta. Cuirfear béim ar
chúrsaí atá tábhachtach do na
daltaí féin agus ar dhóigheanna
le daoine eile a chur ar an aird-
eall faoi na cúrsaí sin. Mar
chuid den cheacht smaoi-
neoidh na daltaí ar straitéis
feachtasaíochta le fógraíocht a
dhéanamh ar cheisteanna táb-
hachtacha agus le daoine a
spreagadh le vótáil dóibh. Cuir
teorainn chúig nóiméad le gach
tasc chun fócas a thabhairt do
na daltaí. Ba cheart gur leor
ama é sin le haghaidh aiseolais
ar an ngníomhaíocht. B’fhéidir
go dteastódh leidíocht ó chuid
de na grúpaí chun iad a chur ag
smaoineamh faoi céard a
chaithfidh siad a dhéanamh.
Tabhair cóip de lógó na bpáir-
tithe do gach grúpa agus
leathanach forógra.

SRAITH PICTIÚR 3 
FOCLÓIR
1. Aerfort Bhaile Átha Cliath
2. Lár na cathrach
3. Timpeall na cathrach 
4. Na Radhairc shuimiúla
5. An túr solais
6. An zú
7. Páirc an Fhionnuisce
8. Staid nua an Aviva
9. Béile i mbialann deas
10. Dráma 

CEISTEANNA
1. An gceapann tú gur bhain siad 

taitneamh as an lá?
2. An dtaitneodh turas mar seo 

leatsa?
3. Cá ndeachaigh tú ar laethanta 

saoire anuraidh?
4. An raibh tú riamh ag gairdín na

n-ainmhithe/an Zú?

NATHANNA BREISE 
• I dtosach báire
• Ina dhiaidh sin
• Tar éis tamaill
• Ag deireadh an lae
• Bhuel…
• De réir dealraimh 
• Bhí siad caite amach!
• Is léir gur bhain gach duine 

an-taitneamh as an lá!
• Bhí na cailíní stiúgtha leis an 

ocras

Múinteoirí féachaigí ar leathanach facebook Chomhar na Múinteoirí
Gaeilge chun cóip de bhileog oibre do dhaltaí atá oiriúnach do na sraith pic-
tiúr a fháil don rang

AN CÚLÚ EACNAMAÍOCHTA – ÉIRE 2012 –
CÉARD A THARLA?

Ailt chabhracha bunaithe ar ‘Ábhar
beagáinín níos deacra’ don Bhéaltriail 2012’
An cúlú eacnamaíochta
Ní féidir a shéanadh go bhfuil drochbhail ar chúrsaí eacnamaíochta na tíre seo faoi láthair. Bhí
airgead againn go flúirseach cúpla bliain ó shin, le linn ré an Tíogair Cheiltigh, ach tá an ré sin thart
anois agus an tíogar imithe uainn! Is fadhb mhór í an cúlú eacnamaíochta in Éirinn inniu dar liom
mar tá go leor daoine dífhostaithe agus míshásta. Rinne an rialtas go leor leor ciorruithe le cúpla
bliain anuas agus tá scata daoine ag fulaingt de bharr na gciorruithe sin. D’eascair a lán fadhbanna
as an gcúlú eacnamaíochta. Tá go leor daoine dífhostaithe anois. Tá a lán daoine óga ag dul ar
imirce anois chomh maith. Tá aithne agamsa ar chúpla duine ó mo cheantar féin a d’imigh chun na
hAstráile anuraidh. Tá súil agam nach mbeidh orm féin dul ar thóir oibre thar lear nuair a bheidh an
scoil fágtha agam. Lá i ndiaidh lae anois, cloistear scéalta sna meáin faoi mhonarchana ag dúnadh,
oibrithe á ligean chun bealaigh, rátaí dífhostaíochta ag ardú. Táim tinn tuirseach de na scéalta seo!

Na difríochtaí a thug mise faoi deara i mo shaol
Cinnte, chuir an cúlú eacnamaíochta isteach ormsa. Déarfainn go raibh éifeacht ag an gcúlú ar gach
duine in Éirinn, beagnach. I mo cheantar féin thug mé faoi deara gur dhún go leor siopaí áitiúla síos
an bhliain seo caite. Chomh maith leis sin, ní thugann mo thuismitheoirí airgead póca dom a thuil-
leadh. Ach tuigim nach féidir leo. Caithfimid a bheith níos cúramaí faoi chúrsaí airgid anois. An
samhradh seo caite, fuair mé post samhraidh chun roinnt airgid a shaothrú dom féin. Bhí an t-ádh
liom an post a fháil mar níor éirigh le go leor de mo chairde post a fháil, bhí cúrsaí chomh dona sin!
Tá an t-ádh dearg liom freisin mar tá mo thuismitheoirí
fós ag obair, buíochas le Dia.  

Cén réiteach atá ar na fadhbanna seo?
Bhuel, níl a fhios agam chun a bheith macánta. Caithfidh
mé a admháil, nach bhfuil mórán suime agam sna cúrsaí
seo agus nach dtuigim cúrsaí eacnamaíochta ró-mhaith
ach an oiread.  Ach is dócha go gcaithfimid a bheith
dóchasach faoi chúrsaí mar ní bhíonn in aon rud ach seal,
mar a deir an seanfhocal agus is dóigh liom gur fíor dó. 

CÚINNE NA TEICNEOLAÍOCHTA
Bain triail as an tasc seo le rang idirbhliana 

• Foghlaimeoidh na daltaí conas íomhánna a aimsiú/úsáid ón idirlíon
• Cuirfidh siad snas ar a gcuid scileanna ríomhaireachta trí mheán na Gaeilge
• Is modh maith é seo chun dul siar a dhéanamh ar thopaic atá déanta cheana féin 
• Ag deireadh na bliana beidh fillteán deas acu don Ghaeilge

Roghnaigh topaic éigin atá clúdaithe agat sa rang don seisiún m. sh: ‘An Caitheamh Aimsire is
Fearr Liom’, ‘ An Clár Teilifíse is Fearr Liom’. 

Bí cinnte tascanna agus treoracha soiléire a thabhairt don rang, mar shampla:

Chun lán-mharc a ghnóthú don tasc seo caithfidh tú;
1. Alt a scríobh ar an topaic  [150 focal ar a laghad]
2. Úsáid a bhaint as 4 íomhá
3. clónna difriúla [fonts] a úsáid 
4. Leas a bhaint as Wordart don teideal
5. Bheith fíor-chúramach faoi litriú agus rialacha gramadaí na Gaeilge sa phíosa

CONAS ÍOMHÁ A AIMSIÚ & A ÚSÁID
1. Téigh chuig www.google.ie

2. Osclóidh leathanach mar seo
• Cliceáil ar ‘Gaeilge’
• Cliceáil ar Íomhánna
• Cuardaigh an íomhá atá uait

3. Déan deas-chliceáil ar an
Íomhá agus roghnaigh ‘Save as’
nó ‘ Copy’ 

4. Má roghnaíonn tú ‘copy’ beidh 
tú ábalta ‘paste’ a dhéanamh sa doiciméid.
Nó má roghnaíonn tú ‘Save as’ téigh chuig ‘insert’ pictiúr chun an íomhá a chur 
isteach i do dhoiciméid.  

Nathanna deasa le foghlaim
Ní bhíonn in aon rud ach seal
Tá an t-ádh dearg liom
Caithfidh mé a admháil
Ní féidir a shéanadh 

Forlíonadh na Múinteoirí ó Chomhar na Múinteoirí Gaeilge

Foclóir
Athrú ollmhór
Ré an Tíogair Cheiltigh thart
An tír i sáinn 
Géarchéim eacnamaíochta/
lag trá eacnamaíochta
Easpa airgid
Easpa dóchais
Easpa muiníne

Na fadhbanna a d’eascair ón gCúlú 
Eacnamaíochta
Comhlachtaí / Siopaí ag dúnadh síos
Eastáit tithíochta folamh
Fadhb na bochtaineachta ar leac an dorais arís
Dífhostaíocht & duairceas i réim 
Imirce agus an bád bán ag mealladh na n-óg

Cé atá freagrach?
An rialtas / Na polaiteoirí?
Pobal na hÉireann?

Na Forainmneacha Réamhfhoclacha
Is cumasc é an forainm réamhfhocal de ‘réamhfhocal’ + ‘forainm’, mar shampla: 
‘ar’ + ‘mé’ = orm; ‘chuig’ + ‘sé’ = chuige; ‘do’ + ‘tú’ = duit.

R. 1ú 2ú 3ú f 3ú b 1ú Iol 2ú Iol 3ú  Iol.
ar orm ort air uirthi orainn oraibh orthu
ag agam agat aige aici againn agaibh acu
as asam asat as aisti asainn asaibh astu
chuig chugam chugat chuige chuici chugainn chugaibh chucu
de díom díot de di dínn díbh díobh
do dom duit dó di dúinn daoibh dóibh
faoi fúm fút faoi fúithi fúinn fúibh fúthu
i ionam ionat ann inti ionainn ionaibh iontu
le liom leat leis léi linn libh leo
ó uaim uait uaidh uaithi uainn uaibh uathu
roimh romham romhat roimhe roimpi romhainn romhaibh rompu
thar tharam tharat thairis thairsti tharainn tharaibh tharstu

Samplaí:
Is féidir linn an doras a oscailt.
Níl suim dá laghad aici sa spórt.
Bhain an madra geit asam.
Má bhrostaimid beimid sa bhaile rompu.
Chuaigh an carr tharainn faoi luas ard.

Freagraí ar CnG 5!
(i)bhus  (ii)mheánlae  (iii)gcruachás  (iv)mhaidin . . . go hoíche  (v)dhoras  (vi)fhreagra
(vii)fhuinneog.

Cúinne na gramadaí 6

ar
scoil

Le tacaíocht ó

www.oideachas.gaelsceal.ie

Filíocht Chomónta Ainmnithe:
An tEarrach Thiar  le  Máirtín Ó Direáin

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Prós Comónta Ainmnithe:
Dís  le  Siobhán Ní Shúilleabháin

Cúlra an dáin:
Seo ceann de na dánta is fearr atá

cumtha ag Máirtín Ó Direáin. Bhí Ó
Direáin den tuairim gurbh iad na focail,
an friotal agus an teanga na rudaí ba
thábhachtaí i ndán. Ba chuma, ar
bhealach, dar leis, faoi na smaointe agus
faoin tsamhlaíocht fiú. Seo mar a labhair
sé sa Réamhrá a bhí aige leis an gcnu-
asach Ó Mórna agus Dánta Eile (1957):

‘B’éigean dom rithim mo chuid
filíochta a bhunú ar rithim nádúrtha na
teanga féin mar a chuala mé í, gan a
malairt á cloisteáil agam ar feadh seacht
mbliana déag de mo shaol. . . Is dualgas
don fhile focal a chur ag rince os ár
gcomhair . . .’

Baineann sé úsáid as an bhfealsúnacht
seo sa dán An tEarrach Thiar. Ligeann sé
do na focail an pictiúr a dhathú, an scéal
a insint, an ceol a chumadh. Cruthaíonn
sé pictiúr de shlí bheatha mhuintir Árann
agus ar áilleacht an oileáin le linn an ear-
raigh sa dán. Ba mhaith a thuig sé, is léir,
go raibh meath ag teacht ar an saol trai-
disiúnta, primitíbheach sin in Árainn
agus go raibh deireadh ré an oileáin ag
teannadh leis go gasta.

Sraith de cheithre phictiúr atá sa dán,
gach ceann acu níos deise ná a chéile. Tá
radharc faoi leith i ngach véarsa. Anuas
ar na radharcanna tá fuaimeanna agus
dathanna a chruthaíonn an t-earrach san
anallód ina steilibheatha dúinn.

Déan cur síos gairid ar an gcaidreamh atá,
dar leat, idir an bhean agus an fear sa
ghearrscéal Dís.

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear ina
shuí cois na tine ag léamh an nuachtáin.Tá an
bhean suite trasna uaidh. Tá an leanbh ina
chodladh sa phram in aice láimhe.

Níl fonn cainte ar an bhfear. Tá a chloigeann
sáite sa nuachtán aige agus é an-soiléir nach
dteastaíonn uaidh a bheith ag comhrá lena
bhean chéile. Ar an dtaobh eile den scéal, tá sé
soiléir go dteastaíonn go géar ón mbean babhta
cainte a bheith aici lena fear céile. Tá sé soiléir
go bhfuil deighilt mhór eatarthu mar lánúin. Tá
sé soiléir freisin gur beag an meas atá ag an
bhfear seo – Seán – ar a bhean chéile. Tá sí
curtha ina háit – ina bosca – aige. Is fúithi siúd
cúramaí an tí ar fad agus aire a thabhairt don
leanbh ina dteannta. Ní theastaíonn uaidh aon
rud a chlos uaithi a chuirfeadh a háit sin i

mbaol.
Bíonn ionadh agus alltacht air a chloisteáil

uaithi go bhfuil sí míshona nó go bhfuil saoirse
de chineál ar bith de dhíth uirthi. Ní theast-
aíonn uaidh aon rud a chloisteáil faoi bhean an
tsuirbhé ach oiread. Ní theastaíonn uaidh an
socrú atá eatarthu a athrú ar ór nó ar airgead.
Ní úsáideann sé a hainm riamh nuair a
labhrann sé léi. Is fear céile ar an tseandóigh é.
Ní theastaíonn uaidh éisteacht léi agus titeann
sé ina chodladh faoin bpáipéar agus í fós ag
rámhaille léi, dar leis, faoi shaol na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhbanna,
ar thnútháin nó ar mhíshonas a mhná céile. Níl
uaidh ach an saol socair, síochánta, eagraithe
atá á chaitheamh aige a choinneáil sa tsiúl.

Cleachtaí:
(i) An mbeidh cupán tae (ag:tú), a Mháire?
(ii) Bhain sé (de:sé) a chóta.
(iii) Cad atá ag teastáil (ó:siad)?
(iv) Tá aithne (ag:sé) (ar:sinn).
(v) Níl maitheas ar bith (i: sí).
(vi) Tá talamh bhog (faoi:tú).
(vii) Tháinig na héin (chuig:sinn).

Gluais
caidreamh – relationship
deighilt – division
ag rámhaille – droning on
tnútháin – expectations.

I véarsa a haon tá fear ag obair sa ghort:
Fear ag glanadh cré
De ghímseán spáide . . .
Binn an fhuaim . . .

Sa darna véarsa tá fear eile ag baint feamainne ar an trá:
Fear ag caitheadh
Cliabh dá dhroim . . .
Ar dhuirling bháin . . .

I véarsa a trí feicimid go bhfuil na mná ag obair i dteannta na
bhfear ar an trá:

A gcótaí craptha,
Scáilí thíos fúthu:
Támh-radharc síothach . . .

Agus sa véarsa deiridh is ar an bhfarraige atá
siad ag saothrú:

Currach lán éisc
Ag teacht chun cladaigh
Ar ór-mhuir mhall . . .

Is cumasach agus is iontach na
pictiúir a chruthaíonn an file

dúinn sa dán. Seo ceann de na
dánta is fearr agus is snoite de

chuid an Direánaigh. 
Pictiúr lom, ealaíonta.

Patricia Uí Fhlaithearta, 
Comhairleoir Gairmtreorach

Má tá suim agat sna meáin agus san fhoil-
sitheoireacht is obair dhúshlánach í, beidh ort
cloí le spriocdhátaí i gcónaí agus oibriú sa lá nó
san óiche ag brath ar an scéal a bheidh tú a
chlúdach nó an eagraíocht fhoilsitheoireacht a
mbeidh tú ag obair léi. É sin ráite, is obair an-
sásúil í freisin.

Scannáin & Craoltóireacht
Theilifíse 
Bíonn go leor daoine ag obair san earnáil
“scannánaíochta agus chraoltóireachta”
Daoine a bhíonn ag déileáil le scannáin
bíonn siad ag deileáil leis an bpróiseas ar
fad, ón gcoincheap bunaidh agus an scríbh-
neoireacht scripte, go dtí an scannánú, an
eagarthóireacht agus an cur i láthair don
lucht féachana. Tógann sé go leor ama scan-
nán a chríochnú, d’fhéadfadh sé a bheith ag
dul ar aghaidh ar feadh cúpla mí nó cúpla
bliain fiú. 

Tá próifíl ard ag an tionscal scanná-
naíochta ach ag an am céanna tá sé cuíosach
beag agus tá sé thar a bheith deacair post a
fháil ann. 

Ceann de na cláracha teilifíse Gaeilge is
suimiúla agus greannmhaire le fada ná ‘Ros
na Rún’ a thugann go leor fostaíochta do
dhaoine idir aisteoirí, daoine ag obair le cea-
maraí, stiúrthóiri, láithreoirí, léiritheoirí,
dearthóirí léiriúcháin, innealtóirí,
smideadh, dearadh agus go leor postanna
eile.

Ros na Rún
Sobaldráma é seo atá lonnaithe i mbaile
samhailteach in iarthar na hÉireann agus é
bunaithe ar shaol baile agus gairme na
ndaoine atá ina gcónaí ann. Craoladh an
chéad sraith de Ros na Rún in 1994, an léir-
iúcháin neamhspleách is mó riamh i stair
chraoltóireachta na tíre seo. (suíomh Ros na
Rún)

Breathnaíonn an t-uafás daoine ar an teil-
ifís. Tá craoltóireacht theilifíse fós ar an
meán is coitianta, cé go bhfuil an t-idirlíon
beagnach chomh coitianta leis. 

Tá na mílte daoine in ann suí síos sa
mbhaile agus breathnú ar an teilifís. Cuire-
ann an teilifís formhór na siamsaíochta ar
fáil do dhaoine, líonta le heolas faoin
domhan. Tá teilifís dhigiteach coitianta
anois agus dá bhrí sin tá níos mó deiseanna
ann do chraoltóirí.  Tá deiseanna ann do
chraoltóirí teilifíse agus tá an iliomad ról
teicniúil ann chun a chinntiú go n-éiríonn
go maith le clár. 

Is é RTÉ an príomhfhostóir san earnáil
seo. Bíonn roinnt post ann do láithreoirí
agus don fhoireann tacaíocht le TG4 agus na
cuideachtaí scannán a thacaíonn leo. 

Fostaíocht san earnáil 
Foilsitheoireachta
Oibríonn Iriseoirí, Eagarthóirí, Scríbhneoirí,
Dearthóirí Grafaice, Foilsitheoirí Deisce agus
Taighdeoirí  san earnáil seo. Oibríonn said ar
fhoilseacháin sna páipéir nuachta agus irisleab-
hair, taighde, scríbhneoireacht, eagarthóireacht
agus léiriú agus bíonn ábhair idirnáisiúnta,
náisiúnta agus áitiúla idir lámha acu.  Chomh
maith le sin oibríonn said le leabhair ficsin agus
neamhfhicsin i raon leathan ábhar.  Tá postanna
eile,  Grianghrafadóireacht, mar shampla ag cur
grianghraf ar fáil a insíonn scéal nó a thaifeadann
imeachtí difriúla.  Tá postanna eile sna meáin
chlorite, ag cur táirgí cruachóipe ar fáil i  leabhra,
páipéir nuachta, irisleabhair, cártaí, bróisiúir
agus stáiseanóireacht oifige.

Mar a duirt me níos tuaisce bíonn gá go minic
tosú go luath ar maidin agus críochnú go
déirneach san óiche chun an obair a chriochniú.
Ní post 9 -5 í. D’fhéadfaidh an deireadh seach-
taine a bheith i gceist freisin.  Cé go mbíonn roin-
nt daoine ag obair in oifigí, i stiúideonna agus i
siopaí clódóireachta, uaireanta bíonn ar dhaoine
eile obair lasmuigh i ngach cineál aimsire. 

Ní mór bheith cruthaitheach do roinnt mhaith
post. Tá na scileanna seo a leanas an-táb-
hachtach,  scileanna cumarsáide, an cumas oib-
riú mar chuid d’fhoireann, scileanna
riomhaireachta agus féinmhuinín.  

Braitheann an t-oideachas is gá do phost sna
meáin ar an ngairm a roghnaíonn tú, agus bíonn
gá le Céimeanna Leibhéal 7/8 do roinnt mhaith
díobh. Beidh oiliúint speisialaithe ag teastail
uaidh theicneoirí éagsúla sa réimse seo chun
déileáil leis an trealamh teicniúil a úsáidtear sna

meáin chraolacháin.  De ghnáth bíonn gá ag
tuairisceoirí, láithreoirí agus chomhfhreagraithe
le céim i gcumarsáid nó in iriseoireacht, ach
uaireanta glacfaidh fostóirí le daoine nach bhfuil
cáilíochtaí sna meáin acu. Bheadh gá ag scríbh-
neoirí agus daoine eile ag obair i dtaighde meáin
céim sa litríocht,  iriseoireacht, chumarsáid nó i
mBéarla a bheith acu. 

Bíonn spéis ar leith ag fostóirí sa réimse seo i
ndaoine a bhfuil taithí ar leith acu ar réimse ar
leith. Ar na deiseanna oiliúna atá ann tá oiliúint
sa phost féin. I gcás roinnt mhaith de na
gairmeacha seo níl struchtúr ardaithe céim ann,
ach éiríonn le daoine cumasacha dul chun cinn a
dhéanamh ina ról.  Cé go bhfuil obair san earnáil
seo tarraingteach do roinnt mhaith daoine, ní
obair leanúnach a bhíonn ann ag an tús. 

Cúrsaí 3ú leibhéal
Dóibh siud atá fós ag déanamh suas an intinn
faoi na cursaí ar mhaith leo cur isteach ar i
mbliana tá aigí go dtí 1ú Iúil chun e sin a
dhéanamh. Is iad seo sampla beag do chuid de
na cursaí:-
Ollscoil na hÉireann, Gaillimh – Na Dána agus
Scríobhneoireacht Cruithaitheach
Irreasóireacht – Institiúid Teicneolaíochta,
Báile Átha Cliath    
Craoltóireacht Teilifíse, Raidio agus na Meán
Nua.
Na Dána Liobrálacha – Colaiste Mhuire Gan
Smál, Luimneach.
Beidh tuille eolas agam faoi earnáil Foil-
sitheoireacht agus na meáin an tseachtain seo
chugainn.
Tuilleadh eolas www.cao ie www.qualifax.ie

Na Meáin & Foilsitheoireacht

IDIRNÁISIÚNTA

Scott De Buitléir 

AGUS é ag caint ó
gnáthfhoirgneamh i
gcathair mhór i dtuais-
ceart na hEorpa, ní fios cé
mhéid duine atá ag éis-

teacht le hAnders Behring Breivik ó
tugadh cead cainte dó ar an  16
Aibreán. 

Is fear é a bhfuil cuma tipiciúil Nor-
dach air. Fear a dheireann go bhfuil sé
in a "dhuine deas, de ghnáth." Ar
ndóigh, ní gnáthfhear é éinne a
mharaíonn thart ar trí scór duine -
déagóirí a bhformhór.  Ach le linn an
cháis chúirte seo, tá an domhan ag
fanacht leis an chéad rud gortúil,
dochreidte eile a dhéarfaidh Breivik. 

Bhí sé breá ábalta na mionsonraí
ainniseacha a thabhairt ar an
mbealach a scaoil sé a ghunna i dtreo
chinn na ndéagóirí, rud a chuir deora
i súile na n-iriseoirí a bhí ag freastal ar
an gcás – ní amháin iad siúd a bhí
gaolta leis na mairbh, nó iadsan a
d'éalaigh uaidh. 

Agus cé go mbeifear ag súil lena lei-
théid de chur síos ag cás cúirte, is
cosúil go bhfuil roinnt mhaith ráite ag
Breivik nach bhfuil chomh coitianta
sin freisin. 

Ag tabhairt 'coimeádaí cultúrtha'
air féin, creideann sé go raibh a chuid
iompair ag cosaint na hIorua ó
chóilíneacht na Moslamach ar an
Eoraip. Dar leis, tá Merkel, Sarkozy
agus Cameron go léir i ndiaidh a
admháil go poiblí nach n-oibríonn an
t-ilchultúrachas. Dar leis, tá an Iorua
anois ina "láthair dumpála" do pháistí
an tríú domhain. Tá na ceamaraí, na
micreafóin agus na hiriseoirí ag tógáil
isteach agus ag craoladh gach dá
ndeireann sé, bíodh ar son an chás é
nó ar son Breivik é féin.  Níl saineolaí
de dhíth lena thuiscint nach bhfuil
ciall ná ceart lena bhfuil ráite ag
Breivik. Cén fáth, mar sin, go bhfuil
muid chomh gafa le gach focal dá
ndeireann sé sa teach cúirte in Osló? 

An dtabharfaimis an aird chéanna
ar bhall d'Al-Qaeda nó Mugabe é féin? 

Ní féidir a bheith cinnte, ach á phlé
ar leibhéal domhanda, is maith an
seans nach dtabharfaimis. Mar Ioru-
ach - agus leis sin, Eorpach - tá iontas
faoi leith ar a tharla ar oileán Utøya
agus in Osló i mí Iúil anuraidh. 

Tá muidne sa Domhan Thiar dulta
i dtaithí le cogadh Mheiriceá (agus na

Breataine, ar aon le beagán tír eile) ar
Al-Qaeda agus Saddam Hussein a
fheiceáil ar ár scáileáin. I súile na
Meiriceánach, ba namhaid eachtran-
nach é Osama Bin Laden, agus mar
sin, go raibh sé éasca do Mheiriceá-
naigh agus don Domhan Thiar
seasamh le chéile agus cogadh a
throid in aghaidh an namhad each-
trannaí - má d'aontaigh siad lena lei-
théid de chogadh. An tráth seo, áfach,
bhí ceannlíne nuachta aisteach os ár
gcomhair; fear geal ag déanamh ion-
saí ar mhuintir a thíre féin.  Bhí cúis
an iontais agus na heagla sothuigthe
agus nádúrtha do na hIoruaigh. I
gcomparáid lenár dtír féin agus leis
an mBreatain, maraítear timpeall 30
duine gach bliain san Iorua ar an
meán. Ach ar an 22 Iúil 2011,
maraíodh 77 duine ar aon lá amháin i
dtír nach raibh a leithéid feicthe acu
riamh. 

Sochaí réasúnta síochánta atá san
Iorua, agus mar sin, tuigtear an gheit
agus an tsuim a bheadh acu i gcás
Breivik. Tá siadsan ag iarraidh
tuiscint a fháil – más féidir sin a

dhéanamh – ar a bhfuil déanta ag
duine dá mhuintir féin. Do dhaoine
lasmuigh den Iorua, níl an leithscéal
céanna ann.   Thairis sin, tá ciall
imníoch acu siúd atá ag déanamh
agóide i gcoinne chraoladh an cháis;
tríd an chraoladh domhanda ar chás
Breivik, tá baol ann go dtabharfadh sé
inspioráid do dhaoine eile; bíodh
nua-Naitsíocha, Moslamaigh,
Críostaithe nó eile den eite dheis i
gceist. Tá ardán tugtha ag na meáin
do Breivik; ardán nach mbeadh aige
riamh mura ndeanfadh sé ár nach
raibh éinne san Iorua ag súil leis ar an
lá sin in Iúil.  Níos aistí fós, tá na
meáin ag cur brú faoi láthair ar an
méid ama a chaith Breivik ar an
gcluiche, World of Warcraft, ach má
tá drochthionchar ag cluiche ar
dhuine, cén sórt tionchair a bheadh
ag fíor-eachtra ar dhaoine? 

Céard is féidir leis na meáin -
iriseoirí, craoltóirí, léiritheoirí - a rá
má dhéantar buamáil nó ollmharú
eile i Jo'burg, i Rio nó i Londain sa
todhchaí? 

Má dheireann an té a dhéanfaidh

an bhuamáil sin go raibh Breivik ina
inspioráid aige, an mbeidh an locht ar
na meáin? Beag an seans go ngear-
rfadh éinne pionós orthu sin, mar
beidh siad in ann a rá nach raibh siad
a dhéanamh ach a jab, ach caithfear a
bheith aireach ar na naisc. Sin uilig
ráite, tá go leor Ioruach ag diúltú don
bhéim atá á chur ag na meáin ar
World of Warcraft agus ar chluichí
'foréigineacha' eile. 

Dúirt fear óg a d'éalaigh ó Utøya
leis na meáin le déanaí gur imir
seisean a leithéid de chluichí, ach
nach raibh fonn air ná a chuid carad
riamh chun dul amach agus daoine a
mharú. Is cinnte go bhfuil tóir ar na
cluichí sin in Éirinn chomh maith; ar
cheart bac a chur orthu ar eagla go
dtarlófar a leithéid anseo? Ní dhéar-
fainn é.  Tá sé ráite ag Breivik go
bhfuil stáidéar déanta aige ar ghrúpaí
áirithe ó 2006 ar aghaidh, ón IRA go
dtí Al-Qaeda. Más ea, an bhfuil locht
orthu siúd a scríobh, a d'fhoilsigh nó
a chraol eolas fúthu sin thar na
blianta? 

Ní cheapaim é, mar as na milliúin a

d'fhéach ar an nuacht, níl ach fear
amháin os ár gcomhair faoi láthair.
Sin ráite, níl a fhios againn cé mhéad
duine san Iorua - ná i dtír ar bith eile -
atá ag breathnú anois ar Breivik.
Bheadh eagla orm é sin a fháil amach.
Cibé scéal é, níl éinne tar éis an oiread
de sheans a fháil a gcuid tuair-
imíochta agus a bhfealsúnachta a
scaipeadh fud fad an domhain agus
atá ag Anders Breivik. Cúis mhór imní
an fhíric sin a admháil, agus ní bheidh
muid in ann a fháil amach go dtí uair
éigin sa todhchaí, má rinne na hIoru-
aigh cinneadh maith lena chás cúirte
in Osló a chraoladh.   

Twitter: @scottdebuitleir

An Fhiosracht agus an
Baol a Théann Leis 

Anders Behring Breivik ag tabhairt
‘chúirtéise’ don chúirt in Olso na hIorua. 
Tá súile an domhain ar an chúirt seo 
i gcónaí – an rud atá uaidh Breivik
[AP PHOTO/LISE ASERUD/SCANPIX NORWAY/POOL]

Gluais 
Nordach: Nordic 
Mionsonraí: details 
'coimeádaí cultúrtha':
Cultural Conservative
Ioruaigh: Norwegians
Sochaí: society 

Má dheireann an té a
dhéanfaidh an bhuamáil
sin go raibh Breivik ina
inspioráid aige, an 
mbeidh an locht ar na
meáin? Beag an seans go
ngearrfadh éinne pionós
orthu sin, mar beidh siad
in ann a rá nach raibh siad
a dhéanamh ach a jab, ach
caithfear a bheith aireach
ar na naisc. 

‘Ar ais chuig an todhchaí’: 
Carranna eitilte faoi dheireadh? 
Amharcann Diarmuid Ó Muirgheasa ar na hiarrachtaí is deireannaí chun carr a chur sa spéir! 

Le blianta fada anois tá an
gluaisteán eitilte mar chuid
lárnach den fhís atá againn
uilig don todhchaí.
B’fhéidir go bhfuil sin aran

sampla is fearr den rud atá i gcónaí
deich nó fiche bliain uainn – tuigtear
dom go raibh sibhse a d’fhás aníos sna
60idí agus 70idí iomlán cinnte de go
mbeadh a leithéid de rud ann go cin-
nte faoin mbliain 2000.

Ar ndóigh, ní raibh. Tá sé deacair a
rá gur de thoradh easpa iarrachta é
sin, áfach, ós rud e go bhfuil neart grú-
paí éagsúla i ndiaidh dul sa tóir ar an
bhfís úd. ‘Moller International’
b’fhéidir an sampla is fearr de chomh-
lacht a rinne iarracht feithicil a dhear-
adh nach mbeadh as áit sa chlár úd,
‘The Jetsons’, agus cinnte d’éirigh leo
ó thaobh an dearaidh de. (Mura bhfuil
aithne súil agat orthu, is fiú go mór
grianghraif a lorg ar Google, den
Moller M400 ach go háirithe).

Is cuma cén cumas dearaidh a bhí
acu, áfach, níor éirigh le haon cheann
de ghluaisteáin eitilte Moller eitilt mar
is ceart go dtí seo, agus níl aon
chomhartha ann go n-athróidh sé sin
go luath ach oiread.

Ní shin an taon locht atá ar Moller,
áfach, cé go bhfuil fís iontach fadrad-
harcach acu ó thaobh ‘fíorghluaisteán’
eitilte a tháirgeadh, tá an-chuid fad-
hbanna praiticiúla leis an ngluaisteán
eitilte nach bhfuil réiteach á mholadh
acu orthu. Sa phictiúr atá againne de
chathair na todhchaí, bíonn nach mór
i gcónaí gluaisteáin eitilte ann, iad ag
eitilt anonn agus anall agus ag teacht
chun talún i lár na cathrach. Ach
smaoinigh faoi sin ar feadh bomaite.
Smaoinigh ar an bhfothram a ghab-
hann le trácht talún i lár na cathrach sa
lá atá inniu ann, agus samhlaigh cé
mhéid níos measa a mbeadh sé sin dá
gcuirfeá trácht aeir isteach sa phictiúr
chomh maith. Agus maidir le teacht
chun talún i lár na cathrach, tá neart
cúiseanna iontach maithe nach bhfe-
ictear héileacaptar i lár cathracha
chomh minic sin.

Luamar torann, ar ndóigh, ach cad
faoi chúrsaí slándála? Cinnte, is gá a
bheith cúramach nach gcuirfimid bac
iomlán ar dhul chun cinn ar mhaithe
le slándáil, ach fós féin tá dainséar
dáiríre ag baint le líon mór feithiclí
eitilte a bheith cóngarach do
chathracha móra.

Agus ansin tá an praghas i gceist. Cé
go díreach atá chun na gluaisteáin

eitilte seo a cheannach? Ceist í sin
nach bhfuil aon fhreagra agamsa
uirthi.

Ach cé nach bhfuil fhíorghluais-
teáin eitilte ar fáil go fóill, agus nach
mbeidh go ceann i bhfad, tá rud eile
ann a mbeidh ar fáil go luath (is é sin le
rá cinnte roimh lár na bliana seo
chugainn). Is dócha go nglaofá gluais-
teán eitleán air, seachas gluaisteán
eitilte, agus is é díreach an rud a
mbeifeá ag súil leis ón ainm sin. Ar an
mbóthar, is gluaisteán é (cé go bhfuil
cuma fíor-ait air mar gheall ar na
cliatháin atá fillte lena thaobh). Nuair
a shroicheann tú an t-aerfort is féidir
na sciatháin a dhí-fhilleadh agus away
leat.

An Terrafugia Transformer a
ghlaoitear ar an bhfeithicil áirithe seo,
agus cé go bhfuil sé díomách go cinnte
nach ‘fíorghluaisteán’ eitilte atá ann,
is dócha go gcaithimid tosú in áit

éigin?
Agus cé go bhfuil cuma iontach ait

ar an Transformer, tá cuma bhreá air
ag an am céanna. Cuma áiféiseach ar
lámh amháin, ar nós gur bréagán do
pháiste atá i gceist, ach cuma iontach
sofaisticiúil ar an lámh eile. Bhuel,
breathnaigh ar na pictiúir agus déan
d’intinn féin suas. Ach taithníonn sé
go mór liomsa, in ainneoin nach
soiléir cé a bhainfidh úsáid as. Is dea-
cair a shamhlú go bhfuil mórán
daoine in Éirinn, mar shampla, a
ndéanfadh sé ciall dóibh feithicil mar
seo a cheannach. Ní fheictear domsa
go bhfuil aon mhórchúis ag duine ar
bith ceann a bheith acu seachas
díreach ar mhaithe le píosa spraoi a
bheith acu.

Ach tá rud níos mó i gceist le táirge
mar seo, sílim. I measc na drochnu-
achta uilig atá ann na laethanta seo, is
deas i gcónaí cloisteáil go bhfuil duine

éigin, in áit éigin, a bhfuil súil
dóchasach acu ar an todhchaí, agus a
bhfuil rud éigin ar siúl acu leis an tod-
hchaí sin a chur i gcrích. Agus níos mó
ná sin, cé nach mórán níos mó ná
bréagán é an táirge áirithe seo, dar
liom, is léiriú é go bhfuil an todhchaí a
bhfuilimid uilig ag súil leis fós ag tean-
nadh linn. Agus san áit ar theip ar
Moller le blianta fada anuas, b’fhéidir
go rachaidh Terrafugia an bealach
iomlán amach anseo agus go mbeadh,
ar deireadh, fíor ghluaisteán eitilte
againn? Is deas dóchas a bheith agat sa
todhchaí.

Comhlacht Meiriceánach iad Ter-
rafugia, iad bunaithe in Massachu-
setts agus déanta suas de chéimithe ó
MIT. Bunaíodh an comhlacht sa bhli-
ain 2006. Beidh an Transformer ar fáil
roimh lár na bliana seo chugainn, agus
praghas i bhfoisceacht $280,000 air.
Breis eolais: www.terrafugia.com.

Luamar torann, ar ndóigh,
ach cad faoi chúrsaí
slándála? Cinnte, is gá a
bheith cúramach nach
gcuirfimid bac iomlán ar
dhul chun cinn ar mhaithe
le slándáil, ach fós féin tá
dainséar dáiríre ag baint le
líon mór feithiclí eitilte a
bheith cóngarach do
chathracha móra.

An todhchaí? An Terrafugia Transition ar an talamh Nach raibh na carranna eitilte in ainm a bheith cosúil leis seo?

Ceann de na chéad iarrachtaí chun carr ar eitilte
a chruthú - bheadh obair agat é a pháirceáil. Mar a bhíomar ag súil leis - na Jetsons!



Gearrscannán
nua, ‘Gallow
Hill House’

TEILIFÍS agus RAIDIÓ
Le Katie McGreal

Féach ar: Éist le: 

D’FHÓGAIR an tAire
Cumarsáide, Pat Rabbitte,
ochtar ball nua ar Bhord TG4,
cathaoirleach san áireamh, an
tseachtain seo caite. Táthar ag
fanacht ar ainmniúchán
amháin eile don Bhord ón
gComhchoiste Oireachtais.     

Tá Michelle Ní Chróinín, Des
Geraghty, Micheál Seoighe,
Mairéad Ní Cheoinín, Andréa
Ní hÉalaithe agus Mairéad Nic
Suibhne na mbaill nua agus tá
Pól Ó Gallchóir, Concubhar Ó
Liatháin, Rónán Ó Coisdealbha
agus Joe Connolly le fanacht ar
an mbord ar feadh 5 bliana
eile. 

Is í Siún Ní Raghallaigh atá
ina chathaoirleach nua ar
Bhord TG4. As Dún na nGall í
Siún Ní Raghallaigh,  bhí sí ina
Stiúrthóir Airgeadais le Grúpa
Nuachtán an Tribune agus is
iarStiúrthóir Bainistíochta
agus Stiúrthóir Margaíochta
agus Forbartha le TG4 í chomh
maith. Tá taithí aici ar na
meáin thraidisiúnta agus ar na
meáin ar líne mar aon leis an
tionscal bogearraí. Is
léiritheoir scannán, teilifíse
agus físe í Siún freisin. 

D’oibrigh sí tamall freisin le
Tyrone Productions, an comh-
lacht atá taobh thiar den sobal-
dráma, Ros na Rún, sular bhu-

naigh sí a cuideachta léirithe
teilifíse féin, ikandi produc-
tions. 

Oifigeach preasa agus fais-
néise in Ollscoil na hÉireann,
Gaillimh, í Michelle Ní
Chróinín agus is as Baile
Bhuirne, i nGaeltacht na
Mumhan di. Tá 15 bliana taithí
aici sa rannóg chumarsáide,
tograí agus imeachta a bhainis-
tiú agus tá taithí aici ar na

meáin agus ar chúrsaí
caidrimh phoiblí.

Bhí Des Geraghty ina
Uachtarán ar SIPTU agus ina
chomhalta d’Údarás RTÉ. Bhí
se ar an gComhairle Náisiúnta
Eacnamaíoch agus Shóisialta,
An Chomhairle Náisiúnta
Iomaíochais, Comhdháil na
gCeardchumann agus
Coimisiún Bhanc Ceannais na
hÉireann, mar aon le bheith

ina chomhalta den Choiste
Eacnamaíochta agus
Airgeadais i bParlaimint na
hEorpa.

Tá taithí fhorleathan ag
Micheál Seoighe le hÚdarás na
Gaeltachta agus tá saineolas
aige ar fhorbairt thionsclaíoch.
Bhí sé ina chomhalta Boird de
roinnt cuideachtaí agus tá
taithí gnó, margaíochta agus
airgeadais aige.  

Is Gaeilgeoir ó Chonamara í
Mairéad Ní Cheoinín. Tá taithí
aici ar an tionscail mhuirí agus
ar earnáil na eitlíochta chomh
maith le heolas a bheith aici ar
fhorbairt gnó, fógraíocht, dío-
lacháin agus margaíocht.

D’oibrigh Andréa Ní Éalaithe
san earnáil mhargaíochta le
Star Products International
agus bhí sí rannpháirteach i
Raidió na Life. Bhain sí céim
amach sa mhargaíocht in Insti-
tiúid Teicneolaíochta, Bhaile
Átha Cliath. 

Is as Gaoth Dobhair ó
dhúchais í Mairéad Nic Suib-
hne. Tá céim sa
Bhunoideachas aici as Coláiste
Jordanhill, Glaschú, a fuair sí
ar Choláiste Phádraig i mBaile
Átha Cliath. Faoi láthair, tá sí
ina príomhoide ar Scoil Eoin
Pól, Loch an Iúir, Co. Dhún na
nGall. 

TG4: Fíorscéal: Himalayan
Gold Rush 
Foghlaimeoimid faoi
mhuintir Nepal a théann sa
tóir ar Yarsagumbu gach
earrach ar an gclár faisnéise
seo.  Is claochlú de phlanda
agus d’fheithide é seo atá le
fáil go hard i Sléibhte na
Himiléithe.  
Is fiú suas le $60,000 an
cileagram an ní seo a
úsáidtear i gcúrsaí leighis
sa tSín.
Dé Máirt @ 10.30in. 

3e: Ireland's Worst 
Roads
Breathnófar ar chuid de na
bóithre is measa in Éirinn
agus pléifear ceist na luas-
teorainneacha agus na
rudaí eile is cionsiocair leis
an ráta báis ar na bóithre a
ardú le linn an chláir fais-
néise seo. Cuirfear iriseoirí
agus comhairleoirí áitiúla
faoi agallamh freisin. Dé
Domhnaigh @ 8:45in. 

RTÉ a haon: Edna O’Brien –
Life, Stories
Le linn an chláir fhaisnéise
seo,faighimid léargas
pearsanta ar shaol agus ar
obair an scríbhneoir, Edna
O’Brien, a scríobh na leab-
hair, ‘The Lonely Girl’,
‘Down by the River’ agus
neart eile. Dé Máirt @ 10.15.

RTÉ Raidió na Gaeltach-
ta: An Fhéile Náisiúnta
Drámaíochta
Bhí an Fhéile Náisiúnta
Drámaíochta ar siúl sna
Dúnaibh i nGaeltacht
Thír Chonaill le déanaí
agus beidh fógairt na
dtorthaí agus bronnadh
na ngradam le cloisteáil
beo ón bhféile ar an
gclár seo a cuirfidh
Michelle Nic Grianna i
láthair. Dé Domhnaigh
@ 9in. 

Newstalk: Off the Ball
Pléifear gach cineál spóort ar an gclár seo; idirnáisiún-
ta, Gaelach, sacar, rugbaí agus rl.  Faighimid tuairimí
agus smaointe na láithreoirí agus na dtuairisceoirí
chuile lá den tseachtain. Luan – Aoine @ 7in. 

RTÉ Raidió a haon: Age and the City
De réir figiúirí ón daonáireamh is déanaí, beidh 1.3 mil-
liún duine in Éirinn thar 65 faoin mbliain 2041.
Labhróinn an clár seo le fir agus mná faoi na buntáistí
agus míbhuntáistí a bhaineann lena bheith in do chó-
naí sa chathair agus tú níos sine. 
Dé Sathairn @ 7in. 

THOSAIGH scannánaíocht
ar an ngearrscannán
osnádúrtha, ‘Gallow Hill
House’ i dTearmann
Feichín i gContae Lú an
tseachtain seo. D’éirigh le
lucht an scannáin an
maoiniú ar fad a fháil tríd an
suíomh idirlín poiblí,
www.fundit.ie. 

Bhí €15,000 mar aidhm
acu, ach ag an deireadh
fuair siad €16,000 ón
bpobal taobh istigh de
choicís. 

Leanann an scannán
seisear daoine óg atá ag
insint scéalta taibhsiúla i
seanteach iargúlta. Tar éis
tamaillín, tosaíonn rudaí
aisteacha ag tarlú, rudaí
osnádúrtha agus tuigeann
siad nach iad na taibhsí ina
scéalta, na t-aon taibhsí atá
ann.

Scríobh Jonathan Hazlett
an scannán in éineacht le
Sean Vickers agus beidh

siad sin ina léiritheoirí air.
Stiúróidh Gavin Cleland é
agus déanfaidh sé an t-iar-
léiriú freisin. 

Beidh Tristan Heanue ina
phríomhaisteoir. Bhí sé siúd
sa ghearrscannán ‘Runner’
a taifeadeadh in Uíbh Fhailí
le déanaí. Beidh páirt lár-
nach ag Paul Butler Lennox
ann freisin, fear a bhí
páirteach sa tsraith, The
Tudors, agus sa ghearrscan-
nán, ‘Sin é’. 

Beidh siad ag taifeadadh
an scannáin nua ar feadh 5
lá agus beidh sé 16 nóiméad
in fad. Táthar ag siúl le go
mbeadh sé réidh le cur
chuig na féilte roimh
dheireadh Mheithimh. 

Tá réamhbhlaiseadh den
scannán ar fáil ar an
leathanach Vimeo atá ag an
stiúrthóir gri-
anghrafadóireachta Alex
Moore ar an suíomh
www.vimeo.com.

Baill nua de Bhord TG4

Michelle Ní Chróinín

Edna O'Brien ar Bhinn
Éadair (1976)

Michelle Nic Grianna 

NUACHT Litríochta
Le Meadhbh Ní Eadhra

Saol na Veinéise faoi chaibidil
ag Pádraig Standún
I gCóngar i gCéin, Pádraig
Standún, Cló Iar-Chonnacht, €12
SCRÍOFA ag Pádraig Standún agus foilsithe ag
Cló Iar-Chonnacht, tá an t-úrscéal seo suite sa
Veinéis, Péarla na Meánmhara, agus níl aon
amhras ach gur saothar fiúntach, taitneamhach
atá ann, mar is iondúil ó pheann an scríbhneora
seo.  Is iad Adrienne agus Giorgio an dá
phríomhcharachtar sa scéal, agus bíonn gach
caibidil dírithe ar cheann nó ceann eile den
bheirt seo. Is ealaíontóir óg í Adrienne, atá tagtha
go dtí an chathair ársa rómánsúil seo tar éis dá
pósadh cliseadh, í ag súil le tús a chur le saol nua. 

Casann sí ar Giorgio, tiománaí tacsaí uisce,
agus éiríonn siad ceanúil ar a chéile. Ach tá rún
ag Giorgio. Ní Iodálach é ach Éireannach.  Agus
ní Giorgio an t-ainm atá air ar chor ar bith, ach
Pól, fear a bhí páirteach sa nGluaiseacht
Phoblachtach aimsir na dTrioblóidí agus atá in
ainm is a bheith marbh.  lena chois sin, tá coir-
pigh, chomh maith lena chuid iarchomrádaithe,
ar a thóir.

Is scéal bog, taitneamhach é seo, agus Éirean-
naigh atá luaite go príomha sa scéal. Ar
bhealach, is scéal grá atá ann, agus dírítear
isteach ar an gcaidreamh idir an bheirt
phríomhcharachtar. Tá scéal Giorgio níos casta
ná mar a thuigimid ag tús an scéil, agus tagann
cuid de na fíricí chun tosaigh maidir lena cúlra,
luath go leor. Bímid ag iarraidh a fháil amach cén
chaoi a chuirfidh rúin Giorgio isteach ar a
chaidreamh le hAdrienne.

Tá scéal, nó croí briste, taobh thiar den bheirt
acu, ar bhealaí éagsúla, agus tá sé seo ag dul leis
an gcineál scéil a scríobhann Pádraig de ghnáth;
scéalta faoi chaidrimh, uair a mbíonn saol
daoine ag titim as a chéile go minic. Tá Giorgio
imithe i bhfolach sa Veinéis ar eagla go dtiocfadh
daoine air, agus cuireann sé seo leis an teannas
sa scéal. Is deas an rud é go bhfuil an scéal suite
sa Veinéis, áit mealltach, álainn, agus díol spéise
a bheidh ann do go leor léitheoirí.

De réir mar a léann tú an leabhar seo, éiríonn
tú tógtha le saol na ndaoine seo agus bíonn tú ag
iarraidh tuilleadh a fhoghlaim fúthu agus faoina
saol. Má tá laige áirithe ar an scéal seo, is é sin
nach dtéann an t-údar faoin screamh i ndáiríre,
agus níl an oiread céanna doimhneachta ann is a
bhíonn muid a lorg. An bhfuil mothúcháin na
gcarachtar á léiriú ag an údar, nó á insint aige?
Seans go bhfuil beagán an iomarca béime ar an
insint dhíreach, in áiteanna. Sílim gurb é an rud
is suntasaí faoin leabhar seo ná go mbíonn tú ag
iarraidh an leabhar a léamh ó thús deiridh agus
bíonn fonn ort é a chríochnú. Ní go rómhinic a
tharlaíonn sé sin, agus léiríonn sé bua an údair,
go mbíonn gluaiseacht iontach faoin scéal.

Coimeádann Standún an scéal bunaithe thart
ar bheirt, triúr nó ceathrar de ghnáth ina chuid
leabhar agus scéalta, agus is fíor sin i gcás an
leabhair seo freisin. Uaireanta, bíonn an baol ann
go gcuirfeadh sé sin bac ar an tslí ar féidir fogh-
laim faoi na príomhcharachtair, agus bhrath mé
é sin agus an scéal seo á léamh agam. Is féidir
léargas an-mhaith a fháil ar dhaoine agus ar
charachtar trí bheith ag breathnú ar an gcaoi a n-

iompraíonn siad iad féin thart ar dhaoine eile,
agus ar an mbealach a mbíonn siad i
gcomhthéacsanna éagsúla, le daoine difriúla.

Déantar cíoradh ar dhromchla an scéil, cinnte,
ach ní dhéantar mórán iniúchadh sa bhreis ar
Adrienne. Foghlaimíonn muid go bhfuil a hiarf-
hear céile fós i dteagmháil léi, rud a chuireann
castacht beag sa scéal, ach bheadh sé go deas
tuilleadh a fhoghlaim fúithi agus faoina scéal.

Éiríonn le Standún muid a mhealladh leis an
bplota spéisiúil sa leabhar, ach ag an am céanna,
tagann pointe áirithe ag a dtuigeann tú go
díreach cad atá le tarlú. Níl mórán mistéir ann tar
éis tamaill, ar shlí. Seans go mbainfidh deireadh
an scéil siar as léitheoirí áirithe, áfach, agus is
cinnte go bhfuil bua ar leith ag Standún maidir le
gluaiseacht a chur faoin scéal, agus aird an
léitheora a choinneáil. 

An dtiteann Adrienne agus Giorgio i ngrá
róthapa agus róluath? An raibh sé róshoiléir ón
tús céard a tharlódh eatarthu? Gach seans go

raibh, ach mar gheall go bhfuil comhráití
nádúrtha agus bríomhara idir na carachtair, agus
caidreamh spéisiúil eatarthu, is cuma i ndáiríre.
Tá an caidreamh atá acu nádúrtha go leor agus is
léir go bhfuil cur amach ag an údar ar an gceantar
sa Veinéis. Éiríonn le Standún pictiúr sochreidte
a chruthú den chathair, go pointe, ach ba bhreá
an rud é dá mbeadh deis againn tuilleadh aithne
a chur ar na carachtair sna cúlsráideanna agus
sna seansiopaí sa cheantar. 

Tá léitheoireacht an leabhair an-éasca agus

Éiríonn le Standún muid a mhealladh
leis an bplota spéisiúil sa leabhar, ach
ag an am céanna, tagann pointe
áirithe ag a dtuigeann tú go díreach
cad atá le tarlú. Níl mórán mistéir ann
tar éis tamaill, ar shlí. Seans go mbain-
fidh deireadh an scéil siar as léitheoirí
áirithe, áfach, agus is cinnte go bhfuil
bua ar leith ag Standún maidir le glu-
aiseacht a chur faoin scéal, agus aird
an léitheora a choinneáil. 

taitneamhach, agus bíonn tú mar chuid den
scéal, le linn duit a bheith á léamh. Ní
bhraitheann tú go bhfuil d’aird á ligean síos ag
pointe ar bith. Ag pointí tábhachtachta sa scéal,
cuirtear castachtaí breise leis an scéal, ach
íslíonn luach na gcastachtaí sin de réir a chéile.

Maidir le téama na polaitíochta atá sa leabhar,
ní dhéantar mórán leathnú ar an dtéama seo
agus ní fheicimid mórán ag tarlú i dtaobh chúlra
Giorgio agus a stádas sa ghluaiseacht Phoblach-
tach. Ní raibh sé róshoiléir sa scéal gur duine mór
le rá sa ghluaiseacht sin a bhí i Giorgio, agus mar
sin nílim cinnte an raibh gá leis an gcuid sin den
phlota i ndáiríre.

Tá cruth agus cuma an-mhaith ar fad ar an
leabhar seo, agus sílim go bhfuil éacht ar leith
déanta le clúdach an leabhair, atá an-tar-
raingteach agus mealltach. Molaim an leabhar go
hard agus lón léitheoireachta taitneamhach atá
ann gan amhras.

An tAthair Pádraig Standún



NODANNA
TRASNA
3 Conas atá rudaí eagraithe (5)
5 Botún, peaca (4)
7 Ábalta, in ann rudaí a dhéanamh (8)
9 Píosa leathair a choinníonn do bhriste suas (5)
10 Glac páirt i gcluiche (5)
11 Imreoir a bhíonn níos faide isteach leath de pháirc na 

foirne eile.. (5)
14 Gan aon airgead (5)
16 Tráchtáil, díol agus ceannach (3)
17 Riall a chuirtear i bhfeidhm sna cúirteanna (3)
19 Flaithiúil (4)
22 Ar an ….., láithreach (5)
23 Ag déanamh fuaime agus tú i do chodladh (8)
25 Baile mór --- Cinn Trá, i gContae an Dúin (3)
26 Braoi, os cionn do shúl (5)
27 Brú ar an intinn (5)

SÍOS
1 Aon rud atá déanta ag daoine, ábhar nach ábhar 

nádúrtha é (6)
2 Gairid, beacht (6)
3 Cuireann tú í seo i do bhróg gach maidin (3)
4 Eolach, in ann rudaí a thuiscint (6)
6 Iontaoibh (6)
8 Ól píopa tobac, b'fhéidir (5)
12 Aiféala. Is --- liom (3)
13 Fadhb, bac (3)
15 Rud aonair: ----- amháin (5)
18 Earraí nó ainmneacha scríofa in ord (6)
19 Ainmhí a tharraingíonn sleamháin Dhaidí na Nollag (3)
20 Blas siúcra, mar shampla (5)
21 Rud a rá den dara uair (5)
22 Trasna, os cionn (4)
24 Aicme, grúpa (3)

Crosfhocal  02.05.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
07.05.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Seoladh ................................................................................................

Fón......................................      Rphost..................................................

Crosfhocal
25.04.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Póilín Dé Scála
Co Uibh Fháilí 

An focal deireannach
Le Síle Ní Bhraonáin

An raibh a fhios ag an bhFear Feasa?

Thart ar shé nó seacht de
bhlianta ó shin, chuaigh mé
chuig fear a bhí ceaptha a
bheith in ann mo thodhchaí a
insint dhom. 

Cé go raibh an fear céanna ceart faoi
roinnt rudaí, bhí sé mícheart faoi rudaí
eile. 

Thaitin liom ariamh a bheith ag léamh
mo réaltchomhartha, chuir mé suim sa
gcaoi a raibh siad in ann sórt dóchais a
thabhairt do dhuine faoin tseachtain a
bhí amach romhainn. 

“Casfar duine iontach suimiúil ort a
bheidh ag caitheamh léine ghorm agus
má fheiceann tú cloch a mbeidh dath
sórt dearg uirthi, coinnigh í agus beidh sí
mar bhriocht áidh agat go deo!”. 

Mar sin, chaitheadh mé an tseachtain
ar fad sa tóir a dhuine le léine ghorm
agus an chloch bheag áidh úd, ach ar
ndóigh níor tháinig mé air an gcloichín
bheag sin ariamh!. 

Nuair a d’inis mé do m’athair go raibh
mé chun an fear feasa seo a fheiceáil,
dúirt sé liom gan a ghoil sa tóir ar thri-
oblóid, mar go dtiocfadh trioblóid
chomh fada liom. Cé go raibh cuid den
cheart aige, níor éist mé leis. 

Chuaigh mé ann agus chaith mé an
chéad chúpla bliain eile gan aon imní
mar go raibh chuile rud le bheith togha.
Dúirt an fear feasa liom go raibh saol ion-
tach amach romham, lán le hairgead
agus lán le grá agus cíbe rud eile a bhí mé
ag iarraidh a chloisteáil. 

Ní hé go raibh mé amaideach, ach bhí
mé soineanta. Ba cosúil go raibh mé ar an
mbóthar ceart agus níor chuir tada as
dhom. 

Ach níor inis an fear úd dhom faoina
bóithre casta a bheadh le súil agam
freisin. 

Tá aithne agam ar dhaoine a léann na
réaltchomharthaí seo chuile lá den bhli-
ain. Gach briseadh a bhíonn acu, tar-
raingíonn siad páipéar laethúil amach as
áit éigin agus téann siad ag cuardach
plean an lae. 

Mar shampla, má luaitear uimhir ar
bith faoin spéir, ar nós uimhir a sé, sin an
méid fataí a réiteoidh siad don dinnéar.
Má bhíonn sé scríofa go mbeidh argóint
idir bheirt, tosóidh siad ag sárú ar dhuine
éigin agus go deimhin beidh an argóint
sin ann.

Ní cuimhin liom cén fáth, ach stop
mise á léamh roinnt mhaith blianta ó
shin. Is dóigh gur oscail mo chuid súile
agus go bhfaca mé gur fúm fhéin a bhí sé
mo thodhchaí féin a leagan amach. 

Ach an deireadh seachtaine seo caite
léigh mé ceann den chéad uair le fada,
fiosrach ar ndóigh go bhfeicfinn céard a
bheadh ann. Mar sin  nuair a léigh mé go
raibh ‘an litir T chun a bheith suntasach
an tseachain seo’ thosaigh mé ag gáire
agus leag mé uaim an páipéar agus
chríochnaigh mo chupán Tae.

Bíodh Eolas Agat ar do Chearta: Coimeád Leanaí agus Forlíonadh Cíosa

FREAGRA : 
Déileálann an Roinn Coimirce Sóisialaí le
riachtanais chóiríochta leanaí nach gcó-
naíonn go lánaimseartha lena dtui-
smitheoirí ar bhonn cás ar chás. Ba cheart
duit seiceáil cén socruithe atá le hionadaí
áitiúil do Roinne (ar ar tugadh an
tOifigeach Leasa Pobail nó an CWO). 

Nuair a dhéanann tú iarratas ar Fhor-
líonadh Cíosa, ní mór go mbeidh an Roinn
sásta go n-oireann an t-árasán nó an teach
go réasúnta do do chuid riachtanais chó-
naithe nó eile.

Go ginearálta, má bhíonn comh-
choimeád ag tuismitheoirí ar leanbh, ní
mór go gcuirfear san áireamh riachtanais
na beirte tuismitheoirí chun cóiríocht
leordhóthanach a bheith acu d'fhonn aire
a thabhairt don leanbh agus measúnú á
dhéanamh ar iarratas ar Fhorlíonadh
Cíosa. Ciallaíonn comhchoimeád, go gin-
earálta, go gcaitheann leanaí an méid
céanna ama le gach tuismitheoir. Más
amhlaidh atá an cás, is gnách go n-iar-
rfaidh an Roinn ar cháipéisíocht a léiríonn
go bhfuil socrú comhchoimeádta i bhfei-
dhm agus á oibriú sular féidir cinneadh a
dhéanamh. 

Mura bhfuil comhchoimeád i gceist,
ach má tá rochtain agat ar do leanaí ar
feadh méid áirithe ama gach seachtain,

déanfaidh an Roinn Coimirce Sóisialaí
scrúdú ar do chás agus aird ar chúinsí uile
an cháis. D’fhéadfadh sé go ndéanfaí an
cinneadh go bhfuil riachtanas tithíochta
agat ach go bhfuil cóiríocht leord-
hóthanach á cur ar fáil do do leanaí lena
bpríomhchúramóir. Ba cheart duit i gcó-
naí do chás a phlé le hionadaí na Roinne,
áfach. 

Mura bhfuil tú sásta leis an gcinneadh a
dhéanfar i do chás, is féidir an cinneadh a
achomharc leis an Oifig Achomharc Leasa
Shóisialaigh. 

Tá breis faisnéise ar fáil ón Ionad Fais-
néise do Shaoránaigh thíos.

Chuir an tSeirbhís Faisnéise do Shaorá-
naigh ‘Bíodh Eolas agat ar do Chearta’ lé
chéile a chuireann seirbhís shaor in aisce
agus faoi rún ar fáil don phobal. Tá faisnéis
ar fáil freisin ar líne ag citizensinforma-
tion.ie agus ón tSeirbhís Ghutháin um
Fhaisnéis do Shaoránaigh, 0761 07 4000.

CEIST : 
Tá mé scartha ó mo chéile. Tagann ár
mbeirt leanbh chugam agus fanann
siad oíche amháin liom sa tseachtain.
Tá Forlíonadh Cíosa á fháil agam agus
táim dífhostaithe faoi láthair. Ba
mhaith liom árasán níos mó a fháil ar
cíos chun cóiríocht a chur ar fáil dóibh
ionas gur féidir leo fanacht liom ar
feadh níos faide amach anseo. An féidir
liom cáiliú d’íocaíocht níos airde For-
líonadh Cíosa?

“Táim an-mhuiníneach gur féidir linn an cluiche a
bhaint” Jim Gavin, bainisteoir Bhaile Átha Cliath
Cluiche Ceannais Cadbury
na hÉireann F-21
Baile Átha Cliath v Ros
Comáin
Tulach Mhór @ 2.00i.n
Beo ar TG4 

Gráinne McElwain

“IS ionann Baile Átha Cliath agus Ros
Comáin ar chúpla bealach i mbliana.
Bhuaigh an dá fhoireann a gcomórtas
Cúige F-21 in 2010 agus bhuaigh muid
arís i mbliana iad. D’éirigh leis an dá
fhoireann foirne móra a bhualadh ar
an tslí go dtí Cluiche Ceannais na
hÉireann agus ba chóir go mbeadh
an-choimhlint ann Dé Domhnaigh,” a
deir Jim Gavin, bainisteoir F-21 Bhaile
Átha Cliath agus iad ag réiteach do
Chluiche Ceannais Cadbury na hÉire-
ann F-21 ar an Tulach Mhór.

Ach is é an difear atá eatarthu,
áfach, gur bhuaigh Baile Átha Cliath
Craobh na hÉireann in 2010 nuair a
bhuail siad Dún na nGall sa Chluiche
Ceannais agus fuair siad an lámh in
uachtar ar Ros Comáin go héasca sa
bhabhta leathcheannais 2-10 le 0-8.
Ar an Domhnach, beidh Ros Comáin
agus Baile Átha Cliath ag lorg a dtríú
Comórtas Uile-Éireann ag an leibhéal
seo. Bhuaigh Ros Comáin an comór-
tas in 1966 agus in 1978 agus ba é 1982
an bhliain dheireanach a raibh siad sa
Chluiche Ceannais.  Bhuaigh Baile
Átha Cliath an comórtas den dara
huair in 2010 agus ba é 2003 an chéad
uair ar éirigh leo ainm s’acu a chur ar

an chorn. Tá beirt ar an fhoireann ó
2010 ach is foireann iomlán difriúil
atá ann anois agus ní féidir mórán
comparáid a dhéanamh eatarthu.

“Ní féidir leat comparáid a
dhéanamh le 2010 mar gach bliain
caithfidh tú slán a fhágáil leis an tríú
cuid den fhoireann. Tá trí aoisghrúpa
i ndáiríre faoi 21, mar atá F-19, F-20
agus F-21 agus is é an dúshlán ná
cothromaíocht a fháil ar an fhoireann
ach is cuma cén aois atá na himreoirí

má tá siad maith go leor”.
Má bhreathnaíonn tú ar an scóráil

atá déanta ag Baile Átha Cliath sa
chomórtas i mbliana chun Cluiche
Ceannais na hÉireann a bhaint amach
dearfá go raibh sé furasta go leor acu
le 11-75 aimsithe acu agus gan ach 2-
44 géillte, ach ní aontaíonn Jim leis
sin.  “B’fhéidir go bhfuil an chuma sin
air ach ní shin fírinne an scéil.
Cuireadh scrúdú an-ghéar orainn in
aghaidh Loch Garman an chéad lá

agus in aghaidh na hIarmhí chuaigh
an carachtar a léirigh na leaids an lá
sin go mór i bhfeidhm orm”.

Sa dá chluiche sin, lig Baile Átha
Cliath do Loch Garman agus don
Iarmhí a theacht ar ais sna cluichí
nuair a bhí siad féin i bhfad chun cinn
ach ní chuireann sé sin isteach ar Jim.

“Tarlaíonn sin sna cluichí agus ní
féidir leat imirt ag an leibhéal seo gan
a bheith ag súil go dtiocfaidh an
fhoireann eile ar ais am éigin sa

chluiche. Ach ba é an rud ba tháb-
hachtaí ná nár chaill muid ár mis-
neach agus gur bhuaigh muid na
cluichí”.

Tá go leor cainte déanta faoi Ciarán
Kilkenny, atá sa líne lántosach ag
Baile Átha Cliath agus a bhfuil 2-26
aimsithe aige go dtí seo sa chraobh.
D’imir sé leis na mionúir anuraidh sa
pheil agus san iomáint ach níl an
bainisteoir den tuairim go bhfuil siad
ag brath an iomarca air chun na
scóranna a aimsiú.  “Is imreoir den
scoth é Ciarán ach is foireann muid
agus tá imreoirí maithe eile againn
chomh maith. Tá na tosaithe ag brath
ar liathróid mhaith ó imreoirí eile ach
táim sásta leis an bhealach a bhfuil
siad ag imirt”.

“Chonaic mé Ros Comáin ag imirt
in aghaidh an Chabháin ar an teilifís
agus is foireann an-mhaith iad. Tá
naonúr ar an fhoireann seo a bhí ag
imirt in aghaidh Chiarraí i gCluiche
Ceannais Mhionúir na hÉireann in
2009 agus tá cosantóirí agus tosaithe
maithe acu ar nós Conor Daly, Ronan
Stack, Paddy Brogan, Niall Daly agus
chun tosaigh tá Cian Connolly, Colin
Compton agus Donal Smith atá thar
barr. Chomh maith leo sin tá lár
páirce iontach acu.  Cinnte beidh
imreoirí neirbhíseach ar an lá mar is é
Cluiche Ceannais na hÉireann é, ach
nuair a thosnaíonn an cluiche níl ann
ach cluiche peile ag deireadh an lae.
Seo an dá fhoireann is fearr ag an leib-
héal seo ag imirt in aghaidh a chéile
agus táim an-mhuiníneach gur féidir
linn an cluiche a bhaint,” a dúirt bain-
isteoir Bhaile Átha Cliath.

An Longfort nó Luimneach i bPeil na mBan?
Cluiche Ceannais Sraithe Bhord Gáis
Energy, Roinn 4 
An Longfort v Luimneach 
Dé Domhnaigh, Páirc Uí Chonchúir, 
An Tulach Mhór @ 12.00, Beo ar TG4

Gráinne McElwain

CASFAIDH an dá fhoireann is fearr i roinn a ceathair
i bPeil na mBan ar a chéile an Domhnach beag seo
nuair a bheidh Luimneach agus An Longfort ag
imirt in aghaidh a chéile ar an Tulach Mhór ag a
12.00. 

Tá níos mó tábhachta ag baint leis an chluiche seo
i mbliana, mar roimhe seo, bheadh ardú céime go
roinn a trí ann don dá fhoireann, ach athraíodh na
rialacha i mbliana agus ciallaíonn sé nach mbeidh
ach foireann amháin ag dul síos ó roinn a trí agus
foireann amháin ag dul suas agus sin iad buaiteoirí
an Domhnaigh.  Ba chóir go mbeadh cuma Craoibhe
ar an chluiche seo dá bharr. 

Níl aon chluiche caillte ag An Longfort go dtí seo
sa tSraith agus bhí bua éasca acu in aghaidh Uíbh
Fhailí sna babhtaí leathcheannais 3-17 le 1-8. 

Tá bainisteoir nua acu i mbliana, Diane O’Hora,
iarimreoir le Maigh Eo, agus beidh sí gan ochtar dá
cuid imreoirí an tseachtain seo nuair a bheas siad i
mbun traenála mar gheall ar dhualgais eile, rud a
chuirfeas isteach ar na hullmhúcháin don chluiche

ceannais. 
Bhuaigh Luimneach Craobh Shóisir na hÉireann

in 2010 ach tá athrú mór millteanach tagtha ar an
fhoireann ó shin. Tá timpeall 21 cailín imithe agus tá
go leor imreoirí óga tagtha isteach.  Is í Dymphna
O’Brian an t-imreoir mór le rá atá fós acu agus beidh
siad ag brath uirthi siúd chun na scóranna a fháil
dóibh. Fuair siad an lámh in uachtar ar an Lú i
gCluiche Leathcheannais na Sraithe le pointe
amháin 0-8 le 0-7 agus nuair a chas An Longfort
agus Luimneach ar a chéile i mbabhta a trí den
chomórtas, bhí bua compordach ag An Longfort 2-
11 le 0-9. Is í Ann Eager bainisteoir nua Luimnigh i
mbliana mar gur thóg sí áit Tommy Stack agus
beidh a fhios aici go bhfuil go leor oibre le déanamh
acu má tá siad chun An Longfort a bhualadh. Tá
tosaithe láidre cumasacha ag An Longfort, ar nós
Edel Quinn a fuair 2-1 in aghaidh Uíbh Fhailí sna
babhtaí leathcheannais agus Anne Marie Bratten a
d’aimsigh 1-3 sa chluiche céanna. 

Fuair siad trí chúl taobh istigh de chúig nóiméad
sa chluiche sin agus ceann de na buanna is mó atá
acu ná cúil a aimsiú. 12-84 atá aimsithe ag An Long-
fort le sé chluiche anuas agus nuair a dhéantar com-
paráid eatarthu féin agus Luimneach, is mó an
difear atá ann ó thaobh scórála de mar níl ach 7-50
faighte ag mná Luimnigh as an méid céanna cluichí. 

Tá sé deacair dul in aghaidh na staitisticí sin agus
ba chóir go mbeadh an bua ag An Longfort ar an
Domhnach.

Jim Gavin, Bainisteoir 
Bhaile Átha Cliath faoi 21 
[PIC : BARRY CREGG / SPORTSFILE]

Dymphna O'Brien, Luimneach
[PIC: MATT BROWNE / SPORTSFILE]

Ar an gclaí Le John Allen 

“Is cailliúint ollmhór é Cusack” 

Beidh leantóirí iománaithe
Chill Chainnigh agus
Chorcaí i nDurlas an
Domhnach beag seo chun
freastal ar chluiche cean-

nais na Sraithe. 
Ó thosach an chéid, seo an t-ochtú

uair dos na Cait páirt a ghlacadh sa
chluiche, agus iad buacach cúig
huaire acu sin. Do Chorcaigh sa
tréimhse céanna seo an dara huair,
agus gan aon chorn buaite acu fós. 

Ach ní bheidh aon tionchar ag na
fíricí sin ar chluiche an Domhnaigh
mar seo bliain nua agus comórtas nua
agus foireann sách nua ag Corcaigh . 

Ar ndóigh, bímíd ag súil le fhoire-
ann Bhrian Cody i ngach craobh le
deich mbliain anuas ach tá Corcaigh i
ndiaidh éirí as an luaithreach ó thús
na bliana faoi bhainistíocht Jimmy
Barry Murphy. Tá an-dul chun cinn
déanta acu ó thosaigh na cluichí
sraithe ag deireadh mhí Feabhra. 

Bhuaigh siad ar Chill Chainnigh,
bhí comhscór idir iad féin agus Tio-
braid Árann agus bhuaigh siad ar na
Tiobradaigh sa chluiche leathchean-
nais.

Tá scata nua imreoirí tugtha chun
solais acu agus mórán cainte arís cois
Laoi faoin fhoireann nua seo. Cé go

bhfuil an cúl báire iontach, Dónal Óg
Cusack, gortaithe ( teannán Aichill
briste ), níl ach Seán Óg Ó hAilpín
fágtha ón fhoireann dheiridh a
bhuaigh craobh na sraithe sa bhliain
1998. Ar ndóigh is cailliúint ollmhór é
Cusack, captaen na foirne.  Nuair a
thosaigh Cusack ag imirt leis an
fhoireann sinsir in 1996 bhí sé soiléir
go raibh tréithe speisialta ag baint
leis. Is ceannaire iontach é sa seomra
feistis agus ar pháirc na himeartha,
agus is mór an trua é nach mbeidh sé
ábalta a áit a glacadh mar chaptaen ar
an Domhnach. 

Ach tá beirt chúlbáire iontach eile
acu, Anthony Nash agus Martin Cole-
man.  Tá an bheirt acu ann ó 2006
agus iad ag feitheamh go foighneach
do sheans mar seo. Níl ’fhios agam
conas a dhéanann na cúlbáirí breise
an traenáil go léir agus uaireanta
bíonn orthu feitheamh, b’fhéidir
deich mbliana chun imirt i cluiche
tábhachtach (má fhaigheann siad
deis in aon chor). 

Taobh amuigh de chorruair le cúig
bliana déag anuas, tá Cusack ag
seasamh idir na gcuaillí sna cluichí
móra go léir a bhí ag Corcaigh. 

Ach ón tréimhse órga a bhí acu idir
2003 agus 2006 tá siad imithe síos go

lár an dréimire ach tá daoine ann a
cheapann gur féidir leo a theacht arís
thar oíche.  Ar ndóigh tharla sé
cheana.  

Tháinig na reibiliúnaigh aniar adu-
aidh ar an domhan iomána in 1999 le
fhoireann óg ach an mbeidh siad
ábalta é a dhéanamh arís i mbliana ?

Bhuel tá gach cuma ar an scéal nach
mbeidh sé éasca iad a bhualadh .
Thaispeáin siad ocras, spiorad, luas,
neart agus iománaíocht oilte sna
cluichí go dtí seo agus ar ndóigh
bhuaigh siad ar fhoireann Chill
Chainnigh a bhí láidir go leor. Ach is

dúshlán nua é cluiche an Domh-
naigh. 

Bliain i ndiaidh bliana, tagann ainm
nua chun cinn ar fhoireann na gCat.
Bhí Cillian Buckley an-fheiceálach sa
chluiche leathcheannais agus, cé
nach bhfuil siad ar an bhfoireann
rófhada, is imreoirí an-tábhachtacha
iad Paul Murphy agus Colin Fennelly
freisin, ach ar ndóigh tá chuid mhaith
des na seanfhondúirí fós ann. 

Tá an taithí go léir ag na Cait ach ní
bheidh faitíos ar Corcaigh rompu go
háirithe i ndiaidh an chluiche sraithe
a bhí eatarthu mí ó shin. 

Sa cluiche sraithe sin thaispeáin
tosaithe Chorcaí na sála do chúlaithe
iomráiteacha na gCat go minic. Ach
níl aon dabht ach go mbeidh meon
aigne difriúil ag Cill Chainnigh an
Domhnach seo. 

Chaill na Cait go trom anuraidh sa
chraobh agus ní bheidh fonn orthu
geillleadh arís i mbliana ach ceapaim
go bhfuil an lámh in uachtar ag Cor-
caigh ag dul isteach sa cluiche seo, go
háirithe mura mbeidh Richie Power
ábalta imirt,  agus go mbeidh an lá
leo. 

Sa chomórtas sraithe peile an
Domhnach seo caite, rinne Corcaigh
an beart arís chun trí chraobh i ndi-

aidh a chéile a bhuachan. An ndéan-
faidh an contae píosa staire agus an
ceann iomána a chur leis?

An uair dheireanach a bhuaigh Cor-
caigh an dá chraobh sraithe sa bhliain
céanna, 1980,  bhíos ag imirt ar an
fhoireann peile agus bhí Jimmy Barry
Murphy ar an dá fhoireann.  Is
cuimhin liom a bheith an-bhródúil as
a bheith ar fhoireann a bhuaigh ar
laochra Chiarraí na linne sin agus iad
i lár ceithre chraobh uile-Éireann i
ndiaidh a chéile a bhuachan.

Focail scoir : Bhí mo fón póca dearg
leis an méid glaonna a fuaireas an
deireadh seachtaine seo caite faoi
ráflaí a bhí thart faoi easaontas a bhei-
th i campa iomána Luimnigh. 

Is é bun agus barr an scéil ná gur
fhág an roghnóir Ciarán Carey ‘leagan
amach’ Luimnigh mar nach raibh a
dhóthain ama aige chun a bheith
páirteach céad faoin gcéad sa
chluiche.  

Sin a dúirt sé liomsa agus creidim é. 
Taobh amuigh de sin tá na

hullmhúcháin ag dul ar aghaidh do
chéad bhabhta na Mumhan i gcoinne
Thiobraid Árann, cluiche a bheith ar
siúl trí seachtainí ón Domhnach beag
seo. 

Is é bun agus barr an scéil
ná gur fhág an roghnóir
Ciarán Carey ‘leagan
amach’ Luimnigh mar
nach raibh a dhóthain ama
aige chun a bheith
páirteach céad faoin
gcéad sa chluiche. Sin a
dúirt sé liomsa agus 
creidim é. 

Cillian Buckley, Cill Chainnigh [PIC : BRIAN LAWLESS / SPORTSFILE]

Cailliúint mhór : Cúlbáire Iomána Chorcaí, Donal Óg Cusack, á iompair ón pháirc. 
[PIC : BRIAN LAWLESS / SPORTSFILE]

Feachtas
Poiblíochta
do 
Chraobhacha
an CLG
Gráinne McElwain

FEICFEAR neart spraoi agus
ceoil le linn na Craoibhe i
mbliana agus CLG ag iarraidh
lucht tacaíochta a mhealladh
agus a choinneáil ag a gcluichí
an samhradh seo agus iad in
iomaíocht leis an dá imeacht
spóirt is mó ar domhan i
mbliana, na cluichí
Oilimpeacha i Londain agus
Euro 2012. 

Trí mhí ó shin, tháinig coiste
ó Pháirc an Chrócaigh le chéile
agus chas siad leis na Cúigí ar
fad le plean a dhéanamh
amach don dóigh is fearr chun
na cluichí Gaelacha a chur
chun cinn. Seo an chéad uair
go bhfuil Páirc an Chrócaigh
agus na Cúigí ag obair lena
chéile chun seo a dhéanamh.
De ghnáth is leis na Cúigí féin a
gcomórtas Craoibhe a chur
chun cinn ach mar gheall ar an
méid spóirt eile a bheas ag
tarlú níos moille sa bhliain tá
Páirc an Chrócaigh ag iarraidh
go mbeidh leanúnachas le
feiceáil sa chraobh ar fad.
Chuir Ard-Stiúrthóir CLG,
Páraic Ó Dufaigh litir amach
chuig na cathaoirligh contae
tamall ó shin ag iarraidh go n-
eagrófaí oíche speisialta i
ngach contae ar an 11 Beal-
taine, idir 7.00-8.30i.n, ionas
go mbeadh páistí agus daoine
fásta in ann casadh leis na him-
reoirí contae roimh thús na
Craoibhe. 

Tá an CLG ag iarraidh tús
dearfach poiblíochta a chur
leis an Chraobh agus beidh cin-
neadh le déanamh cén cluiche
a roghnófar chun béim a chur
air. Faoi láthair is ar thús
Craobh Chonnacht, idir Ros
Comáin agus Gaillimh, nó an
cluiche idir Dún na nGall agus
an Cabhán i gCúige Uladh a
bheas an feachtas poiblíochta
ag tosú. Ba mhaith le Páirc an
Chrócaigh a fheiceáil chomh
maith go ndéanfar níos mó
oibre leis na craoltóirí chun na
cluichí craoibhe a chur chun
cinn i rith na seachtaine go
speisialta.  Tá cainteanna ag
dul ar aghaidh chun scáileáin
mhóra a chur suas i bpáircean-
na áirithe go gearrthéarmach
fosta ionas go mbeidh físeanna
á seinm le hatmaisféar a
chruthú. Cé go bhfuil bagairt
mhór ar an méid daoine a
bheas ag dul chuig na cluichí
Gaelacha i mbliana, níor thit na
figiúirí ag an gheata le trí bliana
anuas. Comhartha maith agus
dea-scéal don CLG, ach
tuigtear go bhfuil go leor oibre
ag teastáil chun na figiúirí a
choinneáil suas i mbliana.

"Níl mé róbhuartha faoi Chiarraí
faoi láthair": Eoin Cadogan
Cillian ÍÓ Conchúir 

IS iomaí imreoir a bheadh ag
caitheamh súil i dtreo an craobh-
chomórtais tar éis dó craobh na
sraithe sa pheil a bhuachan. 

Ach ní mar sin atá sé ag Eoin
Cadogan a bhéas ag tabhairt
aghaidh ar Chiarraí nó ar Thio-
braid Árann i mbabhta
leathcheannais na Mumhan i
gceann míosa.   "Níl mé róbhuar-
tha faoi Chiarraí faoi láthair," a
dúirt Cadogan le Gaelscéal.
"Choimeádfaidh mé súil ar Chill
Chainnigh an tseachtain seo toisc
go bhfuil craobh sraithe san
iomáint ag teacht i dtús báire," a
deir Cadogan atá tar éis freastal ar
an dá thaobh (peil agus iomáint)
le linn shraith na bliana seo.  

"Caithfidh tú an píosa oibre sa
bhreis sin a dhéanamh, aire
cheart a thabhairt duit féin agus

caithfidh tú sos a ghlacadh.
Anuas air sin tá seisiún athshlá-
naithe le déanamh agus an rud sa
bhreis a dhéanamh. Tá cúrsaí ag
dul go maith go dtí seo, buíochas
le Dia. Tá craobh amháin
imeartha againn agus ceann eile
le theacht an tseachtain seo. Is áit
maith é le bheith ann faoi láthair."
Bhuaigh Corcaigh a tríú sraith
peile i ndiaidh a chéile ar an
Domhnach agus beidh tuilleadh
ratha uathu i craobhchomórtas
na hÉireann.   "Déanann imreoirí
traenáil chun na cluichí móra a
bhaint amach agus cluichí cean-
nais a bhuachan. Chuireamar an
obair chrua isteach agus ba é an
toradh a bhí air sin ná bua (na
seachtaine seo caite). Tá deireadh
leis anois agus ní féidir linn ach
díriú ar an chraobhchomórtas a
thosaíonn ar an deichiú lá de
Mheitheamh." 

‘Tá ceann den chúig painéil is láidre sa tír ag Cill Dara’:  Emmet Bolton
Cillian Ó Conchúir

GHNÓTHAIGH leathchúlaí
Chill Dara, Emmet Bolton, 2-2
sa tsraith peile i mbliana agus
tar éis dóibh Roinn a hAon a
bhaint amach sa tsraith, tá a
súile ag díriú i dtreo Chraobh
Laighean.   

"An fócas a bhí againn ag tús
an tséasúir ná dul in airde go
Roinn a hAon. Rinneamar sin
agus táimid ag díriú ar Uíbh
Fhailí anois. Ní féidir linn
beagán a dhéanamh d’Uíbh
Fhailí. Tá imreoirí d'ard-
chaighdeáin acu. Beidh orainn
ár cluiche a athrú beagáinín
chun an ceann is fearr a fháil

orthu agus ansin an rud céan-
na a dhéanamh don chéad
chluiche eile."  Tá Cill Dara ag
bualadh ar an doras le roinnt
blianta anois ach cé go bhfuil
meas á léiriú acu ar Uíbh
Fhailí, tá a súile dírithe ar
dhuais níos mó. "Táimid ag
iarraidh Craobh Laighean a
bhuachan le cúig bliana anuas.
Caithfimid gach cluiche a
thógáil mar a thagann sé. Rin-
neamar é sin sa tsraith agus ní
bheidh a mhalairt á dhéanamh
againn sa craobhchomórtas."
Idir seo agus sin, is ar páirc na
traenála atáimreoirí Chill Dara
dírithe. 

Tá Bolton agus Cill Dara ag

súil gur féidir leo dul in
iomaíocht leis na foirne is mó
sa tír, agus cá bhfios nach
mbeadh duais níos mó le
feiceáil in aice le Corn Roinn a
Dó.  "Tá painéil fíorláidir
againn, ceann den chúig
painéil is láidre sa tír," dar le
Bolton. "Déanfar an traenáil a
threisiú thar na trí nó ceithre
seachtainí atá amach
romhainn. Beidh orainn oibriú
ar roinnt botún a rinneamar in
aghaidh Thír Eoghain. D'oib-
righ muid go crua ar chúrsaí sa
Phortaingéil agus bhí an
toradh le feiceáil sa chraobh.
Ach beidh orainn díriú ar chú-
pla rud sa bhreis."

Sacar

Doire Dearfach tar éis “seachtain mhaith san oifig”
Cillian Ó Conchúir

MÁS fíor go mbíonn gach
tosach lag, ní bheidh bainis-
teoir Cathair Doire, Daniel
Devine róbhuartha faoin tús
atá curtha acu le Sraith Airtric-
ity. Cé go bhfuil trí chluiche
buaite, trí chluiche caillte agus
trí chluiche a chríochnaigh
cothrom, tá Doire suite sa
chúigiú háit.  

Ach más féidir taispeántais
maithe in aghaidh Ruagairí na
Seamróige agus Sligeach
(chomhscór sa dá cluiche as
baile) a mholadh, is cinnte
freisin gur féidir cailliúintí i
gcoinne Dhún Éadan sa bhaile

agus as baile i gcoinne Shíol
Bhroin agus Dhroichead Átha a
cháineadh. Ní haon ionadh
mar sin go bhfuil bainisteoir na
foirne ag súil le haghaidh a
thabhairt ar an dara babhta de
na cluichí sa tsraith.   "Rin-
neadh an-chuid cáineadh
orainn agus bhí orainn glacadh
leis le roinnt seachtainí anuas,"
dar le Devine. "Chailleamar
cluichí nár chóir dúinn a chail-
leadh ach táim de shíor ag
moladh mianach na foirne.
D'imreoirí chomh óg, ar
bheagán taithí, léirigh siad
misneach ina n-iarracht chun
peil a imirt, iad imreoir gann
agus cúl chun deiridh," a dúirt

sé, ag tagairt don chomhscór in
aghaidh na Seamróige.  

Ní raibh Doire in ann traenáil
mar fhoireann le chéile de
bharr go raibh an iomarca
imreoirí gortaithe acu. Tá
tromlach na foirne ar an taobh-
líne le tamaill, leithéidí Stewart
Greacen, Shane McEleney,
Kevin Deery agus Rory Patter-
son, ach sular féidir le Devine
breathnú ar an dara sraith
cluichí sa tsraith, beidh orthu
aghaidh a thabhairt ar Naomh
Pádraig an Aoine seo.  "Nílimid
ag iarraidh imreoirí le miong-
hortuithe a imirt, ach táimid
iontach gann ar imreoirí agus
gan aon rud fágtha sa tanc

againn. Ach, tá ard-mholadh
ag dul do na himreoirí a chuir
an iarracht isteach.  "Tá a fhios
againn gur chóir dúinn
déanamh níos fearr ná mar atá
déanta againn go dtí seo. "Tá
muinín againn gur féidir linn
éirí níos láidre. Más féidir linn
imreoir nó dhó a thabhairt
isteach sa tréimhse
aistriúcháin éireoimid níos
láidre arís agus le teacht an
dara babhta de na cluichí
sraithe, bheinn muiníneach
gur féidir linn tuilleadh dul
chun cinn a dhéanamh."  Idir
an dá linn, tá Naomh Pádraig
ag teacht chuig an Brandywell
agus Doire ag iarraidh deireadh

a chur leis an tús gan chail-
liúint atá déanta ag fir Bhaile
Áth Cliath sa tsraith. 

"Tá an seomra feistis fíor
dhearfach tar éis seachtain
maith san oifig. Seo an chéad
uair go bhfuil craobh uile-Éire-
ann bainte amach againn. Ach
an gné a bhí níos sásúla ná sin
ná an sprid a léirigh muid."  

Ach beidh sé tábhachtach
stop a chur le líon na gcluichí i
ndiaidh a chéile gan bua. 

Tosaíonn sé sin le teacht
Naomh Pádraig ar an Aoine.
Mura n-éiríonn leo an bua a
thabhairt leo beidh siad i bhfad
chun deireadh ar Shligeach sa
chéad áit eile sa tsraith.

Eoin Cadogan, Corcaigh, faoi bhrú ag Andy Moran, Maigh Eo [PIC: RAY MCMANUS / SPORTSFILE]

Emmett Bolton,Cill Dara [PIC : DAVID MAHER / SPORTSFILE]



SPÓRT
www.gaelsceal.ie

02.05.2012•Déan teagmháil linn ag sport@gaelsceal.ie 

Toradh na mblianta
oibre ag na hUltaigh 
Cillian Ó Conchúir 

CÉ go bhfilleann an Pro12 an tseach-
tain seo, is ar Twickenham atá súile
na hÉireann dírithe. Murab ionainn
agus réalta Laighean atá suite i
neamh rugbaí na hEorpa le roinnt
blianta, tá réalta Uladh ag ardú diaidh
ar ndiaidh. 

Ach, dar le Paddy Wallace, thosaigh
réalta Uladh ag éirí nuair a hathraíodh
an CEO agus a rinneadh Stiúrthóir
Rugbaí de David Humphreys.  "Táim
féin agus Nigel Brady anseo ar feadh i
bhfad. D'fhulaing muid in amanna
deacra. Dá ndéarfá liom trí bliana ó
shin go mbeimid i gCorn Heineken,
bheinn ag gáire fút. Sin an áit a bhío-
mar mar foireann agus mar chlub. Bhí
athrú CEO ann agus tháinig David
Humphreys chuige féin. Thóg sé
imreoirí ar caighdeáin domhanda
isteach; imreoirí maithe a nasc
isteach leis an meon Ultach.
Thugadar muinín dúinn go bhféad-
faimis an leibhéal seo a bhaint
amach."  

Agus cad faoi na himreoirí seach-
tracha sin a tugadh isteach. Is é
Johann Muller captaen na foirne,
d'aimsigh Pedrie Wannenburg an t-
úd cinniúnach in aghaidh Dhún
Éideann agus ghnóthaigh Ruan Pien-
aar an 17 pointe eile ar chlár na scór. 

Ní bheag an bhaint a bhí ag Rocky
Elsom le céad fhoireann Laighean a
bhuaigh an Corn Heineken in 2009. 

"Tá imreoirí tar éis fanacht trí
bliana déag ar mhaithe leis an deis
seo a fháil d’Ulaidh agus nach orainn
atá an t-ádh go bhfuilimid ag dul go
Twickenham don chraobh," a dúirt
Pedrie Wannenburg, a imreoidh a
chluiche deiridh d’Ulaidh i Londain.  

Le Coirn Currie agus Super 14

buaite aige go dtí seo, tá an corn
Heineken mar bhrionglóid aige. Tá sé
ar dhuine de na himreoirí ón Afraic
Theas a d'fhéadfadh an tionchar
céanna a bheith aige ar Chorn
Heineken is a bhí ag Elsom i gcás
Chúige Laighean. Luaigh Wannen-
burg an meon atá mórthimpeall na

foirne faoi láthair agus focail ar leith
aige dá leathchúlaí clibirte, PIenaar.  

"Tá an-chuid tar éis tarlú ón uair a
thosaigh mé. Tá muinín ag na him-
reoirí astu féin. Tá a fhios againn gur
féidir linn rud éigin a bhaint amach
agus measaim go mbeidh Uladh láidir
go ceann roinnt blianta.   

"Tá sé go deas nuair a fhéachann tú
suas agus nach gá duit rith ar ais; gur
féidir leat rith chun tosaigh. Tá Ruan
(Pienaar) tar éis rugbaí dochreidte a
imirt ón uair a tháinig sé go hUlaidh.
Tá sé tar éis socrú isteach mar
leathchúlaí clibirte Uladh. Tá sé an-
chompordach ar an liathróid agus tá a

fhios againn gur féidir braith air."  Ach
beidh ar gach imreoir ar fhoireann
Uladh tarraingt le chéile chun an
ceann is fearr a fháil ar Laighean.

Tuigeann Andrew Trimble go mbei-
dh orthu an meon a thóg chomh fada
seo iad a fhorbairt chun an corn a
thabhairt leo.  

"Ní dóigh liom go bhfuil ár poitéin-
siúil feicthe ag éinne fós. Beidh orainn
seilbh níos fearr a choimeád ar an
liathróid. An meon a léiríomar go dtí
seo, ag dreapadh in airde ar a chéile,
an cosaint fíorchrua sin. Is rud é sin
nach féidir a chóitseáil agus tá sé tar
éis muid a thabhairt chomh fada seo.
Is meon é a thagann go nádúrtha
dúinn cé go raibh orainn forbairt a
dhéanamh air. Más féidir linn é sin a
dhéanamh agus an liathróid inár
lámha, tabharfaidh sé sin bealach fada
muid i dtreo an choirn."  

Agus más fíor é go bhfuil na him-
reoirí corraithe faoin gcluiche, tóg
soicind chun sracfhéachaint a chur ar
chás bainisteoir Uladh Brian
McLaughlin. Beidh craobh Twicken-
ham ar an cluiche deireanach a bheidh
sé ina bhainisteoir ar Ulaidh agus ísliú
céime tugtha dó in Acadaimh Uladh ó
deireadh na bliana seo ar aghaidh.  

"Má breathnaíonn tú ar an fhoire-
ann agus ar an tslí chosanta atá againn
- is foireann an-mhaith muid leis an
liathróid, atá deimhnithe againn leis
an méid úd atá faighte againn sa Rabo.
Mar aon leis sin, is foireann an-mhaith
muid gan an liathróid. Bhí an tais-
peántais in aghaidh Dhún Éideann
fíordhíomách, ach tá a fhios ag na
himreoirí nach taispeántas d'ard-
chaighdeáin a bhí ansin. Tá a fhios acu
go bhfuil an-chuid breise iontu agus
táimid ag tnúth é sin a léiriú in Twick-
enham."

Connacht ag “Ceiliúradh” agus ar ais sa Chorn Heineken
Gráinne McElwain

NÍ amháin go raibh foirne Uladh agus Laighean
ag ceiliúradh mar go mbeidh siad i gCluiche
Ceannais Chorn Heineken i gceann cúpla
seachtain, ach bhí Cúige Chonnacht breá sásta
chomh maith mar beidh siad féin ag glacadh

páirt i bpríomhchomórtas rugbaí na hEorpa an
bhliain seo chugainn. 

Bhí Connacht páirteach sa Chorn Heineken
den chéad uair riamh i mbliana mar gur
bhuaigh Cúige Laighean an comórtas anuraidh,
tá áit na gConnachtach sábhailte do bhliain eile. 

Rinneadh go leor infheistíocht agus

athruithe ar na Sportsgrounds le bliain anuas,
ní amháin ó thaobh seastáin nua de ach tháinig
na mílte chuig na cluichí chun Connacht a fhe-
iceáil in aicsean in aghaidh na bhfoirne móra ón
Fhrainc agus as Sasana; Toulouse, Harlequins
agus Gloucester. Ní dhéanfar dearmad ar an
bhua iontach a bhí ag Connacht in aghaidh Har-

lequins ina gcluiche deireanach sna grúpaí. Mar
sin, má tá spéis agat Connacht a fheiceáil ag
imirt an bhliain seo chugainn in aghaidh na
bhfoirne móra Eorpacha arís, is féidir leat ticéad
don séasúr a cheannach anois. Téigh chuig
suíomh idirlín an chlub ag www.connachtrug-
by.ie chun tuilleadh eolais a fháil.

Lúcháir na nUltach :  Príomh- chóitseálaí Chúige Uladh, Brian McLoughlin, ag ceiliúradh in éineacht le Rory Best tar
éis gur bhuaigh na hUltaigh cluiche leathcheannais Heineken i gcoinne Dhún Éidinn Dé Sathairn ag Staid Aviva,

